Монгол Улсын Их Хурлын 2009 оны ээлжит бус чуулганы 02 дугаар сарын 19-ний өдөр /Пүрэв гараг/-ийн нэгдсэн хуралдаан 10 цаг 30 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 63 гишүүн ирж, 76.0 хувийн ирцтэй байв. Үүнд:


Чөлөөтэй: П.Алтангэрэл, Р.Амаржаргал, Л.Гансүх, Ж.Сүхбаатар, Э.Бат-Үүл, Ц.Баярсайхан, Э.Мөнх-Очир, Д.Оюунхорол, Ц.Сэдванчиг, С.Оюун.


Өвчтэй: Ц.Батбаяр, Д.Ганхуяг

Нэг. Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төсөл /нэг дэх хэлэлцүүлэг/.


Хэлэлцэж буй асуудалтай холбогдуулан Үндэсний аудитын газрын дарга Ч.Раднаа, Сангийн сайд С.Баярцогт, мөн яамны Хууль, эрх зүйн газрын дарга Б.Ганбат, Орлогын хэлтсийн дарга Ж.Ганбат, Зарлагын хэлтсийн дарга Б.Нямаа, Хөрөнгө оруулалтын хэлтсийн дарга Б.Гэрэлмаа, Төсвийн нэгтгэлийн хэлтсийн дарга Н.Нарангэрэл, Монгол Улсыг хөгжүүлэх сангийн ажлын албаны дарга Б.Нанзаддорж, Боловсрол, соёл, шинжлэх ухааны дэд сайд Д.Куланда, Засгийн газрын Хэрэг эрхлэх газрын дарга Б.Долгор, Ерөнхий сайдын зөвлөх Ж.Энхбаяр,  УИХ-ын Тамгын газрын Эрх зүй, хууль тогтоомжийн хэлтсийн зөвлөх С.Энхбаяр, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Монгол Улсын Ерөнхий сайд С.Баяр  танилцуулав.


Төсөл санаачлагчийн илтгэлтэй холбогдуулан УИХ-ын гишүүн З.Алтай, С.Бямбацогт, Н.Ганбямба нарын асуусан асуултад Монгол Улсын Ерөнхий сайд С.Баяр, Сангийн сайд С.Баярцогт нар хариулж, тайлбар хийв.


УИХ-ын гишүүн Д.Дондог асуултыг таслан, санал хэлэх горимын санал гаргав.


Д.Дэмбэрэл: -УИХ-ын гишүүн Д.Дондогийн гаргасан, бүлэгт харьяалалгүй гишүүдийн асуултыг сонсоод, асуултыг тасалъя гэсэн горимын саналыг дэмжье.

Зөвшөөрсөн

36


Татгалзсан

19


Бүгд


55


65.5 хувийн саналаар горимын санал дэмжигдлээ.



УИХ-ын гишүүн Ч.Сайханбилэгийн гаргасан, хоёр бүлгийн гишүүдээс гурав, гурван гишүүн үг хэлэх гэсэн горимын саналыг дэмжье.

 
Зөвшөөрсөн

21

Татгалзсан

34


Бүгд


55


38.2 хувийн саналаар горимын санал дэмжигдсэнгүй.



Асуулт, хариулт 11 цаг 40 минутад  дуусав.


УИХ-ын гишүүн Ц.Элбэгдорж, Б.Батбаяр, Су.Батболд, Ц.Даваасүрэн, Б.Бат-Эрдэнэ, Г.Занданшатар, Д.Тэрбишдагва, Р.Гончигдорж, Ц.Мөнх-Оргил, Х.Тэмүүжин, Ч.Сайханбилэг, Я.Батсуурь, Д.Очирбат, С.Бямбацогт, А.Тлейхан, Х.Жекей, Г.Баярсайхан, Н.Ганбямба, Д.Энхбат  нар санал хэлж, Монгол Улсын Ерөнхий сайд С.Баяр тайлбар хийв.


Хуулийн төслийг хоёр дахь хэлэлцүүлэгт бэлтгүүлэхээр Эдийн засгийн байнгын хороо болон Төсвийн байнгын хороодод шилжүүлэв.


Уг асуудлыг  12 цаг 55 минутад хэлэлцэж  дуусав.

 11.05-11.15 цагт УИХ-ын гишүүн Б.Бат-Эрдэнийн урилгаар Хэнтий аймгийн иргэдийн төлөөлөгчид, УИХ-ын дарга Д.Дэмбэрэлийн урилгаар Ховд аймгийн иргэдийн төлөөлөгчид УИХ-ын чуулганы нэгдсэн хуралдааны үйл ажиллагаатай танилцав /Нэрсийг хавсаргав/.


Хуралдаан 13 цаг 10 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ







Б.БАТГЭРЭЛ
УЛСЫН ИХ ХУРЛЫН 2009 ОНЫ ЭЭЛЖИТ БУС

ЧУУЛГАНЫ 02 ДУГААР 19 /ПҮРЭВ ГАРАГ/-ИЙН
НЭГДСЭН ХУРАЛДААНЫ ДЭЛГЭРЭНГҮЙ
Т Э М Д Э Г Л Э Л

Д.Дэмбэрэл: Белгид яваа, Брусельд. За Европын парламентын холбооны урилгаар явж байгаа. Амаржаргал гишүүн Шриланкд ажиллаж байгаа. Ийм 3 гишүүн гадаад ажиллаж байна.

За томилолттой байгаа гишүүд бол хөдөө томилолттой.Сэдваанчиг гишүүн Хөвсгөлд, Оюунхорол гишүүн Завханд, Мөнх-Очир гишүүн Булганд, Баярсайхан гишүүн Өмнөговьд ажиллаж байгаа. 

За өвчтэй Ц.Батбаяр, Д.Ганхуяг. Оюун гишүүн чөлөөтэй байгаа. Бусад Улсын Их Хурлын гишүүд чуулганы хуралдаанд ирэх боломжтой байгаа гэдгийг танилцуулъя.

За хуралдааны танхимд Алтай гишүүн, за Алтанхуяг сайд, сайдуудыг уръя. Төсвөө танилцуулна. 

Арвин гишүүн, Балдан-Очир гишүүн, Б.Батбаяр гишүүн Батжаргалын, Д.Батбаяр Кёкүшюзан, за Н.Батбаяр, Ц.Батбаяр, Сү.Батболд. За сайдуудыг оруулъя. За Су.Батболд.   

Та бүхний энэ өдрийн амар амгаланг айлтгая. Улсын Их Хурлын ээлжит бус чуулганы 2009 оны 2 дугаар сарын 19-ний өдрийн нэгдсэн хуралдаан нээснийг мэдэгдье. 

За хуралдаанаар хэлэлцэх өнөөдрийн асуудал бол Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны оны төсвийн тухай хуульд өөрчлөлт оруулах тухай хуулийн төслүүд хэлэлцэнэ. Энэ бол нэг дэх хэлэлцүүлэг байгаа юм. 

За ингээд хэлэлцэх асуудалд за Ерөнхий сайд, Сангийн сайдыг урьж байна. 

Ганбямба гишүүн их чанга ярьж байна. За Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай төслүүдийн талаар Монгол Улсын Ерөнхий сайд Баяр танилцуулна.

За Ерөнхий сайд Баяр таныг индэрт урьж байна. 

С.Баяр: Монгол Улсын Их Хурлын дарга, эрхэм гишүүд ээ. Улс орны санхүү, эдийн засгийн хямралт байдал нүүрлэж байгаатай холбогдуулан Монгол Улсын Засгийн газар эдийн засаг, санхүүгийн хүндрэл, бэрхшээлийг даван туулах талаар авах зарим арга хэмжээний тухай тогтоолын төслийг өнгөрсөн долоо хоногт Улсын Их Хуралд өргөн мэдүүлж, хэлэлцүүлж эхлээд байгаа. Энэхүү тогтоолын төслийг хэлэлцүүлэх явцад Улсын Их Хурлын гишүүдээс гаргасан саналын дагуу Улсын Их Хурлын хаврын чуулганд өргөн барихаар төлөвлөж байсан Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төсөл, төсвийн тодотголыг шуурхай боловсруулж Улсын Их Хуралд хэлэлцүүлэхээр бэлтгэснийг та бүхэнд ийнхүү танилцуулж байна. 

Монгол Улсын 2009 оны төсвийн төслийг Засгийн газраас Улсын Их Хуралд анх өргөн мэдүүлснээс хойш таван сар, 2009 оны төсвийг хэлэлцэн баталснаас хойш 3 сарын хугацаа өнгөрлөө. Энэ өнгөрсөн хугацаанд дэлхий нийтийн санхүү, эдийн засгийн байдалд асар их хэмжээний өөрчлөлт гарч, хямралын хамрах хүрээ, нөхцөл байдал улам бүр гүнзгийрч байгааг хэвлэл мэдээллийн хэрэгслэлүүд байнга мэдээлж байгаагийн зэрэгцээ бид өөрсдөө сайн мэдэрч байна. Монгол Улсын хувьд санхүү, эдийн засгийн хямралын сөрөг нөлөөлөл өргөжин тэлэх хандлагатай байгааг статистикийн тоо, мэдээллээс ч тэр, иргэдийн өдөр тутмын амьдралаас ч тэр мэдэж, мэдэрч болохоор байна. Гадаад, дотоод олон хүчин зүйлийн улмаас Монгол Улсын 2009 оны төсвийн явц байдал, цаашдын хандлага нилээд таагүй дүр зурагтай гарахаар байнаа. 

Он гарсаар төсвийн орлогын бүрдэлт … буюу төлөвлөсөн орлогын дөнгөж тавь гаруйхан хувь нь бүрдсэн байна. Үүний шалтгаан нь зэс, молебдиний болон цайрын хүдрийн баяжмал зэрэг экспортын гол нэрийн түүхий эдийн үнэ ханш өнгөрсөн жилүүдийн түвшнээс эрс буурсан. Мөн импортын хэмжээ өнгөрсөн оны мөн үеийнхээс дөч гаруй хувиар буурч байгаа хандлага, дээр нь дотоодын зарим аж ахуйн нэгж, байгууллагын үйл ажиллагаа саарч, борлуулалт буурч байгаа зэрэг учир шалтгаанууд үүнд шууд нөлөөлж байна. Монгол Улсын экспортын орлогын 35-48 хувийг бүрдүүж ирсэн зэс, молебдиний баяжмалын орлого, үнэ ханшийн бууралтаас шалтгаалан оны эхний нэгдүгээр сарын байдлаар 26 хувийг бүрдүүлж өнгөрсөн оны мөн үеийнхээс 55 орчим хувиар буурсан ийм дүн гарч байна. Өнөөгийн байдал цаашид хэвээр үргэлжилбэл 2009 оны батлагдсан төсөвт нөхөгдөх ямар нэгэн эх үүсвэргүй алдагдлын хэмжээ даруй 500 гаруй тэрбум төгрөгт хүрэх хандлага өнөөдөр илрэн гарч байна.

Гадаад эдийн засгийн орчин нөхцөл таагүй, дотоод эдийн засгийн хямрал үргэлжилж байгаа ийм нөхцөлд улсын төсвийн тэнцлийн алдагдлыг аль болох бага хэмжээнд байлгах, тодорхой хэмжээний алдагдлыг нөхөх эх үүсвэртэй байх хэмжээнд төсвийн тэнцлийг хадгалахыг хичээж төсвийн тодотголыг Засгийн газраас боловсрууллаа. 

Олон улсын санхүүгийн зах зээл дээр бий болсон санхүүгийн хямралын улмаас дэлхийн зах зээл дээр зэсийн үнэ огцом буурсан нь манай улсын эдийн засагт нөлөөлж, улмаар төсвийн орлого ихээхэн хэмжээгээр буурч байгаатай холбогдуулан төсвөөс санхүүжүүлэх урсгал болон хөрөнгө оруулалтын зардлыг бууруулах, хумих зайлшгүй шаардлага бидэнд өнөөдөр тулгараад байнаа. Урьдчилсан гүйцэтгэлээр Монгол Улсын 2008 оны нэгдсэн төсөв, 300 гаруй тэрбум төгрөгийн алдагдалтай гараад байна. Энэхүү алдагдлыг нөхөх эх үүсвэр өнөөдөр хүрэлцээтэй бус байгаа нь хэн бүхэнд тодорхой болж байна. Дээр дурьдсан нөхцөл байдлуудаас үүдэн төсвийн орлого хомсдон, төсвийн зарлага санхүүжилт цаг хугацаандаа олгогдохгүй байх, доголдох зэрэг таагүй нөхцөл байдлууд үүсч тун болзошгүй байгааг Улсын Их Хурлын эрхэм гишүүдэд сонордуулж байнаа. 

Дэлхийн улс орнуудыг бүхэлд нь хамарч байгаа эдийн засаг, санхүүгийн хямрал нь манай улсын эдийн засагт нөлөөлж байгаатай уялдуудан цаашид төсвийн дотоод тэнцлийг хангах, зарлагыг санхүүжүүлэх, эх үүсвэрийн дутагдалыг нөхөх цогц арга хэмжээ авч хэрэгжүүлэх үүднээс Монгол Улсын 2009 онд баримтлах төсвийн бодлогыг шинээр тодорхойлох шаардлага амьдралаас өнөөдөр урган гарч ирж байна. Монгол Улсын төсвийн бодлого нь макро эдийн засгийн бодлогын зорилтууд мөнгөний бодлоготой нягт уялдан төсвийн алдагдлыг тэнцвэржүүлэх зорилгоор төсвийн орлогын боломжит эх үүсвэрүүдийг бүрэн дайчлах, төсвийн урсгал зардлыг оновчтой тодорхойлох, үр ашиггүй зардлыг хумих, эдийн засгийн өсөлт болон ажлын байр бий болгоход чиглэгдсэн зардлыг хэвээр хадгалах, амин чухал бус болон шинээр хэрэгжүүлэхээр төлөвлөж байгаа хөрөнгө оруулалтыг хойшлуулах замаар эх үүсвэрийг чөлөөлж, төсвийг тэнцвэржүүлэх бодлогыг хэрэгжүүлэхэд чиглэгдэх ёстой гэж Монгол Улсын Засгийн газар үзэж байгаа.

Монгол Улсын 2009 оны нэгдсэн төсвийн алдагдал дотоодын нийт бүтээгдэхүүний 6.1 хувьтай тэнцэхээр батлагдсан боловч энэ оны хүлээгдэж байгаа гүйцэтгэлийг урьдчилан тооцож үзэхэд төсвийн алдагдал дотоодын нийт бүтээгдэхүүний 12 орчим хувь болж өсөх хандлага өнөөдөр ажиглагдаж байна. Энэ нь макро эдийн засгийн тогтвортой байдлыг алдагдуулах, цаашид төсвийн эх үүсвэргүй алдагдлыг ихээхэн хэмжээгээр нэмэгдүүлэх эрсдэлтэй нөхцөл байдалд хүргэж болзошгүй байнаа. 

Иймээс төсвийн бодлогын хүрээнд хямралын эсрэг арга хэмжээний гол чиглэл нь төсвийн орлогыг бодит түвшинд тодорхойлох, төсвийн зарлагыг орлогын бүрдэлтэй уялдуулан бууруулах, төсвийн алдагдлыг багасгахад чиглэгдэж байнаа. Сүүлийн жилүүдэд авч хэрэгжүүлсэн төсвийн бодлого нь богино хугацаанд эрдэс баялагийн бүтээгдэхүүний үнийн өсөлтөөс бий болсон тогтвортой биш орлогын өсөлтийг дагасан, хэт их тэлэлтийн шинжтэй байснаас төсвийн тэнцлийг тогтвортой түвшинд хүргэхийн тулд улсын төсөвт томоохон хэмжээний зохицуулалт, бодлогын өөрчлөлт хийх шаардлага өнөөдөр ийнхүү тулгараад байгаа юм. Монгол Улсын 2009 оны төсвийн тухай хуульд өөрчлөлт оруулах тухай болон холбогдох бусад хуулийн төслийг боловсруулахдаа дараахь зарчмуудыг Монгол Улсын Засгийн газар баримталлаа. Үүнд:

Төсвийн орлогын боломжит эх үүсвэрийг бүрэн дайчлах, санхүү, эдийн засгийн нөлөөллийг сайтар тооцсон төсвийн орлогыг бодитой төлөвлөх, бүх нийтийг хамарсан давхардсан шинжтэй нийгмийн халамжийн зарим үйлчилгээ, дэмжлэг, тусламжийг зөвхөн нийгмийн зорилтот бүлэг буюу төрөөс нийгмийн халамжийг хүртэх нэн шаардлагатай хэсэгт чиглүүлэх, төсвийн байгууллагуудын үйл ажиллагааг бага зардлаар зохион байгуулах, бүх шатанд төсөв хэмнэх зарчмыг баримтлах, төсвийн урсгал зардлыг тодорхойгүй, хэлбэлзэл өндөртэй орлогын эх үүсвэртэй аль болох уяхгүй байх, орлогын байнгын тогтвортой эх үүсвэртэй уялдуулах ийм бодлогыг баримтлах шаардлагатай гэж үзэж байна. Мөн түүхий эдийн үнийн өөрчлөлт, түүний орлогын өөрчлөлтөөс хамаарахгүй байхуйц төсвийн зарлагын хамгийн бага суурь төсвийн хэмжээг тодорхойлох шаардлагатай байна.

Олон улсын болон Засгийн газар хоорондын гэрээ хэлэлцээрийн хүрээнд хэрэгжиж байгаа зээл тусламжийн төслийн дотоод эх үүсвэр, Монголын талын хүлээсэн үүргийн биелэлтийг хангах, биелүүлэх, хүн амын эрүүл мэнд, нийгмийн дэг журмыг хангах гэх мэт нэн чухал ач холбогдол бүхий арга хэмжээний хөрөнгө оруулалтын санхүүжилтийг хэвээр хэрэгжүүлэх. Эцэст нь 2009 онд шинээр эхлэх хөрөнгө оруулалтын төсөл арга хэмжээ, амин чухал бус хөрөнгө оруулалтыг эх үүсвэртэй уялдуулан хойшлуулж, ээлж дараатайгаар хэрэгжүүлэхээр зарчмыг баримтлах шаардлагатай гэж Засгийн газар үзэж байна. 

Улсын Их Хурлын эрхэм гишүүд ээ. Төсвийн орлогын боломжит эх үүсвэрүүдийг бүрэн дайчилж, өнөөгийн мөрдөж байгаа хууль, эрх зүйн орчин, Засгийн газраас эдийн засаг, нийгмийг хөгжүүлэх чиглэлээр баримталж байгаа бодлого, хөтөлбөр арга хэмжээ, эдийн засгийн нөхцөл байдал, гадаад, дотоод орчны нөлөө зэргийг тооцоход Монгол Улсын нэгдсэн төсвийн орлого 259.1 тэрбум төгрөгөөр нэмэгдэж, 554.4 тэрбум төгрөгөөр буурч нийт дүндээ төсвийн орлого 295.3 тэрбум төгрөгөөр буурахаар байнаа. Түүхий эдийн үнэ ханшийн гэнэтийн өсөлтөд тулгуурлан хөрөнгө оруулалтаас гадна цалин, тэтгэвэр, нийгмийн халамж зэрэг тогтмол зардлыг ихээхэн хурдацтай нэмэгдүүлсэн нь түүхий эдийн үнэ ханш огцом буурч байгаа цаг үед улсын төсөвт эх үүсвэргүй ихээхэн хэмжээний зарлагын дарамт ачааллыг үүсгээд байна. 

Засгийн газрын ээлжит бус хуралдаанаар хэлэлцэн даваа гаригт Улсын Их Хуралд өргөн мэдүүлсэн төсвийн төсөлдөө бид төсвийн байгууллагын ажилтан, албан хаагчдын үндсэн цалинг 20 хувиар бууруулахаар тооцож тодотголыг боловсруулаад байсан. Нөхцөл байдал тааруу, бидэнд сонголт хийх боломж харьцангуй цөөн, хязгаарлагдмал байгаа боловч Засгийн газрын зүгээс төсвийн байгууллагын ажиллагсдын цалин хөлсийг өөрчлөх асуудалд нэн болгоомжтой, нухацтай хандаж, холбогдох талуудтай энэ ауудлаар санал бас солилцлоо. Тухайлбал, Улсын Их Хурлын даргын хамтаар бид Монголын Үйлдвэрчний эвлэлийн холбоодын удирдлагуудтай уулзаж, ярилцах явцдаа энэ асуудлаар санал солилцоход Монголын Үйлдвэрчний эвлэлийн зүгээс цалин хөлсийг хорогдуулах шийдвэрийг хүлээн зөвшөөрөх боломжгүй гэж үзэж байгаагаа бидэнд илэрхийлээд байнаа. Мөн төсвийн тодотголын зарчмын гол гол асуудлаар Улсын Их Хурал дахь Монгол ардын хувьсгалт нам, Ардчилсан намын бүлгийн гишүүдэд танилцуулж аль болох ажилтан, албан хаагчдын цалин хөлсийг бага хөндөх байдлаар төсвийн хүндрэлтэй байдлаас гарах боломж байгаа эсэх талаар олон талаас нухацтай ярилцаж, судлан үэж байна. Дээрх уулзалт ярианы дараа Засгийн газрын зүгээс 2009 оны төсвийн тодотголд төсвийн ерөнхийлөн захирагчдын бараа, үйлчилгээний нийт зардлын дүнгээр нь 20 хүртэл хувиар хорогдуулах зарчмыг баримтлах нь илүү зохимжтой, төсвийн байгууллагын ажилтан, албан хаагчдын эрх ашигт сөрөг нөлөө бага үзүүлэх хувилбар байж болох юм аа гэж үзсэн. Ийнхүү батлагдсан төсвийн зардлаа хэрхэн ямар арга замаар хорогдуулах эрх мэдлийг төсвийн ерөнхийлөн захирагчид, төсвийн байгууллагын удирдлагуудад олгосоноор тэд өөрийн байгууллагын үйл ажиллагааны онцлог нөхцөл, өөрт байгаа боломж, давуу талыг бүрэн дайчлан ашиглаж төсөвт зардлаа хэмнэх боломж бүрдэнэ гэж Засгийн газар үзэж байна. Өөрөөр хэлбэл бид төсөвт зардалдаа хэмнэлт хийх эрх, үүргийг анхан шатанд, салбарт, байгууллагад нь олгож шийдвэрлүүлэх арга замыг сонгож байгаа юм аа. Цаашид тухайн байгууллагын батлагдсан орон тооноос хэмнэгдэж байгаа ажлын байранд шинээр ажилтан авахгүй байх, тэтгэвэрт гарсан албан хаагчдын оронд шинээр ажилтан томилохгүй байх замаар орон тоог нягтруулах бодлогыг баримтлах нь зүйтэй гэж үзэж байна. 

Төсвийн хөрөнгө оруулалт 2003-аас таван онуудад жилд дунджаар 10 гаруй хувиар нэмэгдэж ирсэн бол сүүлийн гурван жилд хөрөнгө оруулалтын хэмжээ эрс хурдацтай нэмэгдэж, 2009 оны батлагдсан хөрөнгө оруулалтын хэмжээ 2005 оны түвшнээс даруй 8 дахин өссөн байна. Төсвийн орлого буурч байгаагаас 2009 онд төлөвлөсөн хөрөнгө оруулалтын төсөл, арга хэмжээг хэрэгжүүлэхэд хүндрэлтэй болж, төсвийн зарлагыг санхүүжүүлэх эх үүсвэр, боломж нэн хязгаарлагдмал болж байгаа учир төсвийн хөрөнгө оруулалтыг хумих шаардлага тулгараад байна. Тодотголоор төсвийн төлөвлөгдсөн хөрөнгө оруулалт нийт дүнгээрээ 126.6 тэрбум төгрөгөөр буурч, 362.4 тэрбум төгрөгт хүрэхээр төлөвлөгдөж байна. Үүнд улсын төсвийн хөрөнгө оруулалтаас 127 гаруй тэрбум төгрөг, Монгол Улсын хөгжлийн сангийн хөрөнгө оруулалтаас 4.5 тэрбум төгрөгийн, нийтдээ 131.5 тэрбум төгрөгийн хөрөнгө оруулалтын төсөл, арга хэмжээг хойшлуулах, улсын төсвийн хөрөнгө оруулалтаар хэрэгжүүлэхээр төлөвлөсөн 46.9 тэрбум төгрөгийн төсөл арга, хэмжээг Монгол Улсын хөгжлийн сангийн хөрөнгөөр санхүүжүүлэхээр шилжүүлэн зохицуулах, мөн өмнөх оноос шилжиж байгаа улсын комисс ажиллаагүй 4.8 тэрбум төгрөгийн төсөл, арга хэмжээний санхүүжилтийг тусгах саналыг ийнхүү боловсрууллаа. 

Улсын Их Хурлын эрхэм гишүүд ээ. Хэрвээ бид түүхий эдийн үнэ ихээхэн хурдацтай өсөн нэмэгдэж байсан цагт эдийн засаг, төсвийн бодлогоо илүү оновчтой тодорхойлж, төсвийн зарлагаа тухай бүр нь зохистой хэмжээнд хатуухан барьж ирсэн бол өнөөдрийн учирч байгаа хүндрэл арай хүндүүр багатай, шийдвэрлэхэд арай хялбар байх боломжтой байх байсан болов уу. Харамсалтай нь төсөв, санхүү, мөнгөний бодлогод хийж ирсэн өөрчлөлтүүд маань төдийлөн сайн үр дүнд хүргэсэнгүй. Улсын Их Хурлын намрын чуулганд 2009 оны төсвийн төслийг танилцуулах явцдаа би хэлсэн үгэндээ төсвийн зарлагыг бууруулах, хэмнэлтийн бодлогыг баримтлахын зэрэгцээ нийт эдийн засаг дахь эргэлтийг огцом бууруулахгүй хэвээр хадгалах шаардлагатай гэж үзэж байгаагаа илэрхийлсэн билээ. Өнөөдөр ч гэсэн бид төсвийн тодотголдоо хөрөнгө оруулалтыг ихээхэн хэмжээгээр бууруулж, улсын төсвийн хөрөнгөөр худалдан авах бараа, ажил, үйлчилгээг бууруулахад хүрч байгаа боловч нийт эдийн засагт эргэлтийг сааруулах, удаашруулах сөрөг нөлөөлөл үзүүлэхгүй байх чиглэлээр анхаарч мөнгө, зээлийн, татварын болон бусад бодлогын арга хэрэгслэлээр дамжуулан зарим тодорхой арга хэмжээг авч хэрэгжүүлэх шаардлагатай гэж үзэж байна. Эдийн засаг, санхүүгийн хямрал нүүрлэж байгаа энэ цаг мөчид өмнөх жилүүдэд төдийлөн мэдрэгдэж байгаагүй тогтолцооны доголдолтой, сул талууд өнөөдөр олон нийтэд ил тод болж мэдрэгдэж гарч ирж байна. Иймээс бид хямралыг даван туулах арга хэмжээг авах явцдаа эдийн засгийнхаа суурь тогтолцоог илүү бэхжүүлэх, тогтолцоонд оршиж байгаа сул тал, гажуудлыг засах арга хэмжээ авах шаардлагатай байна гэж Засгийн газар үзэж байна. 

Ирсэн гийчин буцаж, орсон бороо арилдаг гэдэг Монголын ардын зүйр үгтэй адил утга санаатай үг дэлхийн олон улсын ард түмний хэлц үгэнд өөр өөр утга санаагаар түгээмэл байдаг бололтой юм билээ. Олон ард түмний олон зуун мянган жилийн туршид үе дамжин захиж ирсэн мэргэн сургаалийг үндэс болгон үзвэл бидэнд тулгарч байгаа энэхүү хямрал, хүндрэл, бэрхшээл тийм ч урт удаан хугацаанд үргэлжлэх үйл явц болохгүй байх аа гэж найдахын зэрэгцээ урт удаан хугацаанд үргэлжилбэл бид ямаршуу бэлтгэлтэй, ямар суурьтай, ямар бодлоготой байх гэдгийгээ өнөөдөр бодож боловсруулж, нягталж, тодотгох шаардлагатай гэж Засгийн газар үзэж байна. Олон улсын түвшинд хямрал хэзээ намжих вэ гэдэг хүн бүрийн мэдэхийг хүсч байгаа асуудалд удахгүй ирэх дөрөв дүгээр сард Лондон хотноо болох том 20 улсын тэргүүн нарын ээлжит чуулга уулзалт ямар нэгэн байдлаар хариулт өгөх болов уу гэж найдаж байна. Юутай ч гэлээ бид эв нэгдэлтэй байж, үүссэн нөхцөл байдлаа зөв ойлгон, сэтгэл зүтгэлээ нэгтгэн хөдөлмөрлөж чадвал нүүрлээд байгаа хямралыг бид хохирол багатайгаар, илүү богино хугацаанд даван туулах боломж бидний өөрсдийн гарт байгаа гэдгийг бизнес эрхлэгчид, ажилтан, албан хаагчид, нийт ард иргэд маань ойлгож байгаа гэдэгт Ерөнхий сайдын хувьд би итгэж байнаа. Ямар ч нөхцөлд Улсын Их Хурал, Засгийн газраас гаргаж байгаа шийдвэр нь ард иргэддээ аль болох илүү дарамт, ачаалал учруулахгүй байх, тэдэнд хамгийн ээлтэй байх, гэхдээ макро эдийн засгийн зохистой түвшин харьцаагаа алдалгүй хадгалж байх тийм л зохистой, зөв хувилбарыг олж шийдвэрлэхийн төлөө төр, засгийн бүхий л байгууллагууд хамтран ажиллах шаардлагатай гэж үзэж байна. 

Улс орны санхүү, эдийн засагт хямралт байдал нүүрлэж байгаатай холбогдуулан Монгол Улсын Засгийн газраас эдийн засаг, санхүүгийн хүндрэл, бэрхшээлийг даван туулах талаар авах зарим арга хэмжээний тухай тогтоол, Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төслийг боловсруулан Улсын Их Хуралд өргөн мэдүүлж, макро эдийн засгийн тэнцвэрт байдлыг хадгалах, эдийн засаг, санхүүгийн бодлогодоо шинэчлэлт хийхийг хүсч, зорьж ажиллаж байна. Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төслөөр нэгдсэн төсвийн нийт орлого 295.3  тэрбум төгрөг, нийт зарлага 313.3 тэрбум төгрөгөөр тус тус буурч, төсвийн нийт тэнцлийн алдагдал 377 тэрбум төгрөг буюу дотоодын нийт бүтээгдэхүүний 6 хувьтай тэнцэхээр байна. Энэ удаагийн төсөвт тодотгол хийхэд хүрсэн шалтгаан нөхцөл, улс орны эдийн засагт тулгарч байгаа хямрал зэргээс дүгнэж үзэхэд төсвийн төслийг боловсруулж хэлэлцүүлэн баталж байгаа өнөөгийн тогтолцоо маань олон сул талтай, макро эдийн засгийн хатуу шалгуур үзүүлэлтгүй, төсвийн хэлэлцүүлгийн бүхий л үе шатанд төсвийг ямар нэгэн хэмжээ, хязгааргүйгээр өөрчлөх боломжтой байгаа нь эдийн засгийн өсөлт саарсан, орлого буурсан хүндрэлтэй цаг мөчид улс орны эдийн засагт бүхэлдээ сөргөөр нөлөөлөх эмзэг тогтолцоо болсон нь илэрхий харагдаж байна. Иймд төсвийг боловсруулах, хэлэлцэн батлах, хэрэгжүүлэх, хяналт тавих тогтолцоог бүхэлд нь шинэчлэх шаардлагатай болжээ гэж Засгийн газар үзэж байна. Ийм ч учраас төсвийн хариуцлагын тухай хуулийг боловсруулж, Улсын Их Хурлын хаврын чуулганаар хэлэлцэн батлах нь ирэх 2010 оны төсвийг зөв суурин дээр үндэслэн боловсруулах боломжийг бүрдүүлэх болно гэж бид үзэж байгаа юм. 

Энэ дашрамд ард иргэд маань Улсын Их Хурал, Засгийн газраас аливаа тулгарсан асуудлыг маш шуурхай шийдвэрлэж, тухай бүрт нь бүрэн хэрэгжүүлж байгаасаа гэж хүсч байдгийг тэднээс ирүүлсэн захидал, хүсэлт, саналд олонтоо дурьдагдаж байгааг төрийн захиргааны байгууллагууд бүхий л түвшиндээ онцгой анхаарах хэрэгтэй гэж үзэж байна. Энэ оны нэгдүгээр сарын эхээр захирамж гарган ажлын хэсэг байгуулж, үүрэг даалгавар өгч ажиллаж эхэлсэн санхүү, эдийн засгийн хямралыг даван туулах арга хэмжээний төлөвлөгөө маань өнөөдөр ч гэсэн эцэслэн шийдвэрлэгдэж чадаагүй байгааг Ерөнхий сайдын хувьд би ихээхэн санаа зовж, энэ асуудлыг аль болох хурдан шуурхай шийдвэрлэж, дараа дараагийн хэрэгжүүлэх шатны ажилдаа орох шаардлагатай байна гэдгийг би зориуд дурьдаж байна. 

2008 оны жилийн эцсийн байдлаар Монгол Улс нэг өдөрт дунджаар 16.8 сая төгрөгийн бүтээгдэхүүн үйлдвэрлэж, 6.9 сая ам долларын бараа, бүтээгдэхүүнийг экспортод гаргаж, 9.2 сая киловатт цаг цахилгаан эрчим хүч үйлдвэрлэн гаргаж байгаа зэрэг цөөн хэдэн том мэдээллээс үзэхэд ч төрийн байгууллагын хурдан шуурхай үйл ажиллагаа нь бодит сектор, аж ахуй эрхлэгчид болон нийт эдийн засгийн өсөлтийг нэмэгдүүлэхэд асар их тус дэм болох нь тодорхой юм. Бид хямралыг аль болох богино хугацаанд хохирол хүндрэл багатай даван туулахын тулд эрч хүчтэй, шуурхай, зөв бодлоготой ажиллах ёстой болохыг гүнээ ухамсарлах хэрэгтэй болж байна. Хямрал зөвхөн улсын төсвийг бус банк, санхүүгийн системийг ч гэсэн адил хамарч байгаа бөгөөд хямралыг зөв оновчтой бодлогоор даван туулахын тулд улсын төсөв, мөнгөний бодлогыг харилцан уялдаатай авч үзэж, хэлэлцүүлэх саналыг Засгийн газраас дэвшүүлж байна. Төсөв, мөнгөний бодлого нь цаг хугацааны болон нөхцөл байдлын өөрчлөлтөд нийцсэн, тухайн цаг үеийн шаардлагад шуурхай, зөв зүйтэй хариу өгөхүйц уян хатан байх шаардлагатай гэж үзэж байна. Монгол Улсын Их Хурлаас батлан гаргасан мөнгөний бодлогод тусгагдсан инфляцийг бууруулахад чиглэсэн мөнгөний бодлого нь өнөөгийн нөхцөл байдалд өөрчлөгдөх шаардлагатай байгааг өнөөдөр санхүү, эдийн засгийн хямралтай холбоотойгоор эдийн засагт үнийн өсөлт бус, үнийн урт хугацааны тогтвортой бууралтын сөрөг үзэгдэл гарч болзошгүй байгааг манай санхүү, эдийн засгийн мэргэжлийн хүмүүс анхааруулж байгааг энд дурьдах нь зүйтэй болов уу гэж бодож байна. 

Бидэнд онолын хувьд маш сайн үндэстэй судалгаа, тайлан, төслөөс гадна өнөөгийн өдөр тутамд хурдацтай өөрчлөгдөж байгаа шинэ орчин нөхцөл, бодит байдал, цаашдын төлөв хандлагад илүү нийцэх, оновчтой хариулт өгөх, зөв гарцыг зааж өгөх тийм бодлого, тийм шийдвэр өнөөдөр нэн чухал хэрэгцээтэй болж байна. 

Улсын Их Хурлын эрхэм гишүүд ээ. Монгол Улсын Засгийн газраас өргөн мэдүүлж байгаа Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төсөл, төсвийн тодотголыг Улсын Их Хурлын дэгийн тухай хуулийн 16.1-д заасны дагуу яаралтай хэлэлцэх горимын дагуу шуурхай хэлэлцэн баталж, уг хуулийг хэрэгжүүлэх нөхцөл боломжийг олгож өгөхийг хичээнгүйлэн хүсч байна. Анхаарал тавьсанд баярлалаа. 

Д.Дэмбэрэл: За Ерөнхий сайдад баярлалаа. За хэлэлцэж байгаа асуудалтай холбогдуулаад асуух асуулттай гишүүд нэрээ ирүүлсэн байна. За Тэмжүүжингээр тасаллаа. За Улаан орлоо. За Алтай гишүүн. За битгий их олон дахиж дараад бай л даа. Түрүүн орчихсон улсууд чинь дахиад. За одоо шинээр гэхээр үгүй болно л доо. За эртээд гишүүд эрт ороод, эрт нэрээ өгсөн байна. За Алтай гишүүн асуултаа тавъя. Яаж орох юм бэ тасалчихсан хойно. Өөрөө кнопоороо оролдоод байна шүү дээ. За Алтай гишүүн эхлээд асуу. 

З.Алтай: Байна, байна. За төсвийн тодотголын асуудал яригдах нь ээ гэж. Өнөөгийн Монгол Улсын эдийн засаг, санхүүгийн байдал ямар хэцүү байгаа, ялангуяа Ерөнхий сайдад ямар их ачаалал, ямар их дарамт, ямар их зовлонтой байгааг бол ойлгож байнаа. 

Д.Дэмбэрэл: За Алтай гишүүн жаахан хүлээж бай. За асуултаа асуу асуу. 

З.Алтай: Тэгэхээр энэ дээр бол Ерөнхий сайд бөгөөд Засгийн газарт зарим зүйлийг би өөрийнхөө санал бодлыг хэлье гэж бодож байна. Та бүгдийн бидэнд ирүүлсэн төсвийн тодотголтой холбоотой бөгөөд эдийн засаг, санхүүгийн хямралаас гарахтай холбоотой материалуудыг нэг бүрчлэн гайгүй сайн судалж үзсэн. За зүгээр эндээс хараад байхад надад бол тодорхой зүйл санагдсан. 

Нэгдүгээрт, Засгийн газраас оруулж ирж байгаа санал дээр ерөнхийдөө бол тодорхой заалтууд энэ эдийн засаг, санхүүгийн хямралыг гэтлэн давах тодорхой зарчмын саналууд, заалтууд бол хомс байнаа гэдгийг би бол хэлэх байна. Үндсэндээ бол гадна, дотноос зээл тусламжийг бол авна, бүсээ чангална, хэмнэлт хийнэ, цалин багасгана, хөрөнгө оруулалтыг багасгана гэдэг дандаа л ерөөсөө багасгана, багасгана, танана, нэг бол зээл авна гэдэг ийм зүйл их голложээ гэж. Ийм маягаар явах юм бол Монгол Улсын эдийн засаг, санхүүгийн асуудлыг бүрэн төгс шийдвэрлэж чадах уу, үгүй юу гэдэгт бас их эргэлзээ байнаа гэж. Монголын дотоодынхоо бизнес эрхлэгчид, аж ахуйн нэгжүүдээс бид ямар туслалцаа дэмжлэг авах вэ, хэрхэн хамтарч ажиллах вэ, татварын, зээлийн, санхүүгийн ямар, ямар боломжуудыг бид тэдэнд олгох вэ гэдэг тал дээр хандсан заалтууд бас их хомс, бага байнаа гэдгийг хэлэх байна. Энэ хямралтай цаг үед өнөөдөр үндсэндээ бол Монголын эдийн засгийг хямралаас гаргах гол ганцхан хүч бол дотоодын үйлдвэрлэгчид, аж ахуйн нэгж, энэ бизнес эрхлэгч шүү дээ. Өнөөдөр энэ дээр засаг, төр бол үндсэндээ чин үнэн нөхцөл байдлыг хэлээд, эцсийн эцэст Монгол Улсын төр, Засгийн газар санхүү, эдийн засаг, татвар, зээлийн хувьд та нар ийм нөхцөл бололцоог бид нар бололцооныхоо хирээр тавьж өгье, та нар минь хэцүү цаг үед Монгол Улсын эдийн засгийн энэ хямралаас авч гарах тал дээр бололцооныхоо хирээр ажиллаач ээ.    /10.20-10.50, Б.Энхмаа/  






 
Нэгдүгээрт,  Засгийн газраас оруулж ирж байгаа санал дээр ерөнхийдөө бол тодорхой заалтууд энэ эдийн засаг, санхүүгийн хямралыг гэтлэн  давах тодорхой саналууд, заалтууд их хомс байна гэдгийг би хэлэх байна. Үндсэндээ гадна дотноос зээл тусламжийг авна. Бүсээ чангална, хэмнэлт хийнэ, цалин хасна. Хөрөнгө оруулалтыг багасгана гэдэг, дандаа л багасгана, багасгана, танана,  эсхүл зээл авна гэдэг ийм зүйл их голложээ гэж. Ийм маягаар явах  юм бол Монгол Улс, эдийн засаг, санхүүгийн асуудлыг бүрэн төгс шийдвэрлэж чадах уу? үгүй  юу гэдэгт их эргэлзээ байна гэж. 


Монголын дотоодынхоо  бизнес эрхлэгчид, аж ахуйн нэгжүүдээсээ бид ямар туслалцаа дэмжлэг авах вэ? Хэрхэн хамтарч ажиллах вэ? Татварын, зээлийн, санхүүгийн ямар ямар боломжуудыг бид тэдэнд олгох вэ гэдэг тал дээр ханасан заалтууд бас  бага байна гэдгийг хэлэх байна. Энэ хямралтай цаг үед өнөөдөр үндсэндээ Монголын эдийн засгийг хямралаас гаргах гол ганцхан хүч бол дотоодын үйлдвэрлэгчид, аж ахуйн нэгж, энэ бизнес эрхлэгч шүү дээ. Өнөөдөр энд засаг төр бол үндсэндээ  чин үнэн нөхцөл байдлыг хэлээд, эцсийн эцэст Монгол Улсын төр, Засгийн газар санхүү, эдийн засаг, татвар, зээлийн хувьд та нар ийм нөхцөл бололцоог бид нар бололцооныхоо хэрээр тавьж өгье. Та нар минь энэ хэцүү цаг үед Монгол Улсын эдийн засгийг энэ хямралаас авч гарах тал дээр бололцооныхоо хэрээр ажиллаач ээ гэж. Хүнээ битгий халаач ээ, цалинг нь тогтмол цагтаа өгч байгаач ээ, бүтээгдэхүүнээ гаргаж байгаач, үйлдвэрлэлээ битгий зогсоогооч ээ гэдэг ийм их халуун дотно, итгэлцлийн ийм арга хэмжээг нэн даруй авах ёстой байжээ. Гэтэл энэ бол  оруулж ирсэн материал, асуудал дотор их бага байна гэж би бол хэлэх гээд байна л даа. Ер нь бол энэ оруулж ирж байгаа материалуудаас хараад үзэхэд бол Баяр сайдын эдийн засгийн зөвлөх гэж ямар ч хүн байдаг юм бэ? Эдийн засаг, санхүүгийн талаар мэргэжлийн зөвлөгөө өгдөг тойрон хүрээлэгч ямар улсууд байдаг юм бэ? Энэ бол тун тааруухан муу нөхдүүд байна л гэж би хэлэх байна.


Энэ үед Ерөнхий сайдад үнэхээр хэрэгцээ болохоор ийм зүйлүүдийг туслах ёстой байсан, санал өгөх ёстой байсан, материалыг бүрдүүлэх ёстой байсан. Ялангуяа Худалдаа, аж үйлдвэрийн танхимаас ирүүлсэн бизнес эрхлэгчдийн санал бол маш тодорхой саналууд энэ дотор их байсан. Гэтэл үүнийг Засгийн газар үндсэндээ авч хэлэлцсэнгүй ээ. Яахав дээ, олон нийтийн байгууллага, янз бүрийн байгууллагаас  юм ирдэг л юм, эцсийн эцэст хариуцлагыг Засгийн газар хүлээнэ гэдгээр асуудал шийдэж байгаа нь их өрөөсгөл талтай гэдгийг би хэлэх гээд байна. Яагаад үүнийг анхааралтай үзэж болсонгүй вэ гэдгийг, энэ дотор авахаар маш сайхан саналууд их байсан шүү. Харамсалтай нь Засгийн газрын энэ санал дотор орж ирээгүй. Тэгэхээр энэ яагаад оруулахгүй байна вэ? Ажлын хэсэг дээр хүртэл ярьж байсан. Ажлын хэсгийн нөхдүүд энэ З хоног дотор нэг ч удаа цуглаагүй, энэ асуудлыг яриа ч үгүй, санал оруулж ирээ ч үгүй. Би бодож байгаа юм. Энэ ажлын хэсгийн нөхдүүд, энэ аль аль намын нөхдүүд байсан. Амаржаргалын хэлдгээр Баяр сайд 6 сарын дараа бодийг нь хөтөлнө гэдэг ийм юугаар унагаа, унаг. Тэгээд  6 сарын дараа энэ нөхдүүдтэй хариуцлага тооцоод, бөөрийг нь гаргая гэдэг ийм муухай хорон санаатайгаар явж байна гэж би бодож байгаа шүү. З хүртэл би энэ ажлын хэсгийн нөхдүүдтэй хуралдах гээд Улаан сайд бид хоёр . . /минут дуусав/


Д.Дэмбэрэл: Гишүүд асуудлаа оновчтой тавья. Цагтаа багтааж тавья.  Алтай гишүүн нэмж асуух бололцоо өгье.  Ер нь нэмж асуух бололцоогоо гишүүд . . 


З.Алтай: Баяр сайд аа, хөдөө нутгийн төв суурин газруудад та барилгын олон төсвийг танасан. Гэхдээ хоёрын хооронд төсөв танахдаа цаана нь  хоёрын хооронд барилгын суурь тавих, араг яс бүтээх хэмжээний  20-30 сая, 50 сая гэх мэтийн хөгийн юмнуудыг төсөвт хоёрын хооронд үлдээчихжээ. Нэр тавихын тулд, ам таглахын тулд. Та хасвал хассан шиг зоригтой хасаач ээ гэж хэлэх байна. Хөдөө орон нутгийн замд бол асар их хэмжээний мөнгө тавьжээ. Танах нь бол танаж, хоёрын хооронд  5 км, 10 км зам барих мөнгийг хоёрын хооронд, нэг бол далан босгох мөнгө л үлдээсэн байна. Зоригтой тана л даа. Энэ хэдэн орон нутгийн лобби хийдэг, айлгадаг улсуудаас үхснээ айдаг юм бэ? Зоригтой тана л даа. Хөдөө орон нутгийн, сум орон нутагт ялангуяа соёлын төв, сургуулийн дотуур байр, усан бассейн, хуримын ордон, хөөмийн төв гээд хэнд хэрэгтэй юм бэ? өнөөгийн цаг үед ямар ч хэрэггүй зүйлүүд байна шүү дээ. Үүнийг та зоригтой хасаач гэж бодож байна.


Хүүхэд бүрт өгөх  25 мянган төгрөг. Юугий нь  10 мянга үлдээх гээд байгаа юм бэ? /Хугацаа дуусав/


Д.Дэмбэрэл: Протоколд орохгүй байна даа. Хэн хариулах вэ? Ерөнхий сайд хариулъя.


С.Баяр: Алтай гишүүний санал голдуу, тэгэхдээ энэ дотор хариулах шаардлагатай ийм зүйлүүд гарлаа гэж бодож байна. Давын өмнө Улсын Их Хурлын бүтцийн байгууллагууд Улсын Их Хурлаас байгуулж байгаа ажлын хэсэг, Засгийн газрыг тэгж байгаад буруу зүйл дээр нь дуугүй өнгөрч байгаад хэсэг хугацааны дараа огцруулъя гэсэн бодлого барьж байна гэж би хувьдаа огт үзэхгүй байгаа. 


Хямрал, хүндрэлийн үед бидний оруулж ирсэн асуудлуудыг Улсын Их Хурал хүсэлтийн маань дагуу шуурхай хэлэлцэж, үнэ цэнэтэй санал онол нэмэрлэж байгаа гэдгийг би энэ дашрамд зориуд дурдая. Тийм санаа бодлоор асуудалд хандахгүй байна, цаашид тэгэхгүй болов уу гэдэгт би бүрэн итгэлтэй байгаа.


Нөгөөтэйгүүр, таны хэлж байгаа олон саналтай би санал нэгдэж байна. Бид нар зарлагаа танах, хасах тодорхой зарчим баримталж байгаа. Энэ төсвийн тодотголыг оруулж ирэх материал дотор ч энэ маань тодорхой харагдаж байгаа юм. Давын өмнө бид тэвчиж болох зардлаа танах, яг одоо нийгэмд үр ашгаа өгөхөөргүй хөрөнгө оруулалтыг түр царцаах тийм бодлого явуулах. Хоёрт нь, энэ урсгал зардлаа багасгах, түүний дараа нийгмийн халамжийн бодлого дээр хүрэлцэхүйц хэмжээний санхүүжилтээ яваад, хүрэлцэхгүй байгаа санхүүжилтийн төслүүдээ багасгая гэж үзэж байгаа.


Хамгийн эцэст нь хөдөлмөрчдийн цалинтай холбоотой асуудлыг оруулж ирж байгаа. 4 гол эх үүсвэр л байгаа шүү дээ, бидэнд. Зарлагаа танах бололцооны 4 эх үүсвэр. Үүний дарааллыг Засгийн газраас маш тодорхой тогтоож, үүнийгээ зарчмын өөрийнхөө байр суурь гэж үзэж байгаа. Нөгөөтэйгүүр, орлого нэмэх боломж бололцоо бий тухай Улсын Их Хурлын гишүүдээс ч санал олон ирж байгаа. Аж ахуйн нэгжүүдээс ч олон санал ирж байгаа. Энэ дээр тодорхой ажил төрлийг Засгийн газраас хэдийнээ зохион байгуулаад эхэлсэн. Ганцхан жишээ хэлэхэд, Сайхансамбуу гишүүн ч хэлж байсан, өөр бусад гишүүд хэлж байсан. Энэ алттай холбоотой. Орлогоо нэмэгдүүлэх боломж бололцоо бол манайд байгаа алтыг олборлох явдлыг энэ хавраас арай өөр зарчмаар онцгой нөхцөл байдалд тааруулсан тийм горимоор шийдвэрлэе гэж байгаа юм. Алт олборлож байгаа алтны бизнес эрхэлж байгаа компаниуд төр, засгаасаа З зүйлийг л хүсч байгаа юм. 


Нэгд, 68 хувиа босго өндөр тавьсан, тэр нь тус болохгүй нь байна. Үүнийгээ бүрмөсөн үгүй болгооч ээ, гэнэтийн ашгийн татварыг.


Хоёрт,  68 хувийн гэнэтийн ашгийн татвар авч эхэлснээс хойш  төр, засгийн байгууллагууд, алт олборлодог компаниуд муур хулгана болж тоглосон. Тийм учраас бидэнд ч хийсэн буруу зөрүү зүйл байгаа байх. Тийм учраас тодорхой хэмжээнд төрөөс бидний энэ урьд өмнөх үйл ажиллагааг өршөөлийн байдлаар хандаач ээ, хоёр дахь асуудал.


Гурав дахь  асуудал бол энэ ажлыг эрхлэхэд бидэнд тодорхой хэмжээний мөнгө хэрэгтэй байна, эргэлтийн зээл олгооч ээ гэж байгаа юм. Ийм З зүйлийг хүсч байгаа.


Тийм учраас түрүүчийн долоо хоногт Улсын Их Хуралд өргөн мэдүүлсэн Хямрал, хүндрэл, бэрхшээлийг даван туулах төлөвлөгөөн дотор үндэсний үйлдвэрлэлээ дэмжих, аж ахуйн нэгжүүдээ дэмжих, түүнд шаардлагатай мөнгөний эх үүсвэр гэдэг чинь яг л энэ эргэлтийн зээл олгоход л зориулж байгаа тийм арга хэмжээнд зориулсан мөнгө юм л даа. Бид аль болох зүйлээ дотоодын эх үүсвэрээсээ нөөцөө дайчилж гаргая, болохгүйгий нь гадаадаас авья гэж байгаа юм.  Эрдэмтэн, мэргэдийн саналыг илүү аваач ээ гэж байгаа. Бид бол олон зөвлөгөөн зохион байгуулж байгаа, цаашид ч олныг зохион байгуулах шаардлагатай гэж үзэж байгаа. Энд улс төрийн намууд ч санаачлаад, энэ хямрал, хүндрэл бэрхшээлийг яаж даван туулах вэ гэж өргөн хүрээтэй хэлэлцүүлэг явуулж байна, Засгийн газар ч өөрийнхөө хүрээндээ эрдэмтэн, мэргэдийг цуглуулж, уулзаж, энэ төлөвлөгөөгөө боловсруулахдаа ажлын хэсэгт нь оролцуулж ингэж ажилласан. Тийм учраас эрдэмтэн, мэргэдийн саналыг авсаар ирсэн, цаашид ч авах болно гэж.


Хөрөнгө оруулалтыг илүү сайн танах гэдэг саналыг Их Хурал дээр ярьж байгаа. Чухам аль зардлыг нь тэвчиж болох гэж үзэх вэ? Аль зардлыг нь хэвээр үлдээх вэ? Түүнийг үлдээснээр ажлын байр бий болгох, эдийн засгийн өсөлтийг хангах ямар хөрөнгө оруулалтын чиглэлүүдээ авч үлдээх вэ гэж бид энэ дотроо яриад шийдэж болох байх гэж бодож байна.


Д.Дэмбэрэл: Баярлалаа.  Манай чуулганы ажиллагаатай танилцахаар Хэнтий аймгийн Дадал сумын иргэдийн төлөөлөгчид ирсэн байна. Бат-Эрдэнэ гишүүний урилгаар чуулганы ажиллагаатай танилцаж байна. Хэнтий аймгийн Дадал сумынханд талархал илэрхийлж, ажлын амжилт хүсье. 


Засгийн газрын ажлын хэсэгт орж байгаа хүмүүсийг танилцуулъя. Раднаа- Үндэсний аудитын газрын дарга, Ганбат- Сангийн яамны хууль эрх зүйн газрын дарга, Ганбат –Сангийн яамны орлогын хэлтсийн дарга, Нямаа- Сангийн яамны зарлагын хэлтсийн дарга, Гэрэлмаа- Сангийн яамны хөрөнгө оруулалтын хэлтсийн дарга, Нарангэрэл- Сангийн яамны төсвийн нэгтгэлийн хэлтсийн дарга, Нанзаддорж- Сангийн яамны Монгол Улсыг хөгжүүлэх сангийн ажлын албаны дарга, Куланда- Боловсрол, соёл, шинжлэх ухааны яамны дэд сайд нар  чуулганы хуралдаанд оролцож байна.


Бямбацогт гишүүн асуултаа асууя.


С.Бямбацогт: Баярлалаа. Санхүү, эдийн засгийн хүндрэлийг давах төлөвлөгөөтэй уялдуулж Засгийн газраас төсвийн тодотголыг оруулж ирж байгаа нь зөв гэж үзэж байгаа. Энэ төсвийн тодотголыг харж байхад ерөнхийдөө  2009 оны төсвийг З00 орчим тэрбумаар орлогыг багасгах, зардлыг бууруулахаар тооцож, оруулж ирсэн байна. Энэ дээрээс  нийт 5 асуулт байна.


Нэгдүгээрт нь, орлого 1 триллион 928 тэрбум гэж орлогыг бүрдэнэ гэж тооцсон байгаа. Энэ үнэндээ ингэж бүрдэх боломж бололцоо байхгүй ээ. Энэ орлого талдаа эргэж харж болох уу? Эдийн засгийн идэвхжил буурсан байнаа. Энэ танилцуулга дээр ч гэсэн, энэ оны 1 сарыг өнгөрсөн оны 1 сартай харьцуулбал аж ахуйн нэгжийн орлогын албан татвар 4 дахин буурсан гэж бичсэн байна, танилцуулган дээр.  100 орчим тэрбумын орлого төвлөрч байсан бол 26 тэрбум төгрөгний орлого төвлөрсөн байна. Үүнийг чинь дагаад манай төсвийн  70-80 хувь нь татварын орлогоос бүрддэг. Тэгэхээр орлогын албан татвар маань ингэж буурч байгаа юм чинь үүнийг дагаад энэ хэмжээгээр орлого буурна. Эрдэнэтээс  100 тэрбумыг авна гэж тооцсон байгаа, энэ бүтэх үү гэсэн нэгдүгээр ийм асуулт байна.


Хоёрдугаарт, зардлаа бид бууруулах ёстой. Нефть, бүтээгдэхүүний үнэ  2004, 2005 оны түвшиндээ хүртэл үнэ буурсан байгаа, хилийн үнэ. Танилцуулган дээр ч бас тэгээд бичсэн байж байгаа. Тэр түвшинд хүртэл манай суурь үнэ чинь нефть бүтээгдэхүүнээс шалтгаалдаг шүү дээ, цахилгаан дулаан, цэвэр, бохир ус гээд бүх бараа үйлчилгээний суурь үнэ бол нефтээс хамааралтай байдаг. Тэр түвшинд нь бид нар бараа үйлчилгээний бусад зардлыг царцааж яагаад болохгүй гэж, тэр түвшинд.  2005 онд бид нар төсвийн ДНБ-ний  30 хувьтай тэнцэх төсвийн зарлагатай байсан.  2009 оны төсөв маань  38 хувь хүрсэн байж байгаа.  Тэгэхээр тэр түвшинд хүртэл зардлыг бууруулах боломжийг бас эргэж хараач ээ. Тийм бололцоо юу байдаг юм  бол гэж хоёрдугаарт нь асуух гэсэн юм.


Гуравдугаарт, цалингаараа бид нар нэг их оролдох хэрэггүй байхаа. Танилцуулган дээр диффляци ажиглагдаж байна гэж. Диффляци ерөөсөө ажиглагдахгүй байгаа. Харин ч ханшийн өөрчлөлтөөс болоод инфляци ажиглагдаж байгаа өнөөдөр. Инфляцийг дагаад бараа бүтээгдэхүүний хомсдол бий болох тийм нөхцөл байдал үүсч байгаа шүү. Энэ үед бид нар тэртэй тэргүй тэр цалин чинь инфляци, үнийн өсөлтөнд идэгдээд байж байхад бид нар дээрээс нь цалингий нь бууруулна гэж болохгүй ээ.  Төсвийн байгууллага тэр үнэтэй машин, үнэтэй гар утас хэрэглэдэг цөөхөн төрийн албан хаагч байдаг байх, цалингаасаа гадуур орлоготой амьдардаг. Энэ  120 гаруй мянган хүний чинь дийлэнхи нь дөнгөж цалингаараа өдрийнхөө амин зуулгаа зогоож байгаа. Энэ хүмүүсийн цалинг хасах тэр саналыг татаж аваач ээ  гэдгийг энд хэлэх ёстой болов уу гэж бодож байна.


Ер нь их туйлширч байна даа. Нийгмийн халамжийг ч гэсэн. Хүүхдийн мөнгөн дээр хавтгайд нь бид нар хасахаа болъё. Зөвхөн тэр ядуу, эмзэг бүлгийнхэндээ л хүүхдийн мөнгийг олгоё. Өнөөдөр 200 орчим мянган хүүхэд, хүүхдийн мөнгийг авахгүй байгаа шүү дээ.  24 тэрбум төгрөг авахгүй байж байгаа. Тэр хүүхдийн мөнгөний шаардлагагүй хүмүүсээс тэр мөнгийг нь хасъя л даа. Хүүхдийн мөнгөөр амьдралаа залгуулдаг улсууд ард түмэн байна. Тэд нарт тэр хүүхдийн мөнгө нь олгогдох ёстой байхаа.


Дөрөвдүгээрт, энэ Онцгой албан татварын хуульд өөрчлөлт оруулж болох уу? бид нар санал гаргавал түргэвчилсэн журмаар асуудлыг төсвийн тодотголтой уялдуулж шийдэх бололцоо бий юу?  Бид нар үндэсний үйлдвэрлэлээ дэмжье гэж маш их ярьж байгаа. Валютын ханшийг барихын тулд импортынхоо бүтээгдэхүүнийг багасгая, экспортоо нэмэгдүүлье гэж ярьж байгаа. Яг өнөөдөр энэ импортын бүтээгдэхүүнүүд маань валютын ханшинд нэлээн их нөлөөлж байгаа. Тэгэхээр Онцгой албан татварын хуульд өөрчлөлт оруулъя, үүнд архи, тамхи, пиво, суудлын автомашин . . . /минут дуусав/


Д.Дэмбэрэл: Гишүүд ээ, бидний асуулт тавих  хугацаа З цаг байгаа. Тийм учраас асуултыг цагт нь багтаавал зүгээр байна. Нуршаа, тайлбар ихтэй асуулт тавьж байна. Нэг минут нэмээд өгье, Бямбацогт гишүүн. Хариултыг бас тодорхой хариулъя.


С.Бямбацогт: Баярлалаа. Онцгой албан татварын хуульд валютынхаа нөөцийг нэмэгдүүлэх зорилгоор гэдэг юм уу? үндэсний үйлдвэрлэлээ дэмжих зорилгоор ялгавартай татварын бодлого явуулж болох уу?  бид нар ийм хуулийн төсөл санаачилбал хурдавчилсан журмаар төсвийн тодотголтой уялдуулж шийдэх боломж бололцоо бий юу? Засгийн газар сарын дотор хэлэлцэнэ гээд, сар болгоод өнгөрөөгөөд ач холбогдолгүй болгох уу гэдэг дээр хариулж өгөөч ээ.


Эцэст нь, баруун бүсийн эрчим хүчний сүлжээнээс Увс, Ховд, Баян-Өлгий аймгийн өнгөрсөн төсөв хэлэлцэж байх үед татаас нэмж өгөөч гэж асуудал тавьж байсан юм. Татаас нэмж өгөөч гэж.  Энэ татаасыг нэмэх боломжгүй, харин тэр байтугай бүр хасна гэж байгаа. Хасаад яасан бэ гэхээр эргүүлээд нөгөө хэрэглэгч ард түмэн дээр татвар, үнээ нэмэх замаар шийдээ гэдэг хариултыг Сангийн яамнаас өгсөн байна л даа. Бид нар Эрдэнэтэд 6.5 тэрбум төгрөгний эрчим хүчний өртэй. 


Д.Дэмбэрэл: Сангийн сайд


С.Баярцогт: Бямбацогт гишүүний асуултанд хариулъя. Ер нь бол төсвийн тодотгол хийж байгаа үндсэн шалтгаан бол хүн болгонд ойлгомжтой байгаа байх гэж бодож байна. Дэлхий нийтийг хамарсан санхүү, эдийн засгийн хүндрэл бол улс орон болгонд янз бүрийн байдлаар нөлөөлж байгаа. Манайд ирж нөлөөлж байгаа нөлөөлөл нь төсөв талдаа яаж  харагдаж байна вэ гэхээр ерөөсөө манай орлого бол маш их хэмжээгээр буурч байгаа. Өөрөөр хэлбэл, бидний төлөвлөснөөс  2009 онд буюу одоо З сарын өмнө баталсан төсвөөс даруй  554 тэрбум төгрөгөөр буурч байгаа.  Үүнтэй холбогдуулаад 554.4 тэрбум төгрөгөөр төсөв буураад ямар нэгэн арга хэмжээ авахгүй байх юм бол төсвийн алдагдал  ДНБ-ний 12 хувьтай болж байгаа юм.  Тийм учраас бид нар хоёр талын арга хэмжээ авч байгаа 6 хувьд барихын тулд. Нэг нь бол төсвийн орлогыг нэмэгдүүлж байгаа, нөгөө талдаа зарлагаа бууруулж байгаа ийм  л зүйл байгаа. Тэгээд  зардал бууруулах арга хэмжээний хувьд ойлгомжтой.


Магадгүй прогноз бол тэгж гарч болно. Бид нар ямар зүйл дээр баримталж байна вэ гэхээр 1 дүгээр сарын гүйцэтгэл,  2008 оны урьдчилсан гүйцэтгэл дээр үндэслээд төсвийн орлогын буурал өдий хэмжээнд байх юм байна гэсэн ийм урьдчилсан  тооцоо гаргаж, энэ дээрээ үндэслэж төсвийн тодотголыг оруулж ирж байгаа. Үүнтэйгээ холбогдуулаад зарлага бууруулах талын асуудлыг та  хөндлөө. Зарлага мэдээж хөрөнгө оруулалт, урсгал зардал хоёр дээр л буурна. Үндсэн зардлын хоёр статья байгаа. Бид нарын баримталж байгаа зарчим бол хөрөнгө оруулалтаа  25 хувиар бууруулъя. Ерөнхийдөө урсгал зардал талдаа бас төдий хэмжээгээр буюу ойролцоогоор  20 орчим хувиар бууруулъя гэсэн ийм л санал оруулж ирж байгаа. Тэгэхээр бараа үйлчилгээний бусад зардал, цалин хоёр дээр аль алиныг нь хамруулсан байдлаар буулгаж болох юм байна гэсэн ийм л дүгнэлт гаргаж оруулж ирж байгаа. Хүүхдийн мөнгөний хувьд баримталсан зарчим бол яг одоо баталсан байгаа хуулийн логикоор нь аваад үзэх юм бол хүүхдийн мөнгө маань хоёр эх үүсвэрээс гарч байгаа. Төсөв, Монгол Улсыг хөгжүүлэх сан. Төсвөөс 36 мянга нь, Монгол Улсыг хөгжүүлэх сангаас 104 мянга нь. 


Монгол Улсыг хөгжүүлэх сангийн орлого буурах хэрээр хүүхдийн мөнгөний  Монгол Улсыг хөгжүүлэх сангаас өгдөг хэмжээ нь буурахаар хуулийн зохицуулалттай байгаа. Тэгээд энэ хуулийн дагуу л зохицуулалт хийж орж ирж байгаа. 2009 оны төсвийг батлахад  Монгол Улсыг хөгжүүлэх сангийн одоо байгаа орлого нь хүүхдийн мөнгийг өмнөх хэлбэрээр нь өгөхөд хүрэхгүй юм байнаа. Тийм учраас төсөв тал руугаа шилжүүлье гэсэн байдлаар зохицуулалт хийсэн байсан. Түүнийгээ эргэж харж байгаа ийм зохицуулалт байгаа.


Ялгавартай өгөх тал дээр асуудлууд нэлээн их яригдсан. Анх  2005 онд хэрэгжүүлэхдээ нийт хүүхдийн  60 хувьд нь хүргэж өгч байсан.  3-аас дээш хүүхэдтэй, амьжиргааны доод түвшинд хамаарах айл өрхөд өгнө гэдэг тэр хэмжээ маань  60 хувьд хүрч байсан. Энэ удаад яагаад  60  хувь руу юм уу, тодорхой хувь руу буулгаагүй юм бэ гэхээр нэгдүгээрт, бүртгэлийн маань тогтолцоо их бүрхэг байгаа. Тэгээд дээрээс нь  амьжиргааны доод түвшин юм уу, ямар нэгэн байдлаар зааглахад тэр бол маш их хэмжээний хүнд суртал үүсгэнэ. Танил тал, янз бүрийн хүндрэлүүд үүсэх учраас ийм эдийн засгийн хямралтай үед үүнийг ингэж хүндрүүлэхээ болъё. Тодорхой хэмжээгээр бууруулъя гээд. Мэдээж  үүнд хүмүүс шүүмжлэлтэй хандаж байгаа. Яагаад гэвэл бололцоотой айлын хүүхдүүд нь авсаар байх болно гэдэг. Ер нь одоогийн судалгаагаар үзэхэд  2008 оны байдлаар 5-6 хувь нь авдаггүй. Өмнөх ондоо ойролцоогоор бараг  20 хувь нь авдаггүй байсан. Тэгээд авдаг хэмжээ нь эргээд нэмэгдээд байгаа ийм хандлагатай байгаа. 


Цалингийн хувьд  яагаад хорогдуулах талын асуудал тавьсан бэ гэхээр урсгал зардал талдаа цалин, бараа үйлчилгээний бусад зардал нийлээд ойролцоогоор  1 триллион төгрөг байгаа. Тэгэхээр бид нар цалин, бараа үйлчилгээний бусад зардлаас ойролцоогоор 20 хувь хорогдуулах энэ алхмыг хийх ёстой. Яагаад гэвэл  2005 он буюу бидний  68 хувийн татвар орж ирээгүй нөхцөл байдлын үед байсан тэр хэмжээнд хүртэл урсгал зардал, хөрөнгө оруулалт хоёроо буулгая гэдэг ийм зарчим барьсан. Хөрөнгө оруулалтаа  25 хувь, урсгал зардал талдаа цалин, бараа үйлчилгээний зардлыг  20 хувь гэдэг ийм зарчим барьж байгаа. Энэ бол Засгийн газраас оруулж ирж байгаа санал, Улсын Их Хурал хэлэлцээд ямар хэмжээнд бууруулж болох юм бэ? гэдэг талд нь ярих ёстой. Бидний барьж байгаа зарчим бол төсвийн алдагдлаа  6 хувьд баръя, тэгэх юм бол олон улсын Валютын сантай программ тохироод бусад хандивлагч орнуудаас тодорхой хэмжээний дэмжлэг авах энэ нөхцөл бүрдэнэ. Нөгөө талдаа төсвийн суурийг цэгцэлж, зөв гарааны нөхцөлийг болгох ийм бололцоотой гэж ингэж үзэж байгаа юм.


Онцгой албан татварын хувьд Тамхины хууль өргөн баригдсан, Улсын Их Хурал дээр байгаа. Хэлэлцэх эсэхийг нь шийдсэн. Нэгдүгээр хэлэлцүүлгээ хийчихсэн. Нефть бүтээгдэхүүний онцгой албан татварыг нэмчихсэн байгаа. Одоо цаана нь автомашины онцгой албан татвар, архи, спирт, пивоны онцгой албан татвар үлдсэн байгаа. Автомашиныхыг бид нар өнгөрсөн намар оруулж ирээд Улсын Их Хурал дэмжээгүй уначихсан. Тийм учраас бид нар өргөн бариагүй. Архины хувьд бол Засгийн газар дээр энэ төслийг хэлэлцэж байхад  Сангийн яамнаас бэлтгээд орж ирсэн.  Тэгээд бид нар одоо байгаа онцгой албан татварыг 50 хувиар нэмэгдүүлье гэдэг ийм санал тавьсан. Тэгээд Засгийн газар дээр хэлэлцэх үед үүнийг нэмэгдүүлэхэд  18 тэрбум төгрөгний орлого олохоор ийм байдал харагдаж байгаа юм.


Гэтэл бодит байдал дээр архины онцгой албан татварын орж ирж байгаа орлого буурч байгаа. Тэгээд дээрээс нь сөрөг  ямар үр дагавар гарах вэ гэхээр хамгийн хямд, бүртгэлгүй, нууцаар архи үйлдвэрлэх ийм асуудал дэлгэрнэ. Сөрөг үр дагаврууд нь нэлээн их байна гэж үзсэн. Дээрээс нь та бид бүгд мэдэж байгаа. Ноднингийн 1 сар гэхэд Азийн чоно гээд хямдхан төрлийн архинууд гараад хүмүүс олноороо хордож байсан, энэ энэ үр дагавруудыг тооцож үзээд, энэ удаадаа Засгийн газрын хуралдаанаас хойшлуулсан байгаа. Импортыг нэмж болно. 

Эрчим хүчний татаасын асуудал дээр Ерөөсөө өмнөх  өгч байсан татаасыг буулгаагүй шүү дээ. Одоо харин нэмэгдүүлье гэдэг санал тавихад нь л бид нар хэрэглэгчдээсээ аваа, тэр авах ёстой төлбөрөө. Яагаад гэвэл манай эрчим хүчний нэг хүндрэл нь юу байна вэ гэхээр хэрэглэгчдээсээ авдаг татвар, хураамжаа  100 хувь авч чадахгүй байгаа дээр хүндрэл байгаад байгаа. Тийм л алхмыг тавьсан. Түүнээс буулгасан юм бол ерөөсөө байхгүй.  Баярлалаа.

Д.Дэмбэрэл:  8 минут хариулж байна. Хариултыг оновчтой  5 минутанд хариулбал сайн байна.  Ганбямба гишүүн асуултаа асууя.

Н.Ганбямба: Баярлалаа. Засгийн газар боломжоороо хамгийн дээд түвшиндээ энэ асуудлыг боловсруулж оруулж ирж байна гэж ойлгож байна. Хямралт байдал хамааралгүй олон хүчин зүйл байгаа. Засгийн газраас хамааралгүй, эдийн засгийн буруу бүтэц, суурь тогтолцоо маань буруу явж ирсэн. Гадаад зах зээлээс хамааралтай, экспорт, импортын асар их өндөр хэмжээ л шууд энэ хямралт байдлыг Монголд хурдан хугацаанд орж ирлээ гэж ойлгож байгаа. Бид нар цаашдаа боловсруулах салбарыг нэмж бий болгож, саяны тэр зөв гараа бий болгоно гэдэг шиг ингэх юм бол арай л зөв гольдрил руугаа ойртох болов уу. Тэгээд нанатехнологи,  биотехнологи гэхээр зарим хүнд  хичнээн жилийн дараагийн юм шиг юм санаж бодож магадгүй л дээ. Манайд биотехнологийн эхний хоёр бүтээгдэхүүнээ гаргаж эхэлж байна шүү дээ. Тэгэхээр энэ дээр сүү, өндөгнөөс шинэ молекуль гаргахаа нэмэх юм бол Эрдэнэтээс илүү том үйлдвэр үүд хаалгаа нээж байна. Ийм юмандаа бид нар санхүүжилт гол юмаа, хамгийн чухал юмандаа зориулж чадах юм бол эдийн засгийн бүтэц маань арай жаахан өөрчлөгдөж, шинэчлэгдэх боломж нь бий болох байх гэж бодож байна. 

Хямралт байдал бий болсон үед жижиг, дунд үйлдвэр шиг эрэлт нийлүүлэлтээ хамгийн их мэдрэмтгий тэр үйлдвэрлэлүүд маш чухал боллоо. Тийм учраас импортыг орлох бүтээгдэхүүнийг л дотооддоо хийх бүх боломжийг энэ хугацаанд судлахад анхаарлаа хандуулах боломж байна уу? Тухайлбал тэр гаднаас орж ирэх сүүг 15 байтугай бүр  20 хувийн импортыг тавих хэрэгтэй шүү дээ, Хятад сүүн дээр. Тэртэй тэргүй миламинтай сүү монголчууд нэг их уухгүй. Дээрээс нь боломжоосоо дэндүү хэтэрсэн хэрэглээтэй явж ирлээ шүү дээ. Дэндүү хэтэрсэн хэрэглээтэй явж  ирсэн. Энэ данхар том бүтцийг одоо өөрчлөх шаардлагатай байгаа юм. Тэгвэл Улсын Их Хурал өөрөөсөө эхлэх шаардлагатай байна. Улсын Их Хурлын Тамгын газар, тэр битгий хэл өмнөх Их Хурлын үед гарсан Их Хурлын гишүүдийн туслахуудын тухай тогтоол хүртэл өөрчлөгдөөгүй явж байгаа шүү дээ. Тэгэх юм бол бид нарт арай зөв хэлбэр нь Их Хурал өөрөөсөө эхэлж, энэ орон тоо, данхар том  бүтцийг өөрчилж эхлэх ёстой болов уу  гэж бодож байна.

Ерөнхий сайдын тавьж байгаа нэг зарчмыг дэмжиж байнаа. Нэг ч ажлын байргүй болгож болохгүй ээ, нэг ч хүнийг ажлаас цомхотгож болохгүй гэсэн Ерөнхий сайдын энэ  зарчмыг дэмжиж  байгаа юм. Тэгэхийн тулд бид өөр боломжууд энэ дотроос  чөлөөлөх, цомхотгох зардлууд бас нэлээн байна. Тухайлбал Их Хурлын гишүүдийн  500 сая төгрөгийг бид эргэж харах хэрэгтэй болно.  38 тэрбум төгрөг чөлөөлөгдөнө. Өөрөөр хэлбэл төсөв дотроо бид нар цалингийн фондыг хөндөхгүйгээр, цалинг 20 хувиар бууруулахгүйгээр цалингийн фондыг  20 хувиар хямдруулахгүйгээр тийм арга хэмжээг олж авах боломжууд байнаа.

Тийм учраас Их Хурал өөрөөсөө эхлээд зарим ийм зүйлүүдийг танах юм бол одоо бид нарын цалингийн фондоос 90 орчим тэрбум төгрөг хэмнэнэ гэсэн нэг тооцоо байна шүү дээ. Түүний тал хувь нь бид нарын энэ  500 саяас гарах боломж байгаа юм.

Дээрээс нь бараа, үйлчилгээний зардлыг  20-иос доошгүй хувь нэмнэ гэсэн юм явж байгаа шүү дээ. Тэгэхээр бараа, үйлчилгээний зардал дотор  20-иос доошгүй хувь зардлыг хэмнэхэд тэр дотор чинь шинэ тоног төхөөрөмжийг би буруу тооцсон байж магадгүй, тэр  50-иад тэрбум төгрөгний шинэ тавилга, тоног төхөөрөмжүүдийг эргэж харах боломж байна уу? тэр ямар хэмжээний юм байна вэ? Би эсхүл тоогий нь буруу хараад байж магадгүй. Шинэ тоног төхөөрөмжүүдийг энэ ондоо болъё гээд  2009 онд болъё гэвэл дахиад дээрээс нь хэмнэлт гарч магадгүй. Аль болохоор төсвийн цалинг хорогдуулахгүй, бусад тийм зардлуудыг хэмнэх боломжуудыг эрж хайх нь зүйтэй юм болов уу гэж бодож байна. Маш их хэмжээний мөнгөтэй хүмүүс мөнгөө гаргаж байгааг зогсоох тийм эдийн засгийн механизмууд байж болох уу? / хугацаа дуусав/

Д.Дэмбэрэл: 1 минут болъё. Асуулт ерөөсөө алга, дандаа санал хэлсэн, тийм ээ?  Та нар оновчтой асуулт тавихгүй байна шүү дээ, саналаа хэллээ. Хариулт байхгүй гэхээр л байна. Ганбямба одоо яг асуултаа тавих гэж байна.

Н.Ганбямба: Их хэмжээний мөнгө, банкинд байгаа  хадгаламжийн чинь  90 гаруй хувь нь цөөхөн хэдэн баячуудын гарт байгаа мөнгө шүү дээ. Тэгээд гадаадад гаргаад тэр Вашингтонд байшин худалдаж авч байгаа, энэ мөнгөнүүдийг тогтоон барих эдийн засгийн механизмууд байдаг юм болов уу? Янз бүрийн өршөөлийн юм ч байсан, бас  заавал татвар биш шүү дээ, бусад юмнууд дээр хийх боломж байна уу гэж.

Эмзэг бүлэг рүүгээ зөвхөн халамжийнхаа юмыг чиглүүлэх тийм механизмыг хийх боломж байна уу? сүүлд нь, тусгай бүсэд буй алтаа эдийн засгийн эргэлтэнд оруулах боломжийг Засгийн газарт оруулах тийм боломжийг хайхад бид Их Хурлын зүгээс болохгүй юм байхгүй болов уу гэж бодож байна. Энэ хямралт үед тэр их алтны нөөц бол тусгай бүсэд байж байна шүү дээ. Энэ алтныхаа хилийн цэсийг өөрчлөх асуудлыг Их Хуралд өргөн барих ийм боломж байна уу? 

Д.Дэмбэрэл: Сүүлчийнх нь асуултуудад хариулъя. Юун горимын санал билээ, хэн хэлэх гэж байна вэ? Дондог.

Д.Дондог: Баярлалаа. Би хэлэлцүүлэгтэй холбогдуулж ийм санал хэлэх гэсэн юм.  Хоёр өдөр хоёр бүлэг дээр, хоёр хоёр дахиад энэ асуудлыг яриад, асуулт хариулт нэлээн өрнөөд, тэгээд саяны Ерөнхий сайдын хийсэн танилцуулгын дагуу эхлээд хөрөнгө оруулалтаасаа үзье, дараагаар нь хувьсах зардлаа үзье, дараа нь нийгмийн асуудал, тэгээд цалин гэсэн ийм дарааллаар ажлын хэсэг гаргаж судалж үзье гээд ингээд үндсэндээ бараг ойлголцсон шүү дээ. Тэгээд одоогийн энэ асуулт бол яг өчигдөр, уржигдрын зарчмаараа дахиад дахиад яваад, ихэнх нь санал болоод яваад байх юм. Тэгэхээр энэ бүлгүүдэд хамаардаггүй гишүүд нь асуулт асуугаад, бусад нь энэ удаад тэвчээд цаг хугацаагаа бодоод, ажлын хэсэг, Байнгын хороогоо ажиллах ийм боломж олгоод, дэмжсэн дэмжээгүйгээрээ үгээ хэлээд ингээд саналаа хураалгаад, Байнгын хороо, ажлын хэсэг ажиллах бололцоог олгочихвол яасан юм бэ гэсэн саналыг горимын санал болгож хэлж байна. Бүгдээрээ ойлгож байгаа байх гэж бодож байна. Тэгээд санал хураалгая.

Д.Дэмбэрэл: Гишүүд Байнгын хороодоор хэлэлцэнэ. Намын бүлгүүд дээр тодорхой мэдээлэл авсан байгаа нь үнэн л дээ. Горимын саналаар санал хураалгая гэж байгаа бол санал хураалгаж болно. 

Горимын саналаар санал хураая. Горимын санал нь,   үг хэлбэл хэлье, асуулт тавьж нуршихаа болъё гэсэн горимын санал  байна, мөн үү. Буцаад үгээ хэлнэ гэхээр энэ жагсаалт гарч ирэх юм бол ач холбогдолгүй ээ. 

Бүлэгт орохгүй байгаа гишүүдийн асуултыг сонсоод, асуултыг тасалъя гэсэн горимын саналыг дэмжье.

Горимын санал хураалтанд  55 гишүүн оролцож,  36 гишүүн зөвшөөрч,  65.5 хувийн саналаар горимын санал дэмжигдлээ. Сайханбилэг гишүүн.

Ч.Сайханбилэг:  Дондог гишүүний горимын саналыг дэмжсэнд гишүүддээ талархаж байна. Ер нь бол бид нар дэгийн хуулиа өөрчлөх гэж байгаа. Одоо дахиад санал, асуух хүмүүсийн нэрс сая байхгүй болсон. Одоо саналаа хэлэхээр дахиад саяны нэрнүүд бүгд гараад ирнэ. Тэгэхээр бид нарын саяны горимын санал бүрэн утгаараа хэрэгжих тэр боломж байхгүй болно. Тийм учраас бүлэг, бүлэг төлөөлөөд  5, 5 хүн ч юм уу, яг гол гол зарчмын зөрүүтэй  асуудал, эсхүл З ч юм уу саналуудаа хэлчихээд, тэгээд Байнгын хороо руугаа шилжвэл уг нь зүгээр байгаа юм. Тэгээд энэ горимын саналыг Дэмбэрэл даргыг хураалгаж өгч, дэмжиж өгөөч гэж хүсэх гэсэн юм. 

Д.Дэмбэрэл: Төсөв дээр үг хэлж болно. Бидний ерөнхий хуулийн шийдвэрийн төсөл хэлэлцэхэд  бол хэлэлцэх эсэх асуудал дээр З, З байдаг л даа. Яг төсөв хэлэлцэх дээр энэ горимыг хэрэглэе гэж санал хураалгах гээд байна уу?  Тэгж байна уу?  Тэгвэл горимын саналаар санал хураая. 

Үг хэлэх асуудлыг  бүлэгт багтахгүй байгаа гишүүд үг хэлж болно. Хоёр бүлэгт багтаж байгаа гишүүдээс З, З гишүүнээр үг хэлүүлье гэсэн горимын саналыг хураалгая. 

Сайханбилэгийн горимын саналыг хураалгаж байна.

55 гишүүн санал хураалтанд оролцож,  21 гишүүн зөвшөөрч, 38.2 хувийн саналаар энэ горимын санал зөвшөөрөгдөхгүй байна.

Ингээд асуултыг бидний горимын саналаар тохирсноор бүлэгт багтахгүй байгаа  Энхбат гишүүнд микрофон өгье.

Д.Энхбат: Нэг л асуулт байна. Улсын төсвийн тодотголыг яагаад хийх болсон шалтгааныг бид бүгдээрээ сайн ойлгож байгаа. Энэ бол биднээс хамаарахгүй олон шалтгаан бий. Бас биднээс хамаарсан олон шалтгаан байсан учраас төсөв маань ийм алдагдалтай гарсан. Миний гол асуулт бол ийм юм. Төсвийн анхны төсөл дээр төсвийн байгууллагын ажилчдын цалинг  20-30  хувь бууруулахаар орж ирсэн. Ингээд тооцоод үзэхэд гэр бүлдээ хоёр хүн төсвийн байгууллагад ажилладаг хүмүүсийн цалин бол  300 мянган төгрөгний цалинтай гэж бодоход сарын  60 мянга, хоёр хүнийх  120 мянга, жилд сая 440 мянга буюу   сая 500 мянган төгрөгөөр цалин буурахаар байгаа юм.  Энэ чинь улс төрийн бодлого буюу иргэн болгондоо сая 500 төгрөг өгнө гэсэн эрх барьж байгаа хоёр намын бодлого яг эсрэгээр биелж байгаа юм.  Бид бол нэг талаас улс төрчид, тийм учраас яагаад ийм байгааг ойлгож байгаа. 

Тэгэхдээ нөгөө талаас энэ зааланд сууж байгаа олон хүн бол дээд мэргэжилтэй, боловсролтой, шударга, бас цаана нааныг ойлгодог улсууд байгаа. Тэгэхээр өнөөдөр олон Их Хурлын гишүүд энэ өвөрмөц улс төрийн амлалтуудаас татгалзъя гэсэн бас эрүүл саруул үг хэлж байгаа. Тэгэхдээ шууд татгалзахад хэцүүг бид нар ойлгож байгаа. 

Ганцхан энд өнөөдөр Ерөнхий сайдаас асуух асуулт бол бид төсвийг хэмнэж болно. Энэ удаад хэмнэе, мөнгөгүй учраас.  Ганцхан зарчмын бодлогын ямар өөрчлөлт орж байна вэ? Мөнгөгүй учраас л бүгдийг нь хасч байна уу? үнэхээр улс төрийн бодлого маань чухам яг ямар ямар элементүүд дээр зарчмын өөрчлөлтүүд гарч байна вэ? Би ойлгосноор бол намын бүлгүүдийн хурлуудын хэлэлцүүлгээр төсвийн захиран  зарцуулагч нарт эрх мэдлийг доош нь шилжүүлнэ гэж байна. Энэ бол Улсын Их Хурлын гишүүд миний бодлоор сонгогчдоосоо айгаад бага зэрэг өнгөлөн далдлаад доош нь өгч байгаа шүү дээ. Одоогийн асуулт бол үнэхээр бид бодлогын зарчмын ямар өөрчлөлт оруулах юм бэ? түүнийгээ тогтоогүй бол төсвийг яаж танах нь зүгээр муу зүйлийг арай л бага муу зүйл болгож байгаа юм. Тийм учраас яг улс төрийн бодлогын хувьд  парламентын түвшинд ямар зарчмын өөрчлөлтүүд орж байна вэ? Зөвхөн тоо хасах зорилготой юм уу гэсэн ийм асуулт байна. Хэрвээ энэ зарчмын улс төрийн өөрчлөлтүүд байвал бид түүнийг дэмжих үү? үгүй юу гэж бас саналаа хэлмээр байгаа юм. Түүнээс  300 саяыг  200 сая болго,  150 болгоё гэдэг бол ойлгомжтой л зүйл, тэгэх хэрэгтэй.  Дараа нь мөнгөтэй болохоор дахиад буцаагаад нөгөө хэвэндээ орох юм уу л гэдэг асуулт байгаа юм.

Д.Дэмбэрэл: Ерөнхий сайд хариулъя. Бодлогын өөрчлөлтүүд.

С.Баяр:  Асуух ёстой асуулт гэж үзэж байна, зөв. Төсвийн тодотгол оруулж ирэх гэж байхдаа ер нь Засгийн газар ямар бодлого Улсын Их Хуралд оруулж ирж байна вэ? Улсын Их Хурал ямар бодлогыг баталж өгч байна вэ гэдэг асуулт гарцаагүй байх ёстой. Бодлогыг түрүүн би Алтай гишүүний асуултанд хариулахдаа хэлсэн л дээ. Төсвийн тодотголыг оруулж ирэхдээ бид зарлагыг танах  яг энэ дарааллыг баримтлах нь зүйтэй гэж. Эндээс аваад үзэх юм бол ямар бодлого барьж байна вэ гэвэл энэ хүндрэл бэрхшээлийг ард түмний нуруун дээр аль болох бага тохох ийм л бодлого явуулж байгаа юм. Тийм ч учраас эхлээд хөрөнгө оруулалтаа таная, дараа нь урсгал зардлаа, түүний дараа илүүдээ гарсан бид нар санхүүжүүлж чадахгүй болсон нийгмийн халамжийн зардлуудаа багасгах. Багасгахын хажуугаар үүнийгээ цэгцэлж явья гэсэн ийм бодлого. 

Ер нь явуулж байгаа бодлогоо шулуухан хэлэхэд  Монголчууд бидний баримталдаг хөнжлийнхөө хэрээр хөлөө жийе гэдэг ийм л бодлогыг. Яагаад гэвэл өнгөрсөн жилүүдэд эдийн засгийн хэмжээ маань үлэмж нэмэгдсэн, би сая танилцуулгандаа тодорхой тоонууд хэллээ шүү дээ. Ерөнхийдөө  гэнэт орж ирсэн эх үүсвэрүүдээсээ бид шууд үрэлгэн байдлаар цалин, тэтгэвэр, тэтгэмж, нийгмийн халамжийн зардлаа эрс нэмэгдүүлчихсэн. Тэнд муу юм байхгүй. Яагаад гэвэл ард түмэндээ өгч байгаа учраас үүний сайн талыг бас үгүйсгэх аргагүй. Нөгөө талаас Голланд өвчин гэж их ярьдаг. Олдсоныгоо шууд зарчихдаг ийм тогтолцооноосоо татгалъя гэсэн ийм бодлого барьж байгаа.  1.5 саятай холбоотойгоор та сонин тооцоо хийж байна. Би бол тэгж бодож үзээгүй юм байна. Тэр  20-30 саяыг цалин дээр нь хэмнээд, түүнийгээ эргүүлээд зүсийг нь хувиргаад  1.5 саяын амлалтаа хэрэгжүүлж байгаа байдлаар өгье гэсэн бодол ямар ч байсан надад байхгүй.  Яагаад вэ гэхээр үүний эх үүсвэр нь өөр ондоо эх үүсвэрээс гарч ирэх юм.  1.5 саяын амлалтыг сонгуулийн өмнө бид өгсөн, хэрэгжүүлнэ. Үүнд битгий эргэлзээрэй. Хэрэгжүүлэхдээ бэлэн мөнгийг ард иргэддээ тараах хэлбэрээр биш, өнөөдөр бидэнд манай нийгэмд, Монгол Улсад шийдэгдэх ёстой гол гол зорилтуудыг шийдвэрлэхэд энэ  1.5 саяыг иргэн бүрт өгөх энэ бодлогынхоо хүрээнд хэрэгжүүлэх бололцоотой гэж үзэж хоёр бүлэг хамтраад тооцоо судалгаагаа хийж байгаа юм.  Жишээлбэл, Эрүүл мэндийн тогтолцоогоо бид сайжруулах хэрэгтэй байна. Монгол хүн давын өмнө эрүүл байх хэрэгтэй байна. Тэгэхээр эрүүл мэндийн нийт тогтолцоогоо сайжруулахад иргэн бүрт, хүн болгоны санаа зовж байгаа эрүүл байх хүсэл эрмэлзэлд нь нийцсэн тийм тогтолцоогоо сайжруулъя гэдэг ийм бодлогыг явуулъя. Үүний эх үүсвэр нь хаанаас гарах вэ гэхээр нөгөө л ашигт малтмалын орд газруудаа эдийн засгийн эргэлтэнд оруулах, тун удахгүй Улсын Их Хуралд Оюутолгойн төслийг бариад ороод ирнэ. 

Дараагийн асуудал нь, хүн болгон мэргэжил боловсролтой байх ёстой. Үүнийг тэтгэсэн зөв бодлого явуулахад  1.5 саяыг зарцуулъя гэж байгаа юм. Хүн болгон орон сууцтай, байртай байх ёстой. Тийм учраас орон сууцыг барих хэрэгтэй. Банкнаас авах зээлийн баталгаа болгоход  1.5 саяыг нь зарцуулах бололцоо байна уу? үгүй юу гэх мэтээр нийгэмд хэрэгтэй, улсын хөгжил дэвшилд хэрэгтэй, ард түмний амьжиргаанд хэрэгтэй иймэрхүү зүйлд зарцуулахад  1.5 сая  гэж  бид томъёолоод байгаа, болж өгвөл түүнээс ч ихийг өгөх бололцоо гаргахын төлөө л төр, засаг ажиллах ёстой гэж үзэж байгаа юм. Тийм учраас бодлого тодорхой, маш тодорхой бодлогоор оруулж ирж байна. Хөнжлийн хэрээр хөлөө жийе. Ард түмний нуруун дээр ачааллыг аль болох бага ногдуулъя. 1.5 сая гэсэн нэгэн зүйлийг амласан бол хэрэгжүүлье. Хэрэгжүүлэхдээ түрүү түрүүчийн алдаан дээрээсээ сургамж аваад эдийн засгаа зөв суурин дээр, нийгмийн бодлогоо зөв чиглэлтэй, бодлоготой болгох ийм байдлаар л  төр, засгийн гаргаж байгаа шийдвэрийг уялдуулъя гэсэн ийм л бодлого оруулж ирж байгаа юм, Энхбат гишүүн ээ.

Д.Дэмбэрэл: Баярлалаа. Ингээд гишүүд хууль санаачлагчийн илтгэлээс асуултаа асууж, хариултаа авлаа. Асуулт хариулт дуусч байна. 

Одоо үг хэлэх гишүүд байна уу? Батбаяр гишүүнээр үг хэлэх хүмүүсийг тасалбар болгож байна. Батбаяр гишүүнээр тасалсан шүү.  Жекей гишүүн хамгийн сүүлд орсон байна.  Элбэгдорж гишүүн үг хэлнэ.

Ц.Элбэгдорж:  Баярлалаа. Энэ төсвийн тодотгол оруулж ирж байгаа дээр хоёр гурван санал байна.  Бас хасах боломжтой ийм зардлууд байна гэж үзэж байгаа. Тухайлбал бичиг хэрэг, гадаад, дотоод томилолт гээд нийлээд  23 тэрбум төгрөг байгаа. Хурал, зөвлөгөөнтэй холбоотой  16 тэрбум төгрөг байна. Ингээд  40 тэрбум төгрөг гарч ирж байна. Дээр нь Ганбямба гишүүн хөндсөн, миний ойлгосноор бол энэ Тэргүүн шадар сайд, Шадар сайд дээр байгаа хоёр бүхэл мөнгө байгаа, манай гишүүд мэдэж байгаа.  16 тэрбум төгрөг байгаа,  11 тэрбум төгрөг байгаа. Нэр нь бол  үйлдвэрлэл, жижиг, дунд үйлдвэрлэл гээд тавьсан. Яг юундаа өгөх нь мэдэхгүй байгаа. Тэгэхээр миний харж байгаагаар тодорхой хөрөнгө оруулалтаа заачихсан тийм хөрөнгө оруулалтуудаа хасмааргүй байна. Ер нь сум, суурин бүрт нэг хөрөнгө оруулалт, нэг ажил явж байвал уг нь зүгээр байгаа юм. Энэ хоёр хүн дээр байгаа энэ бүхэл мөнгийг, цаана нь гишүүний ч гэж ярьдаг, янз бүрийн л яриа яваад байгаа юм. Энэ мөнгийг задлах шаардлагатай, нэг бол хасах шаардлагатай. Нэг бол хөрөнгө оруулалт руугаа шилжүүлье. Ингэж тодорхой болгомоор байна. Ингэх юм бол нийтдээ  67 тэрбум төгрөг чөлөөлөгдөж байна.  

Дээрээс нь энэ төсвийн одооноос бид нар энэ хүндрэлтэй байгаа үед олон жил ярьсан нэг зүйлээ хиймээр байна. Төсвийнхөө эрхийг орон нутагт өгье. Аймгуудад өгөх төсвөө бүхлээр нь шилжүүлдэг болъё, сумуудад өгдөг төсвөө бүхлээр нь шилжүүлдэг болъё. Нэг суманд байгаа цэцэрлэгийн цонхны хагархайг энд ярихаа байя. Сум суман дээрээ иргэдийн Төлөөлөгчдийн Хурал нь шийддэг болъё. Үүнтэйгээ зохицуулаад Төсвийн удирдлага, санхүүжилтийн хууль, нэгдсэн төсвийнхөө хуульд маш яаралтай өөрчлөлт оруулъя. Бүлгүүд дээр ярьж байхад Сангийн сайд намар оруулж ирнэ гэж байсан. Бид нар бол энэ хавартаа, одоо энэ төсвийн тодотголыг хэлэлцэх үед зарим хуулийнхаа төслийг, шаардлагатай хуулийнхаа төслийг оруулж ирээч гэж байгаа юм.

Гэхдээ энэ бол бас бүтэн болж чадахгүй. Нөгөө талд нь татварыг бид нар төрлөөр нь шилжүүлэх хэрэгтэй шүү дээ. Хүн амын орлогын татвар, бусад үндсэн хөрөнгийн татвар гэж бусад оронд орон нутаг нь мэддэг тийм татварууд байдаг. Энэ татваруудыг бид нар төрлөөр нь шилжүүлж чадах юм бол орон нутаг, орон нутагтаа энэ хямрал, хүндрэлтэй тэмцдэг тэр бүх хүмүүс ажиллана. Зөвхөн Их Хурал руу, зөвхөн Засгийн газарт хандсан ийм бухимдал, нөгөө талаас эндээс  харсан үйл ажиллагаа зогсч байгаа юм. Сум бүхэндээ, аймаг бүхэндээ, байгаа, суугаа газар бүхэндээ төсөв захирагчид, энэ хямрал хүндрэлийн ачааг давхар үүрэх ёстой. Энэ төр, засгийн алба хашиж байгаа нөхдүүд давхар үүрэг ёстой, газар бүрээ. Нөгөө талаас үүнийг давж гарахын тулд ямар хөрөнгө оруулалтаа нэмэгдүүлэх, ямар хүмүүсээ ажиллуулах вэ гэдгээ энэ хүмүүс давхар бодож байх ёстой. Ийм учраас Засгийн газрын зүгээс оруулж ирье гэж байгаа энэ зарчмыг би хувьдаа зөв гэж бодож байгаа юм. Иймэрхүү байдлаар асуудал шийдэх ёстой. Гэхдээ татварын асуудлыг нь давхар явуулах ёстой шүү.

Өөр нэг зарчмын чухал санал бол, бид нар энэ төрийн хүнд суртал, авлигал, төрийн зардал маань нийгмийн нийт бүтээгдэхүүн дотроо  50  хувь гараад явсныг бүгдээрээ мэдэж байгаа шүү дээ. Үүнийг хасмаар байна. Үүнээс гадна янз бүрийн ажилтай холбоотойгоор явдаг авлигын асуудал дээр нэлээн тэмцэл явуулмаар байгаа юм. Ер нь нууц биш шүү дээ. 10 хувь нь ингэж явдаг,  30 хувь нь явдаг, төвд нэг асуудал шийдэхэд  10 хувь төлдөг, аймагт очоод  10 хувь болдог, суманд очоод 10 хувь, бараг нийтдээ бидний энэ зарцуулж байгаа мөнгөний чинь 30-40 хувь нь замдаа энэ түшмэдүүдийн авлигад явж байгаа шүү дээ. Энэ хүндрэлээс аж ахуйн нэгжүүдээ чөлөөлөх чиглэлд их эрчимтэй бодлого гаргаж ажиллах юм бол энд боломж байнаа. Тэр халамж руугаа бага хандъя. Тэр хүмүүсийн цалин, хүүхдийн мөнгө гэсэн энэ зүйлүүдээ хасахгүй байх нь зөв гэсэн энэ чиглэлд байр суурь барьж байгаа гишүүдийг дэмжиж байгаа.

Гэхдээ энэ төсвийн тодотгол маань эргээд том хөрөнгө оруулалтын хуулиудтайгаа уялдаж орж ирж байгаа. Тэр хөрөнгө оруулалтын хуулиудтай уялдаж орж ирэхэд нь энэ дээр ярих шаардлагатай.  Зарчмын нэг санал байна. Хөрөнгө оруулалтын хууль орж ирэхэд хоёр бүлэг дээрээ урьдчилж маш сайн ярьж ойлголцохгүй бол орж ирээд, Их Хурал дэмжинэ, эсхүл дэмжихгүй гэдгээр шийднэ. Тэр Хөрөнгө оруулалтын хууль олон улсын хэлэлцээр баталдагтай адилхан батлагдах учраас бид нар юм хасах гээд ерөөсөө чадахгүй шүү дээ. Тийм учраас энэ хоёр бүлгийн гишүүддээ эртхэн Хөрөнгө оруулалтын хуулиа танилцуулж, энэ чинь эргээд нийгмийн хамгаалал, хөрөнгө оруулалт, ажлын байр бий болгохтой яаж уялдуулж байгаагаа нийт Их Хурлын гишүүдэд, энэ бүлэгт хамаардаггүй гишүүд, бүх хүмүүст маш сайн танилцуулж, ярилцаж байж оруулах шаардлагатай. Нийгэмдээ ч гэсэн сайн танилцуулж, ярилцаж, ойлголт өгч оруулах юм бол Хөрөнгө оруулалтын хууль маань зөв үндэслэлтэй батлагдах ийм боломж бий шүү гэдгийг бас энэ дашрамд хэлэх нь зөв байх гэж бодож байна. Баярлалаа. 

Б.Батбаяр: Баярлалаа. Би их олон юм яримааргүй байна.  Төсвийн тодотголыг эдийн засгийн хүндрэлтэй энэ байгаа нөхцөл байдалтай холбогдуулж оруулж ирсэн гэж би ойлгож байгаа. Үүнийг тооцоо судалгаагий нь хийгээд, бэлтгэлтэй оруулж ирсэн байх л даа. З сарын дараа дахиад орох юм шиг байна билээ, 6 сард. Тэгэхээр би одоо их олон юм яриад, энэ дээр маргаад, үг хэлээд байх сонирхол алга, гишүүдийг ч гэсэн уриалмаар байна. Үүнийг батлаад явуулах нь зүйтэй гэж би бодож байна.

Хоёрдугаар асуудал гэвэл ганц нэг асуудал байна л даа. Тэр цалингийн асуудлаа яаж шийдэх юм бэ? хасах нь зүйтэй юм уу? хасахгүй байх нь зүйтэй юм уу? миний бодлоор бол тэр цалинд хүрээд хэрэггүй юм шиг байгаа юм. Нэг их мөнгө хэмнээд сүйд болсон юм тэнд харагдахгүй байна билээ дээ.  100 тэрбум төгрөг. Бүхэл бүтэн улс шүү дээ. 

Хоёрдугаарт, хөрөнгө оруулалт, хөгжлийн асуудлыг би энд нэг их яримааргүй байна. З сарын хугацаанд хийх юман дээр нэг их том том ирээдүйн асуудал яриад байх шаардлага байна уу? үгүй юу мэдэхгүй. Ерөнхийдөө ийм л байна. Энэ төсвийн тодотголыг тэр хүндрэлийн асуудалтай нь түргэн батлаад явуулмаар байна гэсэн асуудлыг би яримаар байна. Баярлалаа.

Д.Дэмбэрэл: Батболд гишүүнд микрофон өгье.

Су.Батболд: Баярлалаа. Би бас цаг хэмнэх үүднээс товчхон хэдэн зүйл хэлье гэж бодож байна.  Засгийн газраас мэдээж олон янзын тооцоо хийж, хамгийн муу, болно гэсэн хувилбараар төсвөө тодотгоод  бүхий л бололцоотой юмнуудыг хасаад оруулаад ирсэн байна. Тэгэхдээ бас зарим нэг зүйл дээр хэдэн санаа хэлье гэж бодож байна.

Нэгдүгээрт нь,  ажлын байр бий болгох, тийм хөрөнгө оруулалтынхаа төсвүүдийг хэвээр нь үлдээгээд, шууд худалдан авалт хийх юм уу? валют болоод гадагшаа урсаад гарчихдаг, жишээлбэл тоног төхөөрөмж худалдан авах энэ зардлыг хасмаар байна. Би энэ төсвийн тодотголоор ороод ирсэн жагсаалтыг харахад 20 тэрбум төгрөгний  тоног төхөөрөмжийн зардал байгаа юм. Тэр тоног төхөөрөмжийн зардал би магадгүй ширээ сандал ч юм уу, компьютер гээд бусад эд зүйл байгаа байх л даа. Эндээс би эмнэлгийн лабораторийн тоног төхөөрөмж юм уу, сургалтын тоног төхөөрөмжийг нь хасаад бусад төсвийн эрх захирагч нар дээр байгаа тоног төхөөрөмжүүдийг нь тоолоход  20 тэрбум төгрөг байгаа юм. Тэгэхээр би эндээс 20 тэрбум төгрөг хэмнэчих бололцоотой юм. Харин бусад дотооддоо барилга барих ч байдаг юм уу? өөр ажлын байр бий болгох, хэдэн хүнд цалин олгох тэр хөрөнгө оруулалтыг  ханаж таналгүйгээр явуулах нь зүйтэй юм гэж бодож байна.

Хоёрдугаарт, Улсын Их Хурлаас эхлээд төсвөө хэмнэмээр байна даа.  Одоо би ингээд бодоход ордон дотор хүн нь багтахаа байлаа. Хуучин энд нэлээн хэдэн жил болоход арай гайгүй л байдаг байсан. Одоо бол коридороор хүн нь багтахаа байсан байна. Тэгэхээр би хүнийг хас гэж байгаа юм биш л дээ. Ер нь бол яаж үүнийг багасгах ёстой юм бэ? арай хэтэрсэн юм уу гэж бодоод байгаа юм.  Цалингийн асуудлаар бол бид нарт сонгогчдоос маш олон санал, хүсэлт ирж байна. Миний саяны тэр  20 тэрбум төгрөгний хөрөнгө оруулалтаас юм уу, тоног төхөөрөмжийн зардлаас хас гээд байгаа нь яаж ийж байгаад хүмүүсийн цалинг үлдээгээд, нэг цалинтай багш, нэг цалинтай эмчийн ар талд 5  орлогогүй  хүн тэжээж байгаа гэсэн мессеж бас ирж байгаа юм. Тийм учраас цалингий нь хасахгүйгээр хүрэх ямар бололцоо байна вэ гэдэг төсвийн хэлэлцүүлгийн явцад анхаарлаа хандуулж ажиллахгүй бол хүмүүсийн идэх хоолыг нь хасах маягаар бид нар энэ хүндрэлийг даван туулах тухай асуудлыг ярьж болохгүй байх. Аль болохоор хүмүүсийг ажилтай байлгаж, цалинтай байлгаж, би царцаах бодлого гэдгийг багасгаж царцаах биш, харин одоогийн байгаа хэмжээнд нь ядаж байлгаж байх бодлогыг хэрэгжүүлэх хэрэгтэй гэдгийг хэлмээр байгаа юм. Хэлэлцүүлгийн явцад үүнийг анхаарч үзэх ёстой гэсэн ийм З санаа байна. Баярлалаа.

Д.Дэмбэрэл: Баярлалаа. Даваасүрэн гишүүн саналаа хэлье.

Ц.Даваасүрэн: Баярлалаа. Тодотголын хувьд би бас арай эртэдчихэв үү гэсэн тийм бодол байсан юм. Яагаад гэвэл энэ Оюутолгойн гэрээний асуудал, тэгээд энэ хямралыг давах төлөвлөгөөний  1.5 триллион төгрөгний асуудал шийдэгдэх юм бол ер нь тодотгох асуудал зайлшгүй гарч ирнэ. Орлого талдаа ч тэр, зээл авах юм бол зарлага талдаа ч тэр тусгах хэрэг гарна. Үнэхээр зайлшгүй нэгэнт ороод ирсэн юмыг тодотгоё  гэвэл зарим зарчмын асуудлыг шийдэх ёстой байхаа. Тухайлбал,  бид нар хямралыг давахын тулд 1.5 тэрбум долларын зээл авья гэж байгаа бол тэр олон улсын Валютын сантай байгуулах гээд байгаа хөтөлбөрийн асуудалтай чинь зөрчилдөөд байгаа юм. Олон улсын практикаас харахад Валютын сан  бол хөнгөлөлттэй нөхцөлөөр зээл олгодог, арилжааны зээл авахыг хориглодог. Тийм учраас  1.5 гэдэг чинь үндсэндээ арилжааны нөхцөлтэй зээл. Тэр аль замаараа явах юм бэ гэдгийг шийдэх хэрэгтэй. Валютын сантайгаа явах  юм уу. Валютын сангийн энэ хөтөлбөрийг батлуулна гэдэг чинь хагас жилээс нэг жилийн ажил. Тэгээд энэ мөнгө чинь орж ирээд хямралыг даван туулахад ойрын хугацаанд нөлөөлчихнө гэхэд эргэлзээтэй. Эхнийх нь гээд 20-30 сая л орж ирэх байх. Тэгээд энэ дээр нэг анхаараач гэж. 

Мөн ер нь хэрэглээ буурч байхад цаашдаа бууруулаад байх юм уу? хэрэглээгээ зогсоохгүй юм уу? хэрэглээний цаана чинь хөрөнгө оруулалт дагаж явдаг. Мөн бизнес дагаж яваа. Хэрэв хэрэглээ буурах юм бол хөрөнгө оруулалт буурна, ажлын байр байхгүй болно, ядуурал явагдана. Энэ цалингийн тухай асуудлыг бүр ч бид нар хэлэлцээд хэрэггүй байх гэж бодож байна. Яагаад гэвэл энэ дээр хоёр асуудал байна. Цалин чинь тэртэй тэргүй бид нар аваад хүнсний бараа,  хувцас хунараа авна, бас л бизнес дээр очно шүү дээ. 100 тэрбумаар дахиад л бизнес буурна.  Тэгээд тэр хэмжээгээр татварын орлого чинь эргээд л буурна. Энэ дээр ач холбогдолтой юм болохгүй гэж би бодож байна. Тухайлбал өнөөдөр төгрөг худалдан авах чадвар нь 30 хувь уначихсан байна шүү дээ. Тэгэхэд дээрээс нь дахиад  20 хувиар буулгая л даа. Тэгэхээр энэ хүмүүс чинь, төсвийнхөн чинь яаж амьдрах юм бэ? энэ цалингийн асуудлыг би нэлээн тооцоо судалгаагүй хандлаа гэдгийг шулуухан хэлье гэж бодож байна.

Малчдын тухай асуудал дээр анхаарах юм байх шиг байна. Орлого нь үнэхээр хомсдож байна. Энэ үед шийдэх ёстой юм бол  малын түүхий эдийг чөлөөтэй экспортолдог болгох дээр нь анхаарах ёстой юм шиг байна. Өнөөдөр хориг саад болоод байгаа юм нь тэр арьс ширийг анхан шатны боловсруулалт хийж гаргадаг болсонтой холбоотой юм билээ. Түр хугацаагаар үүнийг нь аваад өгье. Тэгээд өөрсдөө тэр Эрээн рүүгээ гарна уу? хилийнхээ боомтоор гарна уу гараад,  гурил будаагаа аваад ирэг. Тийм учраас энэ асуудлыг бас энэ төсвийн тодотгол хэлэлцэх үед яаралтай шийдээд өгье гэж бодож байна. Хэрвээ тодотгол хэлэлцвэл бид нар өлсөж байсан ч гэсэн эрүүл байя, боловсролтой байя. Тийм учраас боловсрол, эрүүл мэндийн зарлачихаад байгаа хөрөнгө оруулалтын тухай асуудлуудыг нь энэ удаад үлдээе гэсэн ийм саналтай байна.

Хасах зүйл бий. Би гишүүдийн хэлсэнтэй санал нэг байна. Тухайлбал, хөрөнгө оруулалт дээр ч байна, мөн давхардаад байгаа зарим орон тоонууд ч байна. Тийм учраас хэрвээ бид тодотгоё гэвэл зарчмын түрүүний хэлсэн  хоёр гурван асуудлыг шийдээд тодорхой. Одоо жишээ нь халамж дээр давхардаад олгогдоод байгаа, яг эзэндээ очихгүй байгаа юмаа нэг мөсөн цэгцэлж авах хэрэгтэй. Одоо бид нар  1.5 саяыг өгөөд дээрээс нь хүүхдийн мөнгө өгөөд, шинэ гэр бүлд мөнгө өгөөд явна гэвэл энэ чинь худлаа шүү дээ. Тийм учраас хэрвээ тодотгоё гэж байгаа бол иймэрхүү асуудлуудаа энэ удаад бид шийдээд явах юм бол эмх цэгцтэй бодлого цаашдаа явагдах байх гэж бодож байна. Баярлалаа.

Д.Дэмбэрэл: Баярлалаа. Бат-Эрдэнэ гишүүн үгээ хэлье. /10.50-11.50 цагт Д.Цэндсүрэн/


Б.Бат-Эрдэнэ: - Баярлалаа. Энэ төсвийн тодотгол, ер нь энэ төсөв батлахдаа ерөөсөө шат шатанд нь одоо бүгдийг нь хасаад байгаа юм. Жигдхэн. Одоо хөдөө суманд чинь бол өрөвдөлтэй юм билээ шүү дээ. Одоо нэг эмнэлгийн баталж өгсөн төсөв, одоо машиныхаа засварт 100.0 мянган төгрөг батлаад өгчихсөн. Машиныхаа засварт зарцуулах юм уу? Эсвэл одоо нөгөө угаалга, арчилгааны материал юм хумаа авах юм уу, хаанаа ч хүрэхгүй ийм юм баталчихаад байж байдаг. Одоо сумын хэсгийн төлөөлөгч гэж байна. Сумын хэсгийн төлөөлөгчийн зардал мөнгө бол хаана ч тусаагүй. Аймгийн цагдаагийн газрын төсөвт ч байхгүй. Сумын Засаг даргын Тамгын газрын төсөвт ч байхгүй. Ийм мэтчилэнгийн ийм юм байгаа юм. Ерөөсөө ингээд шат шатанд нь төсвийг жигдхэн хасаад байдаг. 


Одоо би энэ төсвийн тодотголыг юу гэж хэлэх гээд байна вэ гэхээр зэрэг яг тийм зарчмыг бариад л, бүгдийг нь одоо жигдхэн ингэж хасаад, тэгээд тэр дунд нь төсвийн ажилчдын цалинг 20.0-иос 30.0 хувь бууруулна гээд ингээд жигдхэн ажиллачихаад ороод ирсэн ийм л төсөв байна. Тэгээд энэ чинь бол одоо яаж ч хүлээж авч болохгүй шүү дээ. энэ чинь хямрал нүүрлэлээ гэхэд одоо цалин, хүний хармаа хот руу орно гэдэг чинь энэ чинь яаж болох вэ дээ. 


Энэ дотор хасахаар юм Их Хурлын гишүүд хэлээд байна. Даан ч одоо энэ дарга нарт юм хэлээд нэмэргүй л дээ. Яаж ч хэлээд, хаданд хашгирч байсан нь арай дээр байх. Эргээд цуурай нь мэдэгдэх нь. Тэгээд одоо энд их олон саналууд гараад, хэлээд байгаа юм. Тэгээд ерөөсөө анхаарахгүй юм. Тэр дотроо хасах бололцооны юмнууд бол зөндөө байна. Ялангуяа одоо бидний яриад байгаа, төсөв хэлэлцэж байхад чинь Байнгын хороогоор санал хураалгаад энэ ялангуяа захиргааны зардлыг 20.0 хувь бууруулаачээ гэдэг саналыг чинь гишүүд дэмжээд гараад ирсэн шүү дээ. Тэгээд авч үзэхгүй. Өнөөдрийн дарга нарын орон тоо, хангамж, цалин энэ орон тоо чинь дийлдэхгүй юм байна шүү дээ. Газар, хэлтэс бүгдээрээ орлогчтой. Элдвийн баахан, энд тэнд орон тоо юмнууд чинь дийлдэхгүй байна шүү дээ. Энийг одоо хасах бидэнд бүрэн бололцоо байна. 


Их Хурал бид өөрсдөөсөө эхэлмээр байна. Энэ одоо нөгөө батлуулж авсан 5 туслахын орон тоо. Энийг чинь одоо хасах хэрэгтэй байна шүү дээ. 1 туслахтай байхад яагаад болдоггүй юм. Явган алхаад байхад яагаад болдоггүй юм. Болно шүү дээ. 


Тэгээд энэ Их Хурлын Тамгын газар одоо тэгээд бидэнд Их Хурлын гишүүний туслах нэрээр баталсан өгсөн тэр орон тооноос чинь 50, 60 хүн Их Хурлын Тамгын газар авсан байгаа шүү дээ. Ямар бодлогын билээ, судалгааны ч билүү, юуны ч билээ нэг төв гэж юм байгуулаад. Одоо энэ ордонд чинь ерөөсөө багтаж өгөхгүй байна шүү дээ. Тэгээд энэ Их Хурлын гишүүдийн туслах чинь одоо хэн хэзээнээс, хаанаас ямар цол өгсөн юм. Шадар гэдэг ийм цолтой. Шадар туслахуудын холбоо гээд байгуулсан. Байсхийгээд л нэг албан бичиг оруулж ирээд ингээд дарамтлаад байдаг. 


Зөвхөн би нэг жишээ хэлье. Одоо Их Хурлын шадар туслахуудын шинэ жил гэж 5 сая 700 мянган төгрөгөөр одоо 80, 80 мянган төгрөг татаж аваад хийсэн байгаа шүү дээ. Үгүй одоо ийм үрэлгэн зарлагыг, иймэрхүү байдалтай. Өөрсдөөсөө эхлэхгүй бол энэ бүтэхгүй. Энэ ажлыг одоо хийгээчээ. Магадгүй бусад гишүүд дургүйцэж байж магадгүй. Магадгүй одоо эхнэр, хүүхдээ толгой дээрээ гаргачихсан. Одоо энэ төсөв бүгдийг нь толгой дээрээ гаргачихсан. Аягүй бол өөрсдийнх нь ах дүү, амраг садан, хамаатан тийм улсууд байдаг юм байгаа биз. Би энийг бол хэлнэ гэж бодож байгаа юм. Хэлж байгаа юм. Ийм ийм юм байна. 


Тэгээд одоо энэ төсвийн тодотголоор чинь нөгөө төсөв захирагч нарт одоо 20.0 хувийг бууруулна гээд одоо өөрсдийнхөө эрх хэмжээний хүрээнд 20.0 хувь бууруулна гэж. Би ойлгохдоо бол нөгөө дарга нар чинь бол өөрийнхөө одоо тэр дарга орон тоотой улсуудыг авч үлдээд хамгийн хүнд ажлын ачааллын хүндийг нөгөө доод тушаалын улсууддаа, үйлчлэгч, жижүүрээс эхлээд тэр хүмүүстээ ачааллыг нь нэмэгдүүлээд, тэд нарынхаа цалин орон тоог нь хасаад, ингээд ачаалал юмыг чинь нэмэгдээд ирэх юм биш үү гэж. Би бол одоо ингэж бодож байгаагаа хэлмээр байгаа юм. 


Бид одоо энэ төсвийн тодотголд бас анхаарч үзмээр юмнууд байна. Бүгдийг нь хасна гээд нөгөө будаач будаач гэхээр сахлаа будна гэдэг шиг бүгдийг нь хасах биш бас тодорхой юмнуудыг нэмж, ялангуяа энэ түргэн үр дүнгээ өгөх, эдийн засгийн өсөлтийг дэмжих, нэн тэргүүнд хэрэг тус болохоор юманд хөрөнгө мөнгийг нь нэмэх тийм бодлого юм руу нь оруулж ярьж болохгүй юу? Энийг одоо анхаарч судалж үзэж энэ талаар жаахан юм бодож үзээчээ гэж ингэж хэлмээр байна. 


Д.Дэмбэрэл: - Б.Бат-Эрдэнэ гишүүн одоо 5 юм уу? Ер нь 5 туслахтай Б.Бат-Эрдэнэ гишүүнээс өөр хэн байгаа юм бэ? Энэ 5 туслах гэсэн юм одоо ийм зар тараагаад, хүн амьтны уур хүргээд, энэ одоо ингээд замбараагаа алдаж байгаа чинь буруу шүү. Ер нь УИХ-ын гишүүд бол нэг ийм юм байгаад байгаа юм. Орон нутгийн бие төлөөлөгчдөө нэг хүн тавьчихаад хоёр хүнд цалингаа хувааж өгдөг явдал байсан. Энд нэг хүн гэчихээд нэг хүнээ одоо хоёр болгож авдаг тийм журам байсан. 


Ер нь УИХ-ын гишүүдийн туслах олон байгаа гэдгээс одоо нэг нэг туслахын орон тооны цалинг одоо хасъя. Б.Бат-Эрдэнэ гишүүн тэр нэг л туслахтайгаа бай. Би одоо захирамж гаргана. Нэг нэг туслахын цалингийн фондыг одоо шууд хасна шүү. Тэр орон нутгийн бие төлөөлөгчөө хоёр байлгана уу, гурав байлгана уу, тэр мөнгөө хуваагаад өгнө үү, тэр бол тэр гишүүний асуудлаа. Хэдэн хүн дээр тэрийгээ тохох нь. Энэ зөв ойлголцмоор байна. Нийгэмд маш буруу мессеж явсан байна. Ордонд багтахаа больсон. 5 туслахтай гээд л одоо ингээд яриад байх юм гишүүд. 5 туслахтай нь хэн байгаа юм бэ гэхээр одоо Б.Бат-Эрдэнэ гишүүн л гарч ирж байгаа юм байна л даа. Бусад 5 туслахтай хүн гэж надад нэг л туслах байгаа шүү дээ. Одоо ийм сул дэл яриа, хүний дургүй хүргэх юм одоо ингэж ярьж байдгаа одоо гишүүд болъё. Улс төр хийж байгаа юм шиг нэг юм хийгээд байдаг. Тэр нь нэг өөдтэй юм болж өгдөггүй. 


За Г.Занданшатар гишүүн үгээ хэлье. 


УИХ-ын гишүүдийн туслах гэдэг бол улс төрийн албан хаагчид. Тамгын газрын албан хаагчид гэдэг бол төрийн захиргааны албан хаагч. Хуулиар баталгаажсан. УИХ-ын гишүүд өөрсдийнхөө бүх туслах гэдэг юм уу, орон нутгийн бие төлөөлөгчөө хасъя гэж байгаа бол цаашаа наашаа болгоё гэж байгаа бол хуулинд харшлаад байх юм байхгүй. Ийм учраас би захирамж гаргаж УИХ-ын гишүүдийн тэр туслах, бие төлөөлөгчийн орон тооноос нэг хүний цалинг маргааш гэхэд хасна шүү. Нийлбэр төсвөөс нь. 


Ер нь тэгээд УИХ-ын гишүүд төсвөө зөв захиран зарцуулаа. Манай гишүүд бол энэ төсвөө зөв захиран зарцуул. Тэртээ тэргүй урсгал зардал хасагдахад бидний хөдөө явах томилолт болон гадаад томилолтын чинь зардлыг одоо би ажлын комисс гаргана. УИХ-ын даргын ажлын хэсэг гаргаж энэ гишүүдийн тавиад байгаа саналыг тооцож Засгийн газраас оруулж ирсэн төсвийг бол дахин тооцож үзнэ. Энэ үедээ бол бид энэ УИХ-ын. Арай УИХ-ын гишүүдийг цомхотгож болохгүй байх. Бусдыг нь бол цомхотгох талаас авч үзэж болно. Та нар үнэхээр одоо ийм зоригтой байгаа юм бол улс орны хэмжээнд бид зоригтой ажиллаж болно шүү дээ. 


Г.Занданшатар


Г.Занданшатар: - Энэ төсвийн тодотгол, санхүү эдийн засгийн хүндрэлийг даван туулах төлөвлөгөө Засгийн газраас нэлээн бодлого боловсруулж, Олон Улсын Валютын Сан, холбогдох газруудтай нэлээн судалж оруулж ирсэн юм билээ. Тэгэхдээ Д.Одхүү гишүүн ээ, ер нь энэ хямрал бол зөвхөн мөнгө, санхүүгийн төсвөө хэмнэх, төсвийн алдагдлын хямрал биш ээ. Энэ хямрал итгэлийн хямрал болоод байгаа юм. Хямралын үед төсвийн алдагдал, инфляци хоёрыг уг нь ярьдаггүй гэж байгаа юм. Итгэл алтнаас үнэтэй байна. Төр засагт итгэх итгэл, банкинд итгэх итгэл, монгол төгрөгт итгэх итгэл, төрийн түшээддээ итгэх итгэл гээд. Энэ Их Хурал ард түмний итгэлийг хүлээж сонгогдсон төрийн түшээд, байгууллага. Бид итгэлийг дааж өнөөдөр эх оронч байж, тойргийн болон хувийн явцуу сонирхлуудыг бүгдийг нь хойш нь тавьж эх орончоор ажиллаж байж энэ хямралыг давна. Энэ итгэл бол алтнаас ч үнэтэй байна шүү дээ. Итгэл алдсанаас өнөөдөр зээл олголт зогсож, бараа үйлчилгээний эргэлт 30.0 хувиар буурч. Энэ бол дотоодын мөнгөний эргэлтийг л бууруулж байна шүү дээ. Гаднаас асар их мөнгө эрж олохоосоо өмнө бид дотоод нөөц бол итгэлийг сэргээх асуудал байна. Тийм учраас Их Хурал төсвийн тодотгол дээр эдийн засгийн хүндрэлийг давах төлөвлөгөөн дээр итгэлийг сэргээх алхмуудыг хийх ёстой. Өөрсдөөсөө эхлэх ёстой. Төсөв танах ажлуудыг. 


Саяны хэлээд байгаа томоохон хөрөнгө оруулалтуудыг, гадагшаа мөнгө нь гарчихдаг, ажлын байр бий болгодоггүй хөрөнгө оруулалтуудыг танах шаардлагатай. Цалинг 20.0, 30.0 хувиар бууруулснаараа итгэлийг сэргээхгүй. Харин итгэлийг сэргээхийн тулд төрийн түшээдээсээ эхлээд 10.0, 20.0 хувийг цалин авахаа хойшлуулах ийм санаачилгыг гаргая. Өөрөөр хэлэх юм бол цалингийн 10.0 хувийг нийт төсвийн ажилчдад хадгаламж нээх хэлбэрээр хойшлуулъя. Санхүүгийн хямрал нэг хоёр жилийн дараа дуусахаар энэ мөнгөө тэр орон сууцны төлбөр болно уу, асуудлаа шийднэ үү тэр хэлбэрээр нь дараа нь аваг. Төрийн албан хаагч болгоны нэр дээр данс нээгээд тэр мөнгө нь хадгалагдаж байг. Бас хадгаламж, хуримтлалтай болъё Монгол хүн. Нөгөө талдаа өнөөдрийн төсвийн зардлыг хэмнье. Тэгээд Оюу Толгой, Таван толгойн асуудлууд шийдэгдээд, төсвийн орлого нэмэгдэхээр энэ асуудлыг шийдье. 


Хоёрдугаарт нь, сая 500 мянган төгрөгийн энэ цалин бууралттай холбож хэрэггүй байх аа. Энэ дотроо хэрвээ Оюу Толгойн асуудлыг нэн яаралтай шийдэх юм бол Оюу Толгойгоос орж ирэх урьдчилгаа төлбөрийг иргэний бүртгэл мэдээллийг цэгцлэх зорилгоор сая 500 мянган төгрөгийн эхний хэсэг урьдчилгааг олгох нь зүйтэй байх гэж бодож байгаа юм. Олон түмний төрд итгэх итгэлийг бид алдах юм бол энэ алт, мөнгө төсвийн алдагдлаас илүү их итгэлийг алдана. Тийм учраас сая 500 мянган төгрөгийг ямар ч байсан Монголын төр олгох ёстой. Тийм учраас тэр 125.0 сая доллар байна уу, Тавантолгойгоос хэдэн сая төгрөг орж ирдэг юм, урьдчилгаа төлбөрөөс ард түмэнд урьдчилгаа төлбөр өгөх ёстой. Энэ бол эдийн засгийн хямралыг давах, эдийн засгийг идэвхжүүлэх, хэрэглээг нэмэгдүүлэх, ажлын байрыг нэмэгдүүлэх, жижиг дунд үйлдвэрлэлийг хөгжүүлэх суурь болно. Хүн болгоны худалдан авах чадвар нэмэгдэнэ гэдэг бол эдийн засгийн эргэл хямралаас гарах том алхам болно. Стандартын бус шийдлийг тэгж л гаргах ёстой. Тийм учраас Оюу Толгойн асуудлыг ч энэ хүрээнд энэ цагаан сарын энэ хугацаанд, шинийн 15-нд нь багтааж шийдээд, тэр урьдчилгаа төлбөрийг нь бололцоотой хувилбараар нь шийдээд, урьдчилгаа төлбөрийг нь ард түмэндээ олгоё гэж би бас хэлмээр байгаа юм. Энийг ч гэсэн төсвийн тодотголын үеэр ярих ёстой гэж бодож байгаа юм. 


Төсвийн зардлыг хөрөнгө оруулалтыг зүйл нэг бүрчлэн бүлгийн ажлын хэсгүүд судалж үзээд ямарваа нэг тойргийн болон хувийн институтцийн сонирхолгүйгээр хасах танах, шаардлагатай бол зарим хөрөнгө оруулалтуудыг нэмэгдүүлэх ажлуудыг хийх шаардлагатай. Энэ чиглэлээр бүлгүүд дээр нэгдсэн консесуст, нэгдсэн зөвшилцөлд хүрч, харилцан ойлголцож ажиллана гэж бодож байна. Тийм учраас одоо бид эх оронч байж, эв нэгдлийг хичээж энэ хэдэн томоохон асуудлыг хамтраад шийдье гэж уриалмаар байна. Баярлалаа. 


Д.Дэмбэрэл: - Баярлалаа Г.Занданшатар гишүүнд. Д.Тэрбишдагва гишүүн үгээ хэлье. 


Д.Тэрбишдагва: - Төсвийн тодотгол хэлэлцэж байгаа нь чухал л даа. Тэгэхдээ төсвийн тодотголыг хэлэлцэхдээ нэлээн чамбай хэлэлцмээр байна. Энэ нэг зовлонтой асуудал ард түмэнд ойлгогдоод байгаа юм л даа. Удаан хэлэлцэхээр Их Хурал буруутай. Хурдан хэлэлцээд гарахаар бас Их Хурал буруутай. Ийм учраас ер нь бол энэ орж ирж байгаа асуудлыг чамбай боловсруулж орж ирэх ёстой. 


Сая Г.Занданшатар гишүүний хэлж байгаа хоёр зүйл дээр хоёр зүйлийг бас тодотгомоор байгаа юм. 1.5 сая төгрөгийг өгөх ёстой шүү. Одоо орон нутагт ажиллаж байхад ерөөсөө ард түмний хүлээж хүсэж байгаа 1.5 сая төгрөг байгаа. Энийг өгөх ёстой. Нөгөө талаасаа Оюу Толгойн асуудлыг 125.0 сая долларын асуудал яриад байгаа юм. Энийг маш сайн анхаарч бодохгүй бол ашиг сонирхлын асар их том зөрчилтэй байгаа. Голден Закс компани өөрөө Айвенхоу Майнзын гурав зууны ноль таван хувийг нь эзэмшигч. 11.0 сая хувьцаатай компани өнөөдөр Голден Закс компани чинь Жипи Морган хоёр зөвлөхөөр ороод байгаа шүү. Энийг зүгээр цаашдаа анхаарч бодохгүй бол энэ шиг бүдүүлэг зүйл хийх юм бол энэ цаашдаа Оюу Толгойн асуудал чинь явахгүй шүү гэдгийг хэлмээр байна. Энийг анхаарч үзээрэй. 125.0 саяыг ярихаасаа өмнө асар сонирхлын асар их зөрчил байгаа гэдгийг энэ Их Хурлын эрхэм гишүүд анхаарах байх гэж бодож байна. 


За хэмнэх зүйл их олон байна. Өгөх зүйл ч их олон байна. Хэмнэх ч зүйл олон байна. Би яах вэ зүгээр Засгийн газрыг эхнээс нь оруулахаас аваад хоёр шадар сайдын асуудал гээд л яриад эхэлсэн. Агентлагууд бүгдээрээ орлогч даргатай. Орлогч дарга болгон машин унаа авдаг. Яамдууд бүгдээрээ том том газруудтай болсон. Дээрээс нь одоо тэртээ тэргүй Ерөнхий сайдын дэргэд энэ хямралаас гарах гээд том ажлын комисс гарч байгаа. Дээрээс нь Шинэтгэл хөгжлийн агентлаг гээд. Тэр юу хийх гэж байгааг би ерөөсөө ойлгохгүй байгаа юм. 


Өнөөдөр Төрийн өмчийн хороо түүхэн үүргээ буюу устгалынхаа үүргийг гүйцэтгэсэн. Бүх улсын үйлдвэрүүдийг хувьчлаад дуусчихсан. Энэ Төрийн өмчийн хороо гэж нэг данхайсан газрыг одоо цөөлөх хэрэгтэй. Гэх мэтчилэнгээр ингээд бодоод үзэх юм бол их олон газруудыг цөөлж, энэ Засгийн газрын зарим зарим хэрэгцээтэй, хэрэггүй агентлагуудыг цөөлөөчээ гэсэн ийм зүйлийг одоо хэлмээр байгаа юм. 


20.0 хувийн цалинг бууруулах асуудал энэ буруу. 20.0 хувь бууруулах асуудал буруу. Түрүүн тэр Д.Энхбат гишүүн их тодорхой тоотой баримттай хэлж байна лээ л дээ. Үнэхээр энэ төрд ажилласныхаа төлөө, хоёулаа төрд ажилласныхаа төлөө ингээд 40.0 хувиар одоо гэр бүл хохироод байж болохгүй шүү дээ. Ийм ийм зүйлүүдийг их анхаарах хэрэгтэй. 


Энэ хэмнэлтийг бодлого дээр би дахиад хэлж байхад энэ их олон агентлагууд, энэ дарга нарынхаа, орлогч дарга гэсэн машин унасан дарга нарынхаа зардлыг хэмнээрэй гэж хэлмээр байна. Хамгийн төгсгөлд нь би дахиад хэлж байхад Ерөнхий сайд, энэ Эрчим хүчний сайд анхаарна биз дээ. Би дахиад тэр Айвенхоу Майнзтай холбоотой тэр Голден Закс компани чинь Айвенхоу Майнзид хувьцаа эзэмшиж байгаа шүү. Энийг анхаарахгүй бол энэ 125.0 сая долларын зүгээр урьдчилж авах байтугай тэр чинь өөрөө их зөрчилтэй юм билээ шүү. Би Блумбергийн юунаас өнөөдөр мэдээ авсан шүү. Мэдээ авсан. Энд тодорхой. 11.0 сая хувьцаатай байгаа шүү. 


Д.Дэмбэрэл: - Д.Тэрбишдагва гишүүнд баярлалаа. Зүйтэй зүйтэй. Энэ саналуудыг сайн бичиж байгаад одоо энэ төсвийн зарлага тал дээр анхаарна. Р.Гончигдорж гишүүн. 


Р.Гончигдорж: - Баярлалаа. За тэр орж ирэх гэж байгаа бусад асуудал, гэрээ хэлэлцээрийн тухай асуудлыг дараа нь яръя гэж бодож байна. Төсөвтэй холбогдолтойгоор яръя. Өнөөдөр бид хоёр зарчмыг энэ төсвийн хэмнэлт дээрээ бодох хэрэгтэй гэж бодож байгаа юм. Нэгдүгээр зарчим. Төрийн албан хаагчийн бодлого бол төр бол хүнийг ажилтай болгох биш, ажлыг хүнтэй болгох бодлогоороо ажиллах ёстой гэж хэлмээр байна. Хүнийг ажилтай болгох биш, ажлыг хүнтэй болгох. Ийм хүн бол энд хэмнэлт гаргаж чадна. Харин зүгээр ажилтай болж авлаа гэж бодсон хүн бол дандаа үрлэг зарлага гаргана. Энэ үүднээсээ бид цалингийн сан, нийт байгууллагын зардал, тэр унаа мал, урсгал зардал дотор байдаг хувь хэмжээ бол бага шүү дээ. Тийм учраас бид өнөөдөр цалинг нь ноёлж багасгах тухай асуудал биш ерөөсөө жинхэнэ утгаар нь бол менежмент хийж чаддаг чадварлаг хүмүүсээ гаргаж ирээд төсвийн ерөнхийлөн захирагчийн түвшинд, тэрний дараагийн шатны түвшинд бол өөрийнхөө бүтээгдэхүүнийг буюу ард түмэндээ үйлчлэх тэр үйлчилгээгээ бүрэн үзүүлж чадаад, тэндээс цалингаа өөрсдөө хадгалж чадаад, тэгээд харин бусад хэрэггүй зардлаа хэмнэж чаддаг тийм бодлогоор энийг ажиллах ёстой. Ийм байдлаар бид цалин дээр 20.0 хувийн биш, ерөнхийдөө ерөнхий нийлбэр дээр нь тодорхой хувийн хасалтыг хийгээд, ингэж гар гарт нь угтуулж өгөх хэрэгтэй гэсэн. Манай бүлэг дээр ч ярьсан. Хямралыг давах буюу хэмнэлтийн бодлогыг хэрэгжүүлэхийг зөвхөн УИХ, Засгийн газрын толгойн өвчин биш, ямар ч нэгж төрийн байгууллага бай тэр болгоны толгойны өвчин болж тэндээс гарах арга замаа хайх хэрэгтэй. 


Ингэж байж жинхэнэ утгаараа бид өнөөдөр удирдлага санхүүжилтийн тухай үзэл санаа, хуулийн үзэл санааг жинхэнэ болгоно. Энэ бол хямралаас давсны дараа зөв бүтэц бий болгож гарч ирэх ийм чухал зүйл. Хямрал гэдэг бол боломж гэж ойлгож байгаа шүү дээ бид. Энэ хямралыг тэсэх тухай асуудал нь биш энэ хямралаас гарсан байхад бид өмнө нь хийж чадаагүй олон хэмнэлтийн улам цомхон, улам чадварлаг тийм төрийн бүтцийг бий болгоно гэдэг энэ бодлогоороо явах ёстой гэж. Харин хувь хүний хувьд бол иргэдээ ажилтай байлгаж, амьдралыг нь тэтгэх ёстой. Хүн болгонд боломж олгоё. Тэгээд эзэн хичээвэл заяа хичээнэ гэж олгосон ажлыг голохгүй хийдэг, байгаа ажлыг шилэхгүй хийдэг ийм л байх боломжийг бүрдүүлж өгье. Энэ дээр хөрөнгө оруулалтын бодлого шилжиж байгаа юм. 


Хөрөнгө оруулалт гэдэг бол нэг талаас эцсийн бүлэгтээ бидэнд энэ хямралаас гарахад үлдэж бий болох тэр үндсэн суурь гэдгээр нь хөрөнгө оруулалтын бодлогоо танах тухай асуудлаа болъё. Харин хөрөнгө оруулалт дээр бол хэдэн зүйлээ л чухалчлан анхааръя. Тэр хөрөнгө оруулалтыг бол авилгагүй шуурхай тендерээрээ хангая. Улсуудын ярьдаг. Би үнэнийг магадлахгүй. Гэхдээ тухайлах юм бол 10.0 хувь гэж. Үнэхээр хөрөнгө оруулагч болгонтойгоо гэрээ хийхдээ хөрөнгө оруулалтын одоо төсөвлөсөн төсвийнхөө 10.0 хувийг нь хасах замаар тэр ажил авагчтай гэрээ хийж. Энэ дээр та нар 10.0хувийн хэмнэлтээр 200.0 саяын төсөвтэй юм. Та нар энэ дээр 180.0 саяар энийгээ багтаагаад хийх ийм гэрээ байгуулъя гэж. 


Хоёрдугаарт нь, тодорхой хөрөнгө оруулалтын норматив дээр хичнээн ажлын байрыг тухайн нутаг дэвсгэр дээр нь гаргаж ажиллуулъя. Өнөөдөр өндөр механикжсанаасаа илүү гар хөдөлмөр илүү багтаамжтай тийм хөрөнгө оруулалтыг ч гэсэн зарим талаар дэмжье. Үүнийхээ конпенсаци болгож өнөөдөр тухайн нутаг дахь одоо түгээмэл тархсан ашигт малтмал, барилга, замын түүхий эд болдог хайрга, элс, чулууныхаа төлбөрийг шууд авах асуудлаа түр хойшлуулъя. Энэ бол том конпенсаци болно. Ингээд тэр рүү нь шууд ажилд нь оруулъя. Ийм байдлаар газар болгон дээр ажилтай байх, ажил болгон хөрөнгө оруулалт, хөрөнгө оруулалт болгон дараа нь хямралаас гарахад бидэнд зайлшгүй бий болох дэд бүтэц, барилга байгууламж болж ингэж очих бодлого дээр энийг гаргая. Энийгээ өнөөдөр бидний тэр тендер дээр шүүмжлэгдээд байдаг энэ бүх зүйлийг одоо нэг цэвэрхэн сайхан явуулах замаар энийгээ хийе гэж ингэж хэлмээр байгаа юм. Энэ агуулгаараа хөрөнгө оруулалт нутаг тус бүрд тархалттай байх ёстой. Түрүүн Ц.Элбэгдорж гишүүн хэллээ. Сум болгонд ядаж нэг хөрөнгө оруулалт байхад бид өнөөдөр бас ажлын байр, нөгөө талаас хүмүүсийн сэтгэл зүйн хувьд бид хямралтай ч гэсэн бид бүтээн байгуулах ажлаа хийсээр байна гэдэг энэ агуулга бол айл өрх болгон дотор манай өрх өнөөдөр хямралтай байгаа ч гэсэн бид нар бас өрх гэрийнхээ хувьд ирээдүй рүүгээ чиглэсэн юм аа хийж чадаж байна гэсэн тэр итгэлийг бүрдүүлж гаргаж ирэх ийм зүйлшгүй шаардлага өнөөдөр тавигдаж байна гэж ингэж үзэж байна. Ийм байдлаар. 


Жишээлэх юм бол одоо бид нар Их Хурлын гишүүний туслахын тухай ярьж байхад туслахууд дээр холбогдож байгаа цалингийн санг Их Хурлын гишүүн тэр нь дээрээ гурвыг ажиллуулна уу, хоёрыг ажиллуулна уу, ганцыг ажиллуулна уу. Мөн үү. Тэр хүнд л энэ туслахуудын дэмжлэг ямар ажил дээрээ байдаг вэ тэрийгээ л бүрдүүлэх менежментыг гишүүн нь өөрөө хийг л дээ энэ чинь. Харин тэрийг нь багасгах хэрэгтэй. 20.0 хувиар юм уу. Ийм л байдлаар бид юм аа хийж шинэ бүтцээ бий болгоё. Хямралаас ололттой тал… /минут дуусав/


Д.Дэмбэрэл: - Баярлалаа. Зүйтэй. Саналууд маш их зөв гарч байна. Ц.Мөнх-Оргил гишүүн. 


Ц.Мөнх-Оргил: - Баярлалаа. Төсвийн тодотголыг хэлэлцэж байхад Их Хурлын гишүүдээс, Засгийн газраас, Ерөнхий сайдаас, Сангийн сайдаас асуулт асуух, асуултад хариулт авах замаар ард олон нийтэд, иргэдэд, телевиз үзэж байгаа, сонин уншиж байгаа иргэддээ нэг мэдээлэл өгөх боломжийг тасалдуулсан нь үндсэндээ буруу болох шиг боллоо. Ер нь угаасаа дэгийн тухай хуулиараа төсөв хэлэлцэж байхад төсвийн тодотголыг хэлэлцэж байхад асуулт асуух эрх нь ч байгаа, үг хэлэх эрх нь ч байгаа шүү дээ. Тэгээд энэ Их Хурлын чинь үндсэн үүрэг функцын нэг нь бол улс орны нийгмийн өмнө тулгамдаад байгаа гол гол асуудлаар өргөн хэлэлцүүлэг явуулж, асуулт асууж, Засгийн газар нь асуултад хариулах замаар байр сууриа тайлбарлаж, олон нийтэд мэдээлэл хүргүүлэх, мэдээлэл хүргүүлээд тэр мэдээллийнхээ үндсэн дээр гарч байгаа шийдвэртээ итгэл төгс байх, үнэн зөвийг нь ойлгож байх ийм бололцоо бүрдүүлж байна л гэж би Их Хурлын, парламентын нэг чухал үүргээ гэж ойлгоод байгаа шүү дээ. Тэгээд энийг нь тасалдуулчих юм. Энэ тун харамсалтай байна. 


Жирийн иргэд байтугай одоо энэ үндсэн мэдээлэл аваад сууж байгаа гол мэдээллийн сүлжээн дээр сууж байгаа Их Хурлын гишүүн надад хүртэл асуух асуултууд зөндөө байна шүү дээ. Ерөнхий сайдын саяны танилцуулгаас би ойлгохдоо Засгийн газар бол үндсэндээ 20.0 хувийн цалин хасах саналаа бараа үйлчилгээний зардлаа хасах, 20.0 хувиар хасах эрхийг нь төсвийн ерөнхийлөн захирагч нарт олгох замаар ийм шийдэлд хүрч болж байна гэсэн Засгийн газар санал тавьж байгаа юм байна гэж би танилцуулгаас нь. Тэр үнэн байна уу, худлаа байна уу. 


Сонин хэвлэлээр сүүлийн өдрүүдэд энэ цалин хасаж байгаа үндсэн шаардлага бол ОУВС ийм шаардлага тавиад байгаа юм байна. Энэ шаардлагын дагуу цалин хасаж байгаа юм байна гэсэн мэдээлэл радио, телевизээр яваад эхэллээ. Энэ худлаа байна уу, үнэн байна уу? Энэ төсвийн алдагдал жилийн эцэст 6.0 хувьд хүрлээ гэхэд бид Валютын сантай, Дэлхийн банктай тохиролцоонд, программд хүрч чадаж байна уу? Эдний тавиад байгаа шаардлагыг бид хангаж чадаж байна уу? 3, 4 сард Валютын сангийнхан буцаад ирэхэд бид шинэ программтай болж чадаж байна уу гээд энэ олон асуултад хариулт авмаар байх юм. Энийг хэлэлцүүлгийн явцад нэг аргыг нь олоод Сангийн сайдыг, Ерөнхий сайдыг Их Хурлын гишүүдэд, Их Хурлын гишүүдээр дамжуулаад олон нийтэд бас нэг хариулт өгөөчээ гэж хүсмээр байна. 


Нэг хэлэх санаа байна. Энэ төсвийн тодотгол дээр цалингийн асуудал яриад эхлэхээр иргэд их утасдаж байна. Ялангуяа тэтгэвэрт гарах нас нь дөхсөн иргэд их утасдаж байна. Цалин хасаж болно. Гарцаагүй хүнд байдал байгааг ойлгож байна. Гэхдээ тэтгэвэрт гарах дөхсөн бидний цалинг 20.0, 30.0 хувиар хасахаар тэтгэвэр багаар тогтоогдох гээд байна. Ийм нөхцөлд нэг жилдээ цалинг нь хасаад, тэтгэвэр тогтоолгохдоо хасаагүй хэмжээгээр нь тэтгэвэр тогтоолгох бололцоо байна уу? Эрх зүйн ийм үндэс байна уу? Ийм бололцоог ярьж өгөөчээ гэсэн асуулт тавьж байна. Энэ бол би бололцоотой, хийх ёстой байх гэж бодож байна. Энийг Засгийн газар хуулийн төслөө энэ төсвийн тодотголтой хамт оруулж ирээчээ гэж хүсмээр байна. 


Эцэст нь энэ төсвийн тодотгол, хямралаас гарах хөтөлбөрийг хэлэлцэх явцад энэ гэнэтийн ашгийн татвар, гэнэтийн ашгийн татвартай хамт энэ импорт, НӨАТ-ын татвар, асуудлуудыг оруулж ирэхгүй байсан юм уу? Энийг хэзээ оруулж ирэх юм бэ? Ийм онцгой нөхцөлд ажиллаж байгаа үед хуулийн төслүүдийг хурдан боловсруулж, Их Хурлаар онцгой журмаар хэлэлцүүлэх бололцоо байна шүү дээ. Энийг энэ хаврын ээлжит чуулган хүлээхгүйгээр энэ ээлжит бус чуулганаараа оруулж ирж батлуулаачээ гэсэн саналтай байна. 


Д.Дэмбэрэл: - За зүйтэй. Тэр Ц.Мөнх-Оргил гишүүний, одоо төсвийн энэ чинь анхны хэлэлцүүлэг. Хоёр дахь хэлэлцүүлэг бүх Байнгын хороод дээр Засгийн газар энэ гишүүдийн бас хариулт авч чадаагүй байна гэж байгаа энэ зүйлийг Засгийн газрын гишүүд орж сайн тайлбарлаж өгөөрэй. Гишүүд бол Байнгын хороо болгон дээр орж асуултаа тавих боломж байж байгаа. Үдээс хойш зарим Байнгын хороодын хуралдаан эхэлнэ. Тийм учраас энэ үгээ гишүүд нэлээн хэлсэн байх нь бас асуултаа асуучих бололцоо бидэнд маш их байна. 


Х.Тэмүүжин гишүүн асуултаа тавъя. 


Х.Тэмүүжин: - Надад гурван асуудал байна. Төсвийн тодотгол дээр жишээ нь Онцгой байдлын ерөнхий газар гээд хөрөнгө оруулалт дээр гал унтраах 14 дүгээр ангид депогийн барилга гээд байж байгаа. 104 орчим сая төгрөгийн. Надад нэг иргэний өргөдөл ирсэн байна л даа. Онцгой байдлын ерөнхий газрын даргын 2008 оны 12 дугаар сард худалдаж авсан 86 сая төгрөгийн Ланд 200 маркийн автомашин худалдаж аваад Ерөнхий газрын дарга бол өдөр тутмын үйлчилгээний албан тушаалын машин ингээд хэрэглэдэг гэж байгаа байхгүй юу. Яг үндсэндээ бол төсөв дээр байгаа тэр гал унтраах ангийн машинд хэрэгтэй байгаа тэр гаражыг унаад ажил гэр хоёрынхоо хооронд давхиж байгаа ийм албан тушаалтнууддаа хариуцлагыг тодотгол хийхгүй бол төсвийн тодотголоосоо чухал юм энд харагдаад байгаа байхгүй юу. 


Албан тушаалтнуудын тансаглал нь бидний өнөөдрийн ярьж байгаа төсвийн тодотголоос илүү тэдэнд хариуцлагын тодотгол ярих цаг болсон юм байна гэдгийг харагдуулаад байгаа юм. 


Хоёрт нь, энэ бараг онигоо биш шүү. Саяхан нэг яаманд шинэ ажилчин ороод цалингаа асуусан чинь боловсон хүчин нь ингэж хэлж байгаа юм. Манайд цалингийн асуудалтай хүн ажилладаггүй шүү дээ гэж хэлж байгаа байхгүй юу. Өөрөөр хэлбэл манай төсвийн мөнгийн дийлэнх хэсгийг авилга тойрсон сүлжээ хамж авч яваад байна шүү дээ. 


Авилга тойрсон сүлжээтэйгээ холбоотой асуудлуудыг шийдэхгүй бол гаднаас хэдий хэрийн мөнгө орж ирсэн, төсвөөрөө хэдий хэрийн хэмнэлт гаргасан ч гэсэн эцсийн дүндээ хэмнэсэн мөнгөний дийлэнхийг буцаад л нөгөөдөх нь сорж авч явчихгээд байгаа юм. 


Одоо бараа, үйлчилгээ, цалинтай холбоотойгоор 20.0 хувийг төсөв захиран зарцуулагч нарт эрх мэдэл шилжүүлж өгье гэж шийдэж байна. Энэ бараг зөв байх. Гэхдээ Засгийн газар энэ дээр нэг ийм хязгаарлалт тавихгүй бол төрийн ил тод байдал, авилгатай холбоотой төсвийн мөнгүүд чинь хэмнэлт рүү ороод, харин хяналтгүйгээр нөгөө үлдсэн, хэмнэсэн гээд хөрөнгө оруулалт хийх гэж байгаа мөнгийг маань өөр зүйл рүү, бүр тендерийн булхай руугаа явчихвий гэдэг дээр л санаа зовж эхэлж байна. 


Эдийн засгийн хямралаас гарахын тулд 1.5 их наядтай холбоотой хөрөнгө оруулалтын мөнгийг ярьсан. Тэр мөнгийг хөрөнгө оруулалт руу хийх нь зөв байх. Барилга, зам гээд олон зүйл рүү. Гэхдээ бид өнөөдөр төсөв хэлэлцэхдээ тэр мөнгийг нөгөө авилгын сүлжээ рүүгээ явчихгүйн тулд хяналт тавих хөрөнгө оруулалтаа энэ дээр бас шийдэж авахгүй бол хариуцлага тооцох механизм руугаа бас тодорхой хөтөлбөр хэрэгжүүлэхгүй бол зүгээр л өмнөх төсвөөр хөрөнгө оруулалт хийсэн зам барилгын мөнгө алга болсон шиг тендерүүдийн мөнгийн дийлэнх хэсэг нь авилга руу явсан шиг алга болчихвий гэдэг тийм санаа зоволт төрж байгаа юм. 


Гурав дахь нь, за яах вэ өнөөдрийн ярьж байгаа мөнгөнүүд жижиг сонсогдож магадгүй. Гэхдээ бидний амьдарч байгаа нийгэмд утга агуулгын хувьд гажсан таарахгүй байгаа зүйлүүд дээрээ бас тодотголоороо, энэ хэмнэлтээрээ бас юм хийчихмээр санагдаад байгаа юм. Жишээ нь, манайд чинь одоо хэтэрхий формжсон улс болчихлоо шүү дээ. Нийгмийн даатгал төлж байгаа хүмүүс нь ойлгогдохгүй, нийгмийн даатгалын байцаагч нар нь форм өмсөөд суугаад байгаа байхгүй юу. Цалин авдаг мөртлөө хувцасаа өмсүүлээд суугаад байгаа. Яг тэрэнтэй адилхан прокурор, татварын байцаагч энэ тэр. Магадгүй бага мөнгө гэж хэлж магадгүй л дээ. Гэхдээ тэр өмсдөг хувцастай холбоотой зардлыг танаад хаячихаач. Манай нийгэмд зохицохгүй л байгаа шүү дээ. Иймэрхүү байдлаар таналтуудаа, хязгаарлалтуудаа, нөгөө авилга, хариуцлага, эсвэл утга агуулгагүй байгаа зүйлүүд рүүгээ зөв хандуулахгүй бол бид эдийн засгийн хямрал гэдэг нэрээрээ дахиад мөнгө хүлээгээд сууж байгаа авилгалын тогтолцоогоо санхүүжүүлчихвий гэдэг дээр л айж байна. Бас тэр нь дээр сэрэмжилж байна. Энэ дээр Засгийн газар төсвийн тодотголтой энэ дүйцэхүйц бас нэг тодотгол хийгээд, хөтөлбөр явуулсан нь дээр байх аа. 


Яг тэр 20.0 хувийн хэмнэлт дээр би бол хамгийн их санаа зовж байгаа зүйл. Төрийн ил тод байдал, иргэдэд мэдээлэл хүргэх, авилгалаас хамгаалагдаж байгаа тэр үйл ажиллагаанд зарцуулагдах мөнгө төгрөг хэмнэлт рүү орчихвий гэдэг дээр л санаа зовж байна. 


Д.Дэмбэрэл: - За баярлалаа. Тэр Х.Тэмүүжин гишүүний хэлээд байгаа Онцгой байдлын газрын 89 сая төгрөгийн тэр Ланд Круйзер авах ёсгүй шүү. Энэ чинь Засгийн газар бол ийм том машинуудыг ерөөсөө авахыг ноднин хориглосон тийм ээ. Буцааж авсан шүү дээ. Тэрийг бол тэр мэдээллийн дагуу. Ер нь тэгээд төрийн албан хаагчид жижиг оврын машин, бага бензин иддэг машин уная. Төсвийг бол бага бензин иддэг машинаар тооцож төсвийн тодотголыг хийнэ. 


Ч.Сайханбилэг гишүүн. Тэр мэдээллийн дагуу шалгаад тэр 89 сая төгрөгийг борлуулж төсөвт оруулъя. 


Ч.Сайханбилэг: - Х.Тэмүүжин гишүүн 2008 оны юм яриад байна л даа. Тэгэхэд дөнгөж ерөөсөө энэ өдрүүдэд Сангийн яамны нөгөө тендер зарладаг вэбсайт дээр Хөвсгөл аймгийн Тамгын газар Ланд Круйзер машин авна гээд тендерээ зарласан юм явж л байгаа шүү дээ. Бид иймэрхүү байдлаар хэмнэлтээ эхэлж, иймэрхүү байдлаар асуудлаа хандаж эхлэхгүй бол энэ асуудал цэгцрэхгүй. 


Ер нь Их Хурлын гишүүд маань хоёр хайчинд байгаа гэдгийг ойлгох хэрэгтэй. Яах вэ камер харж байгаад гадны хавчилт шаардлагад яагаад цалин хасахгүй гээд хэлэх бол амархан. Зөрүүлээд ямар юм санал болгож байгаа юм бэ гэдэг нь бидэнд аягүй их чухал. Тийм учраас бид бас бүлэг дээр хоёр өдөр дамжиж бид бүхэн хэлэлцэж байгаад зүгээр яг энэ цалинг 20.0 хувиар хасна гэдэг бол учир дутагдалтай байна. Бараа, ажил үйлчилгээний зардлыг 5.0-хан хувиар багасгана гэдэг бол бас учир дутагдалтай байна. Тийм учраас ерөөсөө энэ төсвийн ерөнхийлөн захирагч нарт үүрэг хариуцлагын шинэ тогтолцоо болгоё. Ерөнхийдөө бараа, ажил үйлчилгээний бүх зардлууд, цалингийн сан, энэ бүх зардлуудыг нэмж байгаад ер нь нэг 20.0 хувийн хэмнэлттэйгээр ажил гэдэг энэ үүргийг төр засгаас олгоё. Энэ үүргийг хариуцуулъя гэдэг ийм санал дээр бүлгийн гишүүд нэлээн тогтоод байгаа юм. 


Үнэхээр нөгөө талдаа бид 300-гаас 400 тэрбум төгрөг одоо хасах хэрэгтэй шүү дээ. Зардлаас, 1 триллионоос. Энэ мөнгөө ингэж хэмнэлттэй гарахгүй бол болохгүй гэдгийг. Тэгэхээр ерөөсөө Их Хурал дээр нэг сумын жижигхэн асуудлыг хүртэл, бид төсвийг яриад байгаа. Энэ асуудлыг 13 яамны төсвийн ерөнхийлөн захирагч нар 41 агентлагийн дарга нар, дээрээс нь 21 аймгийн Засаг дарга, 331 сумын Засаг дарга нар бүгд энэ асуудалд санаа зовох ёстой. 


Би бол өөрөө яамны сайд ч хийж байсан, агентлагийн дарга ч хийж үзэж байсан. Төсөв хэмнэх бололцоо бол байнга байдаг. Ерөөсөө энэ төсөв зохиож байгаа бид нарын үе үеийн түүх бол ерөөсөө Сангийн яам, төсвийн ерөнхийлөн захирагч нарын хооронд хэдэн төгрөг яаж нэг нь нэмэх вэ, нөгөөдөх нь яаж хасах вэ гэдэг ийм тэмцэл байдаг шүү дээ. Тэгэхэд нэг мөнгийг нь баталж өгөөд, тэр дотроо та нар юм аа багтаагаад хэнийг ажиллуулах, хэдэн хүнтэй ажиллуулах, юу хийхээ ингээд шахаад өгөх юм бол энд бол тэртээ тэргүй өрөө заавал олдоно. Тэртээ тэргүй бид нарын захиргааны зардал бол сүүлийн хоёр жил мөнгө сайхан байх үед тэртээ тэргүй данхайсан байгаа. Энэ ажлыг нь бид нар өөрсдөө ингэж зөв механизмаар нь шахаж өгөхгүй бол хэзээ ч энэ захиргааны зардал өөрөө буурахгүй. Хэзээ ч энэ мөнгөний төлөө явдаг, төсвийн ерөнхийлөн захирагч нар, Сангийн яам бүгдийг нь олж ханаж таслана гэж байхгүй. Тийм учраас зөв зарцуулах руугаа бид шилжихгүй бол болохгүй. 


Харин нөгөө талдаа нэг төгрөг илүү зарах юм бол жилийн хариуцлага, албан тушаалтай чинь ярина. Бүр их мөнгө илүү гарах юм бол одоо тэр илүү хууль дээр байдаг зүйл заалтаар нь явна гэдэг энэ хариуцлагын шинэ тогтолцоо руугаа л орох хэрэгтэй. Өнөөдөр бидний түүхэнд ганцхан Л.Одончимэд сайд л төсвийн мөнгө хэтрүүлсэн гэдгээр л хариуцлага тооцуулж байсан шүү дээ. Буруу зарцуулсан гээд. Ерөөсөө ингэж мөнгө буруу зарцуулсан, хэтрүүлсэн гэдгээр хариуцлага тооцож байсан ийм тохиолдол байхгүй. Төрийн албаных нь хууль дээрээ бид мундаг том хаалттай. Төрийн жинхэнэ албан хаагчид гээд гар хүрч болдоггүй. Ийм байдалтай үүссэн. Тийм учраас бид хариуцлагын шинэ тогтолцоо руугаа гарах ёстой. Ер нь бол айл өрхийн тэргүүнийг ч гэсэн цалин авахдаа чи энийг нь байрандаа зар, энийг нь хоолондоо зар гээд ингээд цалин тавьж өгөөд байдаггүйтэй адилхан ерөөсөө төсвийн ерөнхийлөн захирагч нарт энэ мөнгөө юундаа зарцуулах гэдэг тэр эрх чөлөөг нь өгөх ёстой. Нөгөө талдаа цоо шинэ хариуцлагын тогтолцоо бий болгоно. Ингэж байж бид хямралын үед бүс чангалах бодлогыг дээрээс нь зүгээр сохор хувиар хянаж танах биш тухайн байгууллага удирдаж байгаа хүмүүс, салбар удирдаж байгаа хүмүүс, тухайн орон нутгийг удирдаж байгаа хүмүүс өөрсдөө ажиллах тэр бололцоо нь гарна. 


Тийм учраас цалин хасахыг дэмжиж байгаа гишүүд их байгаа учраас ер нь энэ зарчим руугаа шилжих орох саналыг гишүүд дэмжих болов уу. Тэгээд энийг бас Байнгын хороонууд дээр нэлээн тодорхой яриачээ гэж ингэж хүсэж байгаа юм. Нөгөө талдаа Их Хурлын түрүүний баталж гаргасан төсөв дотор байгаа жижиг, дунд үйлдвэрлэлийг хөгжүүлэх барих гээд 40-өөд тэрбум төгрөг байгаа. Энэ мөнгийг 2009 ондоо бас тэвчих хэрэгтэй байх гэж бодож байгаа юм. 1.5 их наяд бол үндсэндээ бол хөрөнгө оруулалт голлон суурилсан ийм асуудлыг шийдэх гэж байгаа тохиолдолд энэ төсөв дээр байгаа дарамт болж байгаа жижиг жижиг хөрөнгө оруулалтынхаа асуудлуудыг үнэхээр шинэ, одоо зайлшгүй шаардлагатай гэж үзэхгүй байгаа энэ юу руугаа бид 2009 ондоо тэгчихээд, өөр хөрөнгийн эх үүсвэрээр нөгөө хямралыг давах төлөвлөгөөнийхөө үндсэн дээр шийдэж авах нь арай илүү зөв тогтолцоо руугаа орох болов уу гээд. 


Тэгээд энэ хоёр юмыг нэг хөрөнгө оруулалтыгаа зөв хийгээд, дээрээс нь энэ зардлаа, төсвийн зардлынхаа шинэ хариуцлагын тогтолцоог бий болгосон тохиолдолд халамж руугаа нэг их бүр гүн орж гар дүрээд байх энэ бололцоо гарахгүй. Ингээд иймэрхүү байдлаар зөвөөр тодотголоо хийгээд, энэ хэсэг хугацаандаа явж үзэх нь Их Хурлаас хамгийн зөв шийдвэр гэж ингэж үзэж байгаа. 


Д.Дэмбэрэл: - Я.Батсуурь гишүүн үгээ хэлье. 


Я.Батсуурь: - Энэ эдийн засгийн хүндрэл бэрхшээлтэй үед бид үндэсний үйлдвэрлэлээ дэмжих, гадаадын янз бүрийн гоё ганган, үнэтэй чамин хэрэглээнээс татгалзах талаар бас бодлого, хөтөлбөр хэрэгжүүлмээр байна. Энэ талаар бас Засгийн газраас хөтөлбөр боловсруулдаг юм уу, энэ төсөвт тусгай мөнгө төгрөг хуваарилж ингэж ажиллах хэрэгтэй байна. 


Өнөөдөр хөдөөгөөр явж байхад сумдын сургуулийн үдийн цай, цэцэрлэгийн хоол, эмнэлгийн хоолыг үзэж байхад гадаадад үйлдвэрлэсэн чихэр жимс, печень гол төлөв хэрэглэж байна. Гэтэл бид чинь өчнөөн сайхан цагаан идээгээ малчид нь борлуулчихаар, үйлдвэрлэчихээд борлуулж чадахгүй байна. Дотоодод бол хүнсний тэр зэргийн хүнсийг хангачих үйлдвэрлэлүүд хөгжсөн байгаа. Зарим оронд одоо бэлэг дурсгалын зүйлийг төрийн албаныханд бэлэг дурсгалын зүйл өгөхдөө зөвхөн дотоодынхоо үйлдвэрлэлийн бэлэг дурсгалын зүйлийг өгөх хуультай, журамтай жишээ байдаг. Гэтэл манайд болохоор зэрэг дарга нар голцуу гадаадад үйлдвэрлэсэн ганган чамин юм нь дээр нэр усаа тавьчихаад, зургаа тавьчихаад шахуу одоо дэвтэр, үзэг бэлэглээд байдаг. Энэ мэт энэ төсвийн хөрөнгөөр энэ хэрэглэж байгаа хэрэглээний энэ зүйлийг зөвхөн аль болох болж өгвөл бүгдийг нь дотоодын үйлдвэрлэлийн бүтээгдэхүүн ашиглаж байхаар ийм хууль дүрэм гаргадаг юм уу. 


Хоёрт нь энэ гэмт хэргийн байдал энэ эдийн засгийн хүндрэлтэй байдалтай холбогдоод нэлээн хүндэрч эхэллээ. Сонин хэвлэлээр янз бүрийн мэдээ их гарч байна. Ард түмнийхээ амь нас, аюулгүй байдлыг хангах бол төрийн бодлого байх ёстой. Тэгэхээр зэрэг саяхан хүртэл тэр Японы, гадаадын иргэн, Японы багш хүүхний амийг ноцтойгоор хөнөөсөн хэрэг гарлаа. Гэмт хэргийг энэ эдийн засгийн хүндрэлтэй байдалтай холбогдуулаад гэмт хэрэгтэй тэмцэх, бууруулах талаар Засгийн газраас тусгайлан төсөв хөрөнгө, хөтөлбөр, бодлого хэрэгжүүлмээр байна. Энэ гадаадын иргэдтэй холбоотой энэ хэрэг гарч байгаа нь бас жуулчдад айхтар хүчтэй нөлөөлнө. Хямралын үед бидэнд бас энэ хүндрэлтэй үед гадаадын жуулчдыг энд ахиухан авах талаар бас тусгай бодлого явуулах шаардлагатай байгаа. Үүний тулд нэн тэргүүнд энэ гэмт хэргийн асуудлыг аюулгүй байдлыг одоо төр засгаас онцгойлон анхаарч үйл ажиллагаа явуулах шаардлагатай. 


Дээр нь нэмээд энэ гадаадын иргэдийн одоо энэ жил жуулчдыг нэмэгдүүлэхийн тулд энэ хүндрэлтэй нөхцөлийг тохиолдуулаад жуулчдыг ирүүлэх визийн журмыг нэлээд хөнгөвчилж өгвөл яасан юм бэ. Америкийн иргэд Монголд визгүй зорчиж байгаа. Бусад өндөр хөгжилтэй энэ харилцаа өргөнтэй Япон, Солонгосоос авахуулаад иргэдийг энэ зундаа юм уу жилдээ визгүй зорчуулах ажлыг дахин хэрэгжүүлэх. Бусад орны жишгээс хэрэгжүүлэхэд энэ жуулчдыг зөвхөн хил дээр ирэхэд виз олгодог тийм гэрээ хэлэлцээр, хоёр талын хэлэлцээр байгуулдаг юм билээ. Үүнийг Монгол хэрэгжүүлэх энэ жилд. Ингэвэл одоо жуулчид ахиухан орж ирвэл маш олон хүн ажилтай болдог. 


Гуравт нь, бид түрүүн алтны тухай ярилаа л даа. Алтны экспортыг нэмэгдүүлэх тухай. Энэ зөвхөн алт биш юм аа. Алтаар хязгаарлаж болохгүй. Энэ жонш байна. Нүүрс байна. Төмөрийн хүдэр, миний мэдэж байгаагаар. Үнэ харьцангуй тогтвортой. Экспорт нь хэвийн явагдаж байгаа шүү дээ эдгээр салбарын. Алттай адилхан бас бусад энэ экспорт нь хэвийн явагдаж байгаа энэ уул уурхайн салбаруудаа бодлогоор дэмжиж, тэдний шаардаад байгаа тэр хил, гааль, татварын дарамтыг нь аль болох хөнгөвчлөх, эргэлтийн хөрөнгө, санхүүжилт талаар нь тусгайлан анхааран харж үзэх ийм бодлогыг бас хэрэгжүүлээчээ. Энэ хөрөнгө мөнгө чинь ер нь бид одоо хамгийн түрүүнд одоо хямралыг давахыг тулд гаднаас хөрөнгө орж ирэх тухай л яриад байгаа юм. Гаднаас хайхаар бид авдраа ухъя л даа. Өчнөөн боломж байгаа шүү дээ. Энэ мөнгө чинь зөндөө мөнгөтэй компани, хувь хүмүүс байгаа. Янз бүрийн буруу зөрүү мэдээллээс болоод тэд эдийн засгаа, бизнесийнхээ царцанги байдлаа зогсоочихоод, мөнгөө жоорлочихоод, үйлдвэрлэлээ багасгачихаад, хувь хүмүүс нь мөнгөө ингээд доллар болгоод хадгалаад байгаа юм. Үүнийг нь нэн даруй урамшуулж, хөдөлгөөнд оруулж, эдийн засгийн эргэлтэд оруулж эдийн засгаа сэргээснээр хямралаас гарах хамгийн гол зөв арга зам байх ёстой. Ялангуяа энэ хямралын хугацаатай, энэ жилийн хугацаанд онцгойлсон тусгайлсан эрх, татварыг хөнгөвчлөх, эдийн засгийн чиглэлд бодлого хэрэгжүүлмээр байгаа юм. 


Эцэст нь нэг зүйлийг хэлэхэд энэ намууд бүгдээрээ сонгуульд оролцохдоо говийн нэмэгдэл олгоно гэж амалж орсон. Говийн нэмэгдэл. Говьд үнэхээр одоо байдал хүнд байгаа. Байгаль цаг уурын байдал сүүлийн жил маш хүчтэй, ган зуд нүүрэллээ. Малчид нь одоо аймаг дамжин, он жил дамжин оторлож байна. Говийн нөхцөлд ажил амьдрал, үйлдвэр эрхлэх, бизнес эрхлэхэд туйлын хүнд гэдгийг хүн болгон мэдэж байгаа. Баруун аймгийнхан болохоор эрчим хүчний дотаци аваад байдаг. Говийнхонд яагаад энэ ямар нэг хөнгөлөлт олгож болдоггүй юм бэ. 


Д.Дэмбэрэл: - Баярлалаа. Л.Гүндалай гишүүн. Алга байна. Ц.Дашдорж гишүүн үгээ хэлье. Алга байна. Д.Энхбат гишүүн үгээ хэлье. Энэ гишүүд дахиад үгээ хэлнэ гээд байх юм байхгүй шүү. Цагтаа байхгүй гараад явсан. 


Д.Энхбат: - Төсвийн тодотголыг ярилцах явцад би С.Баяр Ерөнхий сайдаас асуусан санаагаа бас дахиад давтаад хэлье гэж бодсон юм. Үнэхээр төсвийн тодотголыг яаж ч хийсэн нөгөө бодоод бодоод бодын шийр дөрөв гэдэг шиг нэг талыг нь танаад л нөгөө талд нь нэмнэ. Тийм учраас яах вэ Их Хурлын гишүүд саналаа хэлээд, тэгээд С.Баяр Ерөнхий сайд хариуцлагаа хүлээгээд энийг 100.0 хувь цааш нь зангидаад явах хэрэгтэй. Энийг бушуухан дэмжээд цаашаа явах хэрэгтэй. Тэр тусмаа 3 сарын дараа магадгүй төсвийн тодотгол дахиад л яригдах байх. 


Би өөр нэг зарчмын санал хэлэх гэсэн юм. Юу вэ гэхээр яах вэ шинэ гишүүний хувьд зарим нэг гэнэн зүйл ярьж магадгүй. Хуучин хашир Их Хурлын гишүүд бас уучилна биз. Миний санаа бол хэмнэлтээр ер нь бизнес эрхэлж байсан бүх хүмүүс мэднэ. Хэмнэлт хийснээр бизнес хөгждөггүй. Тийм учраас УИХ бол одоо миний ойлгож байгаагаар дараагийн 3 жилд дараагийн хийх үндсэн эдийн засгийн өөрчлөлт, магадгүй их чанга томъёолол бол бид 18 жил улс төрийн өөрчлөлтийг хийлээ. Одоо Монгол Улсад маш том эдийн засгийн реформ, эдийн засгийн хувьсгал хийх хэрэгтэй болоод байна. Бид өнөөдөр ийм замаар явж болохгүй. Би нэг зүйлийг харж байна. Хүн турахын тулд хоолоо хасдаг. Өнөөдөр яг тэр зураг харагдаж байгаа юм. Хэрвээ л амьдралын хэв загвараа өөрчлөхгүй, хоолоо хасахгүй бол сайндаа 7 хонодог. Тэгээд дараа нь тэр авилгал нь мөнгө нэхээд, буцаагаад бид. Өнөөдөр Монгол Улсын төрийн удирдлага, засаглал, бүх системүүдийг харахад маш үрэлгэн байна. 


Тийм учраас Их Хурал бол миний бодлоор өнөөдөр эдийн засгийн хувьсгал хийх шинэ концепци гаргаж ирэх хэрэгтэй. Түрүүн Ц.Элбэгдорж гишүүн хэлж байна. Батбаяр хэлж байна. Г.Занданшатар хэлж байна. Яг ийм зарчмуудаар бид бол цоо шинэ дараагийн үеийн том реформуудыг хийхгүйгээр энэ замаар явахгүй. Тийм учраас өнөөдөр бол нэгэнт бодит байдал ийм болсон учраас асуудлыг мэдээж хэрэг саналаа хэлээд бушуухан шийдээд ингээд явах хэрэгтэй. Би зүгээр нэг зүйлийг харахад уул уурхайгаас мөнгө орж ирнэ гэж бас их дэндүү солонгийн араас хөөцөлдөж байна. 125.0 сая доллар Оюу Толгойгоос орж. Тэр бол мөнгө биш шүү дээ. Яг Монгол Улсад бол. Би бол Д.Зоригт сайдын ажлыг үнэлж байна. Гэлээ гэхдээ энэ бол асуудал шийдэх зүйл биш. 


Тэгэхээр өнөөдөр Монгол Улсын Их Хурал магадгүй Үндсэн хуулийн өөрчлөлт гэхээсээ илүү эдийн засгийн маш том реформ хийх, орон нутагт эрх мэдлийг нь шилжүүлэх, төсвийн удирдлага, санхүүжилт, маш том асуудлуудыг шийдэх замаар хямралаас гарна. 


Төгсгөлд нь би нэг юм хэлэх гэсэн юм. Би яагаад гэвэл Ногоон намын дарга учраас бас хэлж байгааг та бүгд ойлгоно биз. Нөгөө талаас энэ бол цэвэр итгэл үнэмшил. Бид одоо экологийн хямралын нүүрэн дээр байж байна. Одоо магадгүй би дараагийн хоёр сонгуулийн дараа, за жишээлбэл өнөөдөр 4 сонгогдсон хүмүүстэй адилхан сууж байвал бид дараа нь ус хаанаас олох вэ гээд яриад сууна шүү. Ус хаанаас олох вэ. Улаанбаатараа нүүлгэх үү. 100 мянган айлын орон сууц барьсан чинь усгүй болчихлоо. Тийм учраас өнөөдөр алтыг ухах тухай ярилаа ч гэсэн бид дараагийн хямрал руугаа орохгүй байх хэрэгтэй.


Тэгэхээр өнөөдөр бол бид энэ төсвийн тодотголыг бол би маш сайнаар хүлээж авч байна. Яагаад гэвэл ямарваа нэгэн хямрал бол муу талтайгаас гадна сайн талтай. Сайн тал бол бид нарт үүнийг дуусгах боломж олгож байна шүү дээ. Өнөөдөр бид ийм замаар явж болохгүй. Өнөөдөр энэ улс төрийн хоёр эрх барьж байгаа хүчин ч гэсэн үүн дээр маш хатуу дүгнэлт хийгээд, магадгүй С.Баяр Ерөнхий сайдад хатуу даалгавар өгөөд за үүнийг даваад гараа. Одоо зүйрлэж хэлбэл амиа өгөөд ч хамаагүй даваад гар. Дараагийнх нь юмыг бид даая гээд Их Хурал бол зарчмын шинэ шийдэл дээр ажиллах хэрэгтэй л гэж бодож байна. 


Тийм байдлаар энэ асуудлыг шийдэхгүй бол бид улам нэг хямралаас нөгөө хямрал руу ордог айхтар цикл рүү л ороод байх шиг харагдаад байна. Энэ мөнгөний хямрал бол хэзээ ч дуусдаггүй. Ломбардад юм аа тавиад баяжсан хүн байдаггүй шүү дээ. Энэ цикл эхлээд байх шиг санагдаад байна. 


Д.Дэмбэрэл: - За баярлалаа. Батбаяр. Батбаяр гишүүн алга уу? За Д.Очирбат гишүүн үгээ хэлье. 


Д.Очирбат: - Хүндрэлтэй байгааг ойлгож байна. Тэгээд маш олон гишүүд бас өөрсдийнхөө санаа бодлыг илэрхийлж хэлж байна. Засгийн газраас оруулж ирсэн төсвийн тодотголын тал дээр бид бас нэлээдгүй их хэлэлцэж байгаа. Засгийн газраас оруулж ирсэн энэ тодотголын хэмжээг бид аль болох сайн баталж өгөх, хурдан баталж өгч ажилд нь оруулах нь зүйтэй. Өнөөдөр олуулаа ингэж ярьж олон талаас нь хэлэлцэж байгаа боловч аль болох хурдан баталж өгөх нь зүйтэй гэж бодож байгаа. Тэр үрэлгэн зардлууд, төсвийн ерөнхийлөн захирагч нарын тавих хяналтууд, төрийн байгууллагын ажилтан албан хаагчдын тэр анхан шатандаа байх тэр хариуцлагын тогтолцоог өнөөдөр нэлээн сайн ярихгүй бол болохгүй байгаа. 


Тэр төсөв ерөнхийлөн захирагч нар шат шатандаа, яамдууд, сайдууд, тэр нийслэл, дүүрэг, тэр албан байгууллагын тэр төсвийн ерөнхийлөн захирагч нараас тэр тухайн тэр 20.0 хувийг нь ч байдаг юм уу, 25.0 хувийг нь ч байдаг юм уу тэр хэмнэлтүүдийг гаргаж авах хэрэгтэй. Тэндээс нь анхан шатнаас нь гаргаж авах ёстой. Өнөөдөр Сангийн яам тэр хэдэн төсвийн ерөнхийлөн захирагч нарын санаагаар, тоогоор гэдэг юм уу, энэ дээрээс нь бид хийгээд байна шүү дээ. Бүр ахан шатнаас нь доороос нь төсвийн ерөнхийлөн захирагч нарын, тэр нягтлангуудын хэмнэлтийг гаргуулж ирж байгаад энэ саналыг, энэ төсвийнхөө тодотголыг оруулж ирвэл сайн байна гэж. 


Өнөөдөр бид эндээ маш их ярьж байна л даа. Аль аль талаас нь гарч яригдаж байна. Халамжаас нь хасъя гэж байна. Тэр цалингаас нь хасъя гэж байна. Энэ бол аль аль нь буруу хувилбар. Өнөөдөр иргэддээ 5 төгрөгтэй, хармаанд нь 5 төгрөгтэй байж энэ мөнгөний эргэлт зогсчихсон, энэ царцанги болсон үеэр давж туулахгүй бол өнөөдрийн банк, санхүүгийн ч хямрал, за тэр жижиг, дунд үйлдвэрлэлийн ч хямрал, энэ бүх юмнууд нь бас удаан үргэлжилнэ гэж ойлгож байгаа. Дээрээс нь бас нэг хэлэхгүй бол болохгүй нэг зүйл бол энэ эрүүл мэндийнхээ талаар, энэ Эрүүл мэндийн яам бас иргэдийнхээ эрүүл мэндийн тал дээр энэ төсөв хямралтай байгаа үед бас анхаарч байхгүй бол болохгүй байна. Иргэд маань энэ хямралтай энэ үед эрүүл мэндээрээ бас хохирч байна. Тийм учраас энэ Эрүүл мэндийн яамны гаргаж байгаа бодлого шийдвэр, энэ төсвийн тодотголдоо бас хүний эрүүл мэндийн төлөө, боловсролын төлөө энэ гарч байгаа тодотголын юмнуудыгаа бас бодож харж үзэх, хамгийн түрүүнд тэрийгээ авч хамгаалж үлдэх. Бусад тэр хэмнэлттэй талуудаас нь бас оруулах тал дээр бас гишүүд маань бас анхаараасай гэж бодож байна. 


За хамгийн сүүлд нь хэлэхэд энэ төсвийн байгууллагын ажилтан, ажилчдынхаа цалинг 20.0 хувиар шууд хармаанаас нь аваад гарчихна гэдэг асуудал бол бас их хүнд юм. Яг үнэндээ хэлэхэд энэ хэдэн төрийн албан хаагч нар маань цалингаас цалингийн хооронд өр зээл тавиад, эсвэл цалингаараа банкнаас зээл авч, нэг цалингаас нөгөө цалингийн хооронд бие биедээ зээлж ингэж явж байгаа. Тийм учраас энэ 20.0, 30.0 хувиар хасахад энэ төрийн албан хаагч нарын маань амьдралд их хүртээмж муутай болов уу гэж бодож байна. Өөр арга байж болно. Түрүүний хэлсэн зөндөө олон арга, учир шалтгаанууд байна. Тийм учраас энийг Сангийн яам өөрөө, энэ бүхэл бүтэн яамны хэмжээндээ, Сангийн сайд нь өөрөө толгойлж, энэ яамны хэмжээндээ өөр салбар чиглэлийн, өөр хөрөнгө орлого ололтын ажлуудыг бас хийж зохион байгуулах хэрэгтэй гэж бодож байна. 


Д.Дэмбэрэл: - Баярлалаа. С.Бямбацогт гишүүн. 


С.Бямбацогт: - Баярлалаа. Ер нь төр бол өөрөө яг тийм үр ашиггүй, зардлыг тэлэгч тийм бүтэц л дээ. Төсөв ч гэсэн өөрөө байнга халж байдаг. Хөргөөж байхгүй бол. Хүнээр ярих юм бол нөгөө тарган хүн турах юмсан гэж байнга ярьдаг. Тэгсэн хэрнээ үйлдэл хийж чаддаггүй. Манай төсөв бол ерөнхийдөө ийм бүтэцтэй болчихоод байгаа. Энэ дээр бид анхаарах ёстой. 


Түрүүн бас хэлж байсан. Баруун бүсийн тэр эрчим хүчний сүлжээ. Та нар тэр хэрэглэгч ард түмэн дээр алдагдлаа үүрүүлээ. Үнээ нэмэх замаар наад асуудлаа шийдээ гэдэг бичгийг Сангийн яамнаас явуулсан шүү. 550 сая төгрөгийг төсвийн тодотголоор хөрөнгийг чинь хасна, тодотголоор. Тэр гараад байгаа илүүдэл зардлаа үнээ нэмэх замаар шийдээрэй гэдэг тийм албан бичиг явуулсан байсан шүү. Ингэж ерөөсөө ард түмэн дээр, хэрэглэгч дээр зардлаа үүрүүлдэг. Ийм байдлаар бид явж болохгүй байх аа. Сая ч гэсэн ярьсан шүү дээ. Эрчим хүчний үнэ нэмэгдэнэ гээд байсан. Яагаад нэмэгдэх гээд байгаа юм бэ гэхээр Эрдэнэт үйлдвэрийн 6.5 тэрбум төгрөг төлөгдөхгүй байна. Төлөх бололцоо алга. Тийм болохоор эрчим хүчний үнийг нэмж ард иргэдээс нөгөө төлдөг ард түмэн дээрээ үүрүүлж тэр алдагдлыг үүрүүлэх гээд байгаа юм. 


Тэгэхэд чинь Эрдэнэт үйлдвэрийг чинь шимээд амьдарч байгаа, сороод амьдарч байгаа, шахааны бизнес хийж байгаа тэр хүмүүс өнөөдөр Эрдэнэт үйлдвэрийг хүнд үед нь яагаад тусалж болохгүй гэж. Тэд нар тэр өрийг нь худалдаад аваг л дээ. Дараа нь хэрэгтэй үедээ тэр шахааныхаа бизнесийг хийж болно шүү дээ. Тийм байдлаар бид дорвитой өөрчлөлтүүдийг хийх хэрэгтэй байх аа. Төр зохицуулалтыг хийх ёстой. Төр заавал оролцоод байх шаардлагагүй. Энэ дээр бид бас анхаарах ёстой болов уу гэж бодож байгаа юм. Нэг юм ярихаар бас нөгөө тийш нь хэт туйлшруулдаг, хэт эерэг сөрөг болгож хоёр талд нь аваачиж тавьж ярьдаг асуудал бас бидний дунд байна. 


Энэ тал дээр түрүүн Г.Занданшатар гишүүн хэлж байсан. Ерөөсөө хямралыг итгэлцлийн асуудал болгоё. Итгэлийн хямрал. Төрдөө итгэх итгэлийг нэмэгдүүлье. Төгрөгт итгэх итгэлээ нэмэгдүүлье гэж. Яг энэ дээр ингээд Их Хурал нэг талд нь юм шиг. Засгийн газар нэг тал нь юм шиг. Парламентэд суудалтай намууд нь нэг тал юм шиг. Иргэний хөдөлгөөнүүд, гудамжинд байгаа намууд нь нөгөө тал нь юм шиг. Хэвлэл мэдээлэл, төр хоёр нь дахиад хоёр тал юм шиг ийм байдлаар хуваагдаж, талцалж байдаг байдал эргээд бидэнд их сөрөг нөлөө авчирч байна. 


Тэгээд энэ хүнд үедээ бид нар тэр эв нэгдлээрээ, тэр итгэлээрээ, эх оронч сэтгэлээрээ, тэр шударга, зарчимч үйл ажиллагаагаараа бас энэ хямралыг давахад бас ингэж ажиллах ёстой байх аа. Бүгдээрээ. Улс төрийн намууд нь ч тэр, иргэд нь ч тэр. Монгол Улс чинь өөрөө нэг завин дээр л явж байгаа шүү дээ. Төр, ард түмэн, баян, ядуу бүгдээрээ. Ядуу хүнд ч хямрал нөлөөлж байна. Баян хүнд ч хямрал нөлөөлж байгаа. Төрд ажиллаж байгаа Их Хурлын гишүүд, Засгийн газрын гишүүдэд ч нөлөөлж байгаа. Энгийн тэр цэвэрлэгч, үйлчлэгч, гудамжны хүмүүст нөлөөлж л байгаа шүү дээ. Тийм болохоор ийм сэтгэлээр бүгдээрээ бас эв нэгдэлтэй, итгэлтэй, шударга, зарчимч байдлаар хаа хаанаа ажиллабал бас энэ хямралыг давахад бас нөлөөлөх байх. Энэ тал дээр бас улс төрийн намууд, хэвлэл мэдээллийнхэн, ард түмэн маань бас энэ талд бас ойлгож, хамтарч энэ хямралыг давахын төлөө ажиллаасай гэж хүсэж байна. Баярлалаа. 


Д.Дэмбэрэл: - А.Тлейхан гишүүн саналаа хэлье. 


А.Тлейхан: - За баярлалаа. Төсвийн тодотголоос харахад нийт дүнгээрээ 259.0 тэрбум төгрөгийн орлого нэмнэ. Зарлага маань 554.0 төгрөгөөр буурах юм байна. Ингээд эргээд 295.0 тэрбум буюу 6.0 хувийн алдагдалтай төсөв байхаар орж ирсэн байна л даа. Тэгэхээр юуны өмнө бид орлого маань, тооцсон орлого маань бодитой юу гэдэг дээр эргэж хармаар байна. Тухайлбал, валютын ханшны зөрүүгээс 123.0 тэрбум төгрөг олно гэсэн байна л даа. Энэ яах вэ өсөж байгаа үед болох асуудал. Харин Эрдэнэтийн үйлдвэрээс 84.0 тэрбум төгрөгийн орлого авна гэсэн байх юм. Энэ хэр бодитой юм бэ? Өнөөдөр Эрдэнэт үйлдвэр маань одоо миний мэдэж байгаагаар эрчим хүчний салбарт гэхэд 6.0 тэрбум төгрөг төлж чадахгүй байгаа шүү дээ. Юмаа төлж чадахгүй байж яаж 84.0 тэрбум төгрөг авах юм бэ. Энэ бол бодитой биш юм шиг санагдах юм. Энэ мэтээр энэ төсвийнхөө тодотголын, ялангуяа олох гэж байгаа нэмэлт орлогуудаа сайн тооцохгүй бол энэ маань бас худлаа болох вий дээ гэдгийг юуны өмнө хэлэх байна. 


За мөн буурах зардлаа ч гэсэн бид зөв тооцмоор байна. Өглөө Ерөнхий сайдын илтгэлээс харахад цалин бууруулах бол бас боломж муутай юм байна. Төсвийн захирагч нарын зардлыг 20.0 орчим хувиар бууруулахаар тооцвол яасан юм бэ дээ гэсэн санал хэлж байна гэж ойлгосон. Энэ өнөөдөр төсвийн байгууллагынхан цалингаас цалингийн хооронд банкны зээлээр амьдарч байгаа шүү дээ. Ийм байхад нь цалин хасна гэдэг бол үнэхээр байж болохгүй асуудал гэдгийг олон гишүүн хэллээ. Би ч гэсэн ийм саналтай байгаа юм. Ялгаа байхгүй нийгмийн халамжийн чанартай асуудлууд их эмзэг. Ялангуяа эмзэг бүлгийн хүүхдийн мөнгө хасна гэдэг маань бас л бидний оносон шийдвэр биш гэдгийг хэлэх ёстой. 


Нөгөө талдаа хөдөө аж ахуйн, ялангуяа мал аж ахуйн чиглэлээрийн малчдын орлогыг нэмэгдүүлэх асуудал дээр бид анхаарах ёстой. Түрүүн Ц.Даваасүрэн гишүүн хэллээ. Өнөөдөр гадаадад гаргахаар түүхий эд, малаас гарах түүхий эдийн зарим зүйлийг хориглосон байгаа. Тиймээс энэ төсвийн тодотголтой хамтатгаад тэр малын гаралтай түүхий эд гадагшаа гаргадаг тэр хоригуудыг авах нь зүйтэй. Нөгөө талд нь хөрөнгө оруулалтын чанартай хийж байгаа ажлууд дээр тавих хяналтыг сайжруулах хэрэгтэй байна. Өнөөдөр бид тойргоор явж байхад маш олон худаг гаргасан байх юм. Гэтэл тэр худаг маань ихэнхи нь ажилгүй л болсон байх юм байна шүү дээ. Тийм учраас бид юу гэхээр хөрөнгө оруулалтыг мэдээж…  (11:50-12:50 Ц.Алтан-Од)  мэдээж хасч таарах байх, үлдсэн хөрөнгө оруулалт дээр үр ашгийг нь хэр зэрэг болсон бэ? явцын үед юу болсон гэдэг дээр бид нар тавих хяналтаа сайжруулах ёстой гэдгийг хэлье. 

Мөн эрчим хүчний найдвартай ажиллагааны тухай бид байнга ярьж байгаа. Энэ хямрал гэж бид нар эрчим хүчний хямралд орж болзошгүй гэдгийг бас анхаарах ёстой. Засгийн газраас оруулж ирсэн энэ эдийн засгийн санхүүгийн хүндрэлээс гарах арга хэмжээний нэг том бүлэг бол эрчим хүчний найдвартай, аюулгүй ажиллагааны тухай асуудал байгаа юм. Гэтэл байдлыг харж байхад эрчим хүчний найдвартай ажиллагаан дээр бас төсвийн тодотгол дээр анхаарах ёстой юм байна гэж надад ойлгогдож байна. Би бүлгийн хурал дээр ч хэлж байсан. Сая Бямбацогт гишүүн бас хэллээ. Ялангуяа татаас авч байгаа зүүн бүсийн, баруун бүсийн татаасын хэмжээ өнөөдрийн хангамжийг хангахгүй байна шүү дээ. Тухайлбал, баруун бүсийн эрчим хүчний систем дээр оны эхэнд баталсан 1.3 тэрбум маань нийт хэрэглээнийхээ дөнгөж 50 хувь нь байсан юм. Тэрнийгээ дахин 550-аар багасгаж, ард түмний нуруун дээр эрчим хүчний үнэ нэмэх замаар олж ав гэж Сангийн яамны 2 сарын 4-ний өдрийн 472 тоот бичиг энэ байгаа юм. Гэтэл Сангийн сайд болохоор тийм бичиг явуулаагүй, нэмэхгүй гээд суугаад байгаа. Аман дээр нэг юм ярьж, хэрэг дээрээ өөр юм хийж болохгүй шүү нөхдүүд ээ. Тийм учраас баруун бүсийн, зүүн бүсийн эрчим хүчний татаасуудыг яг бодит байдалд нь тохируулж тооцож нэмж өгөхгүй бол хавар 4, 5 сараас эхлээд энэ аймгууд харанхуй болно. Эргээд Засгийн газраас дахин тодотгол хийх юмуу, эсвэл нөөц хөрөнгөнөөс гаргах ийм шаардлага гарах учраас бодит байдлыг гаргаж үнэн байдалд тооцоочээ гэдгийг би дахин дахин хэлж байгаа юм.

Эцэст нь хэлэхэд бидэнд эв нэгдэл хэрэгтэй гэдэг дээр санал нэг байгаа. Нөгөө талд бид амласан амлалтуудаа биелүүлэх талаар ард түмэндээ үнэн зөв байдлаа хэлэх ёстой. Ялангуяа 1.5 сая төгрөг хүн болгон нэхэж байгаа. Бид нар цалингий нь хасах биш, эсрэгээр нь 1.5 сая төгрөгний урьдчилгааг Оюутолгойн гэрээг хурдан баталж, өгч эхлэх нь амьдралд хэрэгтэй байна, энэ дээр анхаараачээ гэдгийг хэлмээр байна. Анхаарал тавьсан явдалд баярлалаа.

Д.Дэмбэрэл:-Тлейхан гишүүнд баярлалаа. Ховд аймгийн иргэдийн зарим төлөөлөгчид УИХ-ын чуулганы ажиллагаатай танилцаж байна. Манай Ховд аймгийнханд болон энд хүрэлцэн ирсэн төлөөлөгчдөд та бүхэн баяр хүргэх байхаа гэж найдаж байна. /УИХ-ын гишүүд алга ташив/

Б.Батбаяр гишүүн саналаа хэлье. Алга байна уу? Жекей гишүүн саналаа хэлье.

Х.Жекей:-Баярлалаа. Төсвийн тодотгол хэлэлцээд батлагдаад явах нь ойлгомжтой л доо. Би нэг юман дээр анхаарал тавиасай гэж бодож ярьж байна л даа. Юу гэхээр бодлогын хувьд эргэж үзэж харах юмнууд их гарч байгаа юм байна гэж. Орлогын гүйцэтгэлийг аваад үзэхэд татварын орлого, татварын бус орлого асар их хэмжээгээр дутдаг, биелэгдэхгүй болох тал ажиглагдаж, ер нь хүндрэл бий болсон байна. Энэ нь юу гэхээр энэ санхүүгийн зах зээлийн бүтэц маань ер нь зөв байна уу, үгүй юу гэдгээ эргэж харах цаг болсон юм болов уу гэж. Тэгээд энэ байдлаасаа харж үзээд ер нь ямарваа нэгэн юмандаа бид иж бүрнээр эргэж харах, цогц байдлаар асуудалд хандах тийм хандлага маань учир дутагдалтай яваад байна. Бүтцийн хувьд бас эргэж харах шаардлагатай болчихжээ. Бүх юмны бүтэц. Төсвийнхөө бүтэц, нөөцийг эргэж үзэх хэрэгтэй болж байна. Мэдээж төр захиргааны байгууллагуудын бүтэц гээд ингээд цаашаагаа явах юм бол олон юм явах байх л даа.

Тэгээд дээр нь нийгмийн халамжийн асуудлууд, хариуцлагын тогтолцооны асуудлууд гээд ингээд үзэх юм бол хэмнэлт хийж, орлогоо нэмэгдүүлэх боломж байна гэж. Тэгэхээр энийг  хийхийн тулд эхлээд хууль эрх зүйн орчнуудаа эргэж үзэх хэрэгтэй болж байна. Жишээлбэл, санхүү, зах зээлийн бүтэц, бизнесийн орчныг эргэж харахад яг хэдэн жилийн өмнө явж байсан маань хямралын үед таарч байна уу, үгүй юу гэдгээ тооцож үзэх шаардлага гарч байна. Тэгэхээр эрх зүйн хувьд, эдийн засгийн хувьд, тэгээд бусад бүх байдлаар нь иж бүрнээр эргэж харах шаардлага гарчихжээ гэдгийг нэгдүгээр дүгнэлт ийм байна.

Төсвийн асуудлын хувьд бол ер нь зарлагаа дахин шүүж үзэх хэрэгтэй байна. Зарлагын хувьд бууруулах тийм нөхцлүүд их байна. Сая хүмүүс ч ярьж байна. Санал нэг байна. Ер нь ажлын байр бий болгохоос бусад бүх хөрөнгө оруулалтыг царцаах хэрэгтэй байна. Ажлын байр бий болгохоос бусад. Тийм хөрөнгө оруулалт их байна.

Бараа үйлчилгээний зардал, бусад зардлын хувьд 30 тэрбум төгрөгөөр л танахаар орж ирсэн, энийг еще нэмэгдүүлэх хэрэгтэй байна. Дээр нь хөрөнгө оруулалтан дээр эргэж бодлогын чанартай авч үзэх асуудлууд их байна гэж. 

Цалин мөнгө хасах тухай асуудал бол үнэхээр байж болохгүй ээ. Юу гэхээр өнөөдөр инфляцийн түвшин ноднингийн мөн үеийнхтэй харьцуулах юм бол 20 хэдэн хувиас даваад явчихсан байна. Дээр нь 20 хувийн цалин хасна гэдэг чинь нийлээд бараг 50-иад хувиар тэр хүний аягатай хоолыг булааж авч байгаатай адилхан юм болох гээд байна шүү дээ. Тэгэхээр энэ байдлыг одоо ерөөсөө үнэхээр Их Хурал дээр бид хүлээж авах юм бол болохгүй ээ.  Яагаад болохгүй гэхээр бид ойлгож байгаа шүү дээ. Хөдөө ямархуу байна. Жишээлбэл, 171 мянган малчин өрхийн асуудал бол доошоо уначихсан байна. 334 мянган малчин байна гэж үзэхэд үндсэндээ малчнаа дагасан амьдрал бол үндсэндээ доошоо явчихсан байгаа. Дээр нь 140-өөд мянган төсвийн ажилчин, албан хаагчдын цалинг хасах юм бол 500-гаад мянган хүний шууд орлого доошоо буух асуудал гарч ирж байгаа.

Ингээд Монгол Улсын 2.6 сая хүний амьдрал өөрийн эрхгүй доошоо явах тийм хандлага нь эндээс бас харагдаж байна. Тэгэхээр бидэнд тэвчих зардал яах аргагүй байна. Тэр юу гэхээр сая хэллээ, хүмүүс нэлээн ярьж байна. Ялангуяа дэс дараатай авч үзье гээд Ерөнхий сайдын ярьж байгаа тэр саналыг дэмжиж байна. Хөрөнгө оруулалтаа нэлээн дахиж үзэх хэрэгтэй байна, бараа үйлчилгээний зардлаа дахиж үзэх хэрэгтэй байна. Дээр нь урсгал зардлынхаа асуудал дээр тодорхой юм хийх хэрэгтэй байна. Ер нь төсвийн тодотголоо хийсний дараагаар энэ батлагдаад явсны дараагаар ер нь энэ бодлогоо улс төрийн хүрээнд ч гэсэн эдийн засгийн хүрээнд ч гэсэн, эрх зүйн хүрээнд ч гэсэн иж бүрнээр нь авч үзэж, нийгмийн маань энэ явж байгаа замд маань энэ таарч байна уу, үгүй юу гэдгийг ер нь нэлээн өргөн утгаар нь авч харж үзэхгүй бол болохоо байсан байна гэдэг асуудал ер нь нэлээн дохио болж байна шүү дээ. Энийг анхаарна биз дээ. Баярлалаа.

Д.Дэмбэрэл:-Баярсайхан гишүүн саналаа хэлье.

Г.Баярсайхан:-Та бүхэнд энэ өдрийн мэндийг дэвшүүлье. Энэ хямралыг гэтлэн давах Засгийн газрын дэвшүүлж байгаа энэ төлөвлөгөөгөө ерөнхийдөө би дэмжиж байгаа. Энэ 1.5 их наяд төгрөгийг гаднаас оруулж ирж эдийн засагт оруулах, мөн өнөөдрийн төсвийн тодотголын асуудлыг Засгийн газрыг зайлшгүй цаг алдалгүй дэмжээд яаралтай энэ ажилд нь оруулах хэрэгтэй гэж би ойлгож байгаа юм. 

Үүний хажуугаар би бас зарим асуудалд өөрийн байр сууриа илэрхийлье гэж бодож байна. Хямралыг ямар ч үнээр хамаагүй гэтлэн давах зорилт тавьсан байгаа юм шиг үндсэндээ харагдаж байна л даа. Засгийн газар саяхан санал гаргаж байна лээ. Дархан цаазтай газруудаас зарим ордуудыг гаргаад эдийн засгийн эргэлтэнд оруулж 40 тн алт олборлох асуудал яригдаж байна. Ер нь экологийн сүйрэл нүүрлэсэн байгаа өнөө цагт ялангуяа дархан цаазтай газраас ашигт малтмал олборлох бол ирээдүйд энэнээсээ илүү хор хөнөөлтэй, энэнээсээ илүү хөрөнгө мөнгө зарах хор уршигтай гэдгийг бодолцох хэрэгтэй. 

Ер нь Засгийн газрын мөрийн хөтөлбөрт тусгагдсан байгаа шүү дээ. Ойн сав, усны сав газар ашигт малтмал олборлохыг, хайх, эрэхийг хориглох ийм заалт явж байгаа. Тэгэхээр өөрийнхөө тавьсан зорилтоосоо ухраад эсрэг зүйл хийж байна гэж ойлгогдохоор байгаа юм л даа.

Эдийн засгийн  хямралын үед хамгийн гол асуудал бол өнөөдөр Монголд эдийн засагт их хэмжээгээр мөнгө эргэлдүүлэх шаардлагатай гэж бүгдээрээ ярьж байгаа. Гэтэл өнөөдөр хамгийн гол монголчуудын оршин тогтнож байгаа хүүхдийн 10.000, цалин хөлсийг танана гэдэг асуудал бол үнэхээр яг өнөөдрийн нөхцөл байдалтайгаа харшилдаад байна л даа. Эдийн засагт аль болох их хэмжээний хөрөнгө оруулж, өнөөдөр оршин тогтнож байгаа жижиг дунд үйлдвэрлэл, энэ бүгдийг цалин хөлсөөр нь, тэтгэмжээр дамжуулж тэтгэх шаардлагатай гэж би ойлгож байгаа юм. Ер нь эцэст нь хэлэхэд намууд сонгуульд оролцоход их популист том том амлалтууд, өөрийнхөө хөнжлийнхөө хэмжээнд хөлөө жийх зайлшгүй шаардлагатай байдаг. Энэ хэмжээнээсээ хэтрээд том том амлалтууд гаргаж байна. Яг эдийн засгийн  хямралтай уялдуулаад 1.5 сая төгрөгийг өгөх бололцоо боломж байхгүй гэдгийг ард түмэндээ, энэ хямралтайгаа далимдуулаад учирлаад үнэнээ хэлэх хэрэгтэй болов уу гэж би бодож байна.  Баярлалаа.

Д.Дэмбэрэл:-Баярлалаа. Ганбямба гишүүн.

Н.Ганбямба:-Ганцхан санал байна. Саяны тэр тусгай хамгаалалтанд байгаа алтны асуудал бол үндсэндээ яахав гадаадын практикт ч гэсэндээ тусгай бүсдээ байгаа ашигт малтмалаа л илүү ашигладаг юм билээ. Байгальдаа муу нөлөө үзүүлэхгүйгээр эрдэс баялгийг эдийн засгийн эргэлтэнд оруулах нь өнөөдрийн хямралт байдлаас гарахад, цаашдаа бид бас эрүүл сууриа бий болгоход эдийн засгийн хүчин чадлыг бас нэмэгдүүлэхэд зайлшгүй зүйл болчихоод байгаа юм л даа. Тийм учраас алтыг эдийн засгийн эргэлтэнд оруулах нь зүйтэй юмаа гэж нэгдүгээрт үзэж байна.

Хоёрдугаарт, ер нь бид нар дотоод нөөц бололцоонуудаа шавхаад үзэх юм бол яг нарийндаа хэрэглээг бууруулах, өртөг зардлыг хямдруулна гэдэг бол хоёр өөр ойлголт л доо. Өртөг зардлыг бууруулах талын юмнууд бас нэлээн байна. Энэ дээр Сангийн яам хэлэлцүүлгийн явц дунд бас нэлээд зүйлийг танах, тайрах юмнуудыг бас бодох байх гэж бодож байна. Дээрээс нь далд эдийн засгийг ил гаргах тийм эдийн засгийн механизмуудыг ашиглаад оролдвол бас нэлээд их боломж ил гарч ирэх боломжтой байгаа. Өчигдөр манай зарим гишүүд тэр нүүрсийг гадаадад гаргаж байгаа талаар нэлээд зүйл хэллээ шүү дээ.

Хоёрдугаарт, үрэлгэн зардал, үр ашиггүй зардлаа багасгахтай холбогдуулаад дарга нарын орон тоог л уг нь эргэж харвал, орон тоог үнэхээр цомхотгохгүй гээд Ерөнхий сайдынхаа байр суурийг дэмжиж л байна. Үнэхээр нэг хүнийг ч гэсэн ажилгүй болгохгүйн төлөө энэ том арга хэмжээнүүдийг авч явуулж байгаа л даа. Гэхдээ тэр дотор энэ агентлагуудын дарга нарыг дарга гэсэн орон тоогий нь арилгаад, зүгээр жирийн ажилтан болгоод харьяалах газруудад нь нэгтгээд нэгтгээд явуулчихмаар юмнууд бас их байгаа юм. Даргыг тойрсон захиргааны зардлууд их байдаг шүү дээ. Тэгээд болж өгвөл уг нь энэ дэд дарга нарыг, дэд орлогч нарыг бас эргэж харах л шаардлагатай л зүйл байгаа. Ингээд ингээд нэг нэгээр нь статьяа групп болгоныг авч үзэх юм бол 4 хэлэлцүүлгийн явц дунд нэлээд зардлуудыг үрэлгэн зардлуудыг, үргүй зардлуудыг багасгах боломж байна гэж бодож байна. Баярлалаа.

Д.Дэмбэрэл:-Баярлалаа. Ерөнхий сайд
С.Баяр:-Засгийн газраас оруулж ирсэн төсвийн тодотголтой холбогдуулаад Их Хурлын гишүүд зарим асуулт асуугаад саналуудаа хэлж байна. Ер нь асуух зүйлүүд байгаад тэрнийгээ асуухад ер нь зүйтэй. Өнөөдрийн энэ хэлэлцүүлэг ч гэлээ гэсэн Их Хурлын гишүүдийн тавьж байгаа асуулт, Засгийн газраас өгч байгаа хариулт дээр хамгийн гол нь нийгэм маань зөв бодит мэдээлэл авах учиртай гэдэгтэй би санал бүрэн дүүрэн нийлж байгаа юм. Мөнх-Оргил гишүүн энэ дээр бас тодорхой саналаа хэлээд гарлаа.

Гишүүдийн хэлж байгаа санал дотор агуулсан зүйлүүдийг би Ерөнхий сайдын хувьд анхааралдаа авч байна. Ялангуяа энэ хямрал, хүндрэл бэрхшээл нүүрлээд байгаа энэ үед ямар нэгэн байдлаар үрэлгэн зардал гаргасан, тэгэх тусмаа тансаг хэрэглээний ийм байдлаар зардлаа зарж байгаа аль нэг агентлаг, аймаг нийслэлийн энэ байгууллагуудтай ярьж байгаа баримтыг нь нягталж үзээд үнэхээр тийм байгаа бол нэгд тэрнийг болиулах, хоёрт, хариуцлага тооцох арга хэмжээ авна гэдгийг Их Хурлын энэ танхимд албан ёсоор бас дуулгах нь зүйтэй болов уу байна.

Олон улсын валютын сан цалин хасах шаардлага тавьсан учраас Засгийн газар энэ асуудлыг оруулж ирлээ гэж бас механикаар ойлгож боломгүй байна. Олон улсын валютын сан бидэнд ямар шаардлага, нөхцөл, шалгуур тавьж байгаа вэ гэхээр цаашид ойлголцоод хамтраад хөтөлбөр хэрэгжүүлье гэж байгаа бол энэ орлогоос хэтэрсэн зардлаа танаачээ, түүний дотор нийгмийн халамжийн зардлуудаа онцгой анхаараачээ. Монгол Улсын чинь эдийн засаг өнөөдөр тийм хэмжээний орлого олохоо больчихоод байхад тийм зардлаа хэвээр хадгалах нь танай улсын эдийн засаг, цааш цаашдын хэтийн төлөвт чинь муугаар нөлөөлөх учраас Олон улсын валютын сан өөрөө гишүүн орнуудынхаа шугамаар дамжуулаад та нөхдөд мөнгө олгох асуудал хүндрэлд орчихоод байна. Яагаад гэвэл өгсөн мөнгө үр ашигтай зарцуулагдана гэсэн итгэл баталгаа байхгүй учраас бид хоорондоо ярьж байгаа энэ асуудлаа,  хөтөлбөрөө тохироход хэцүү байна гэж хэлж байгаа юм. Түүний дотор ч цалин хасах. Яагаад гэвэл тэлчихсэн үеийн оногдуулж байсан цалин, өнөөдөр эдийн засаг маань хумигдаад үйлдвэрлэлийн хэмжээ багасаад экспортын орлого буураад унах үед бас наадах чинь хэтэрч байгаа юм биш биз гэсэн ийм саналыг цалин хасах гэдэг хэлбэрээр нь биш, орлогоос хэтэрсэн зардлаа багасгах талаар хэлж байгаа зүйл юмаа.

Их Хурлын гишүүд чуулганы танхимд бас үнэн бодит мэдээллийг хэлмээр байна. Энэ дархан цаазтай газруудыг шууд уурхай хэлбэрээр ашиглаад ирэх гэдэг бол Засгийн газраас оруулж ирсэн санал биш шүү дээ. Сая Баярсайхан гишүүн тийм утгатай юм хэллээ. Их Хурлын гишүүдээс өөрсдөөс нь энэ хямрал хүндрэлийн үед дотоодын нөөц бололцоогоо дайчлах хүрээндээ одоогийн байдлаар дархан цаазтай газруудын жагсаалтанд байгаа эдгээр газруудыг байгаль орчин хамгаалалтын шаардлагатай арга хэмжээнүүдийг авсны үндсэн дээр өнөөдөр дотоодын нөөц бололцоогоо ашиглах ийм хүрээнд ашиглаж болохгүй юу гэсэн асуулт тавихаар нь энэ асуудлыг судалж үзээд үнэндээ хэлэх юм бол сайн муугий нь сайн дэнсэлж байгаад ашиглахад болохгүй гэх газаргүй гэсэн байр суурийг л илэрхийлсэн шүү дээ. Тэрнийг Засгийн газраас тийм санал оруулж ирсэн мэтээр шууд ингэж олон түмэнд тийм ойлголт өгөхөөр ярьж боломгүй байна. 

Асуултаа асуусан Баярсайхан гишүүн алга л даа. Тэгэхдээ сэтгүүлч нөхөд маань байгаа учраас дамжуулаад хэлмээр байна. Ер нь Их Хурлын танхим дотор хямрал, хүндрэл, бэрхшээлийн асуудал хэлэлцэж байх үед хамгийн гол асуудал. Би Занданшатар гишүүнтай санал бүрэн дүүрэн нийлж байгаа юм. Энэ ер нь санхүү, мөнгө төгрөгний хямрал болохоосоо гадна бидний хооронд бас нэг тийм итгэлийн, бие биендээ эвтэй найртай ханддаг хандлагын хямрал болчих вий дээ гэдэгт би ч гэсэн бас их санаа зовж байгаа юм. Монголчуудын хувьд наргианаар гэх юмуу, онигоо байдлаар ч гэдэг юмуу ярилцаж байгаа сэдвээсээ халиад явахыг юу ч ярьсан бөөстсөн нөхөр шиг бөөсөө ярилаа гэдэг байдлаар л би хандахад өнөөдөр хэвлэл мэдээллийн хэрэгслүүд Засгийн газрын тэргүүн ард түмнээ бөөс гэж үзлээ, 7 сарын 1-ний үед буудуулсан иргэдийг бөөс гэж үзэж байгаа юм байна, эсвэл цалингаа хасуулах тухай асуудал нь яригдаж байгаа төрийн албан хаагчдыг бөөс гэж үзсэн мэтээр ингэж илэрхий мушгин гуйвуулж, 2 алхаад баригдах үгийн  хулгай хиймээргүй байгаа байхгүй юу. 

Энийг дашрамд бололцоо олдсон дээр би хэвлэл мэдээллийн аль нэг нийтлэлийг хөөцөлдөөд явдаггүй, гэхдээ чухал асуудал хэлэлцэж байхад байр суурийг маань ингэж илт битгий мушгин гуйвуулаачээ гэсэн хүсэлтийг саналаа хэлж байгаа зарим гишүүн, хэвлэл мэдээллийн зарим хэрэгсэлд хүсэлтээ уламжилж өгнө үү гэж хэвлэл мэдээллийнхэнд хандаж байгаа юм шүү. Их баярлалаа.

Д.Дэмбэрэл:-Баярлалаа. Их Хурлын гишүүд үгээ хэлж, саналаа хэлж дууслаа. 

Бид нарт Засгийн газрын оруулж ирсэн төсвийн хуульд нэмэлт, өөрчлөлт оруулах тухай асуудлыг анхны хэлэлцүүлгийг хийчихлээ. Тийм учраас Байнгын хороод энийг хэлэлцэнэ. Ийм учраас төслийг Байнгын хороодод хэлэлцүүлэхээр шилжүүлж байна.

Одоо бид нар үдээс хойш Байнгын хорооны хуралдаан хийнэ. Эдийн засгийн болон Төсвийн байнгын хорооны хамтарсан хурал 14.30-аас А танхимд хийнэ. Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төсөл, анхны хэлэлцүүлгээ хийе.

Дараа нь Эдийн засгийн байнгын хороо тэндээ үлдэж 2009 оны төсвийн хуульд нэмэлт, өөрчлөлт оруулах тухай хуулийн төслийн 2 дахь хэлэлцүүлгийг хийнэ. 

Мөн Төсвийн байнгын хороо Г танхимд хуралдаж, Үндсэн хуулийн цэцийн 2007 оны 6-р дүгнэлттэй холбогдсон асуудлыг хоёр татварын хуулинд өөрчлөлт оруулах асуудал бий. Энийг хэлэлцэнэ. 

Аюулгүй байдал, гадаад бодлогын байнгын хорооны хуралдаан 14.30-аас бас В танхимд эхлэнэ. Солонгос Улс болон манай Гадаад хэргийн яамны хоорондын ноот бичгийг соёрхон батлахтай холбогдсон асуудал байгаа. Энийг хэлэлцэнэ.

Мөн 2009 оны төсвийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх юм. Ийм хуваариар үдээс хойш УИХ ажиллагаагаа явуулах болсныг та бүхэнд мэдэгдье.

Ингээд өнөөдрийн хуралдаан завсарлаж байна. /12.50-13.10 цаг. Ц.Нарантуяа/

Соронзон хальснаас буулгасан:

